
ສະບັບນີ້ຈາກບັນດາຜູ້ເຂົ້າຮ່ວມໃນກອງປະຊຸມປະຈໍາປີ GFRAS ທີ່ຈັດ 
ຂື້ນຢູ່ນະຄອນຫຼວງມະນີລາ (ໃນຄັ້ງວັນທີ 26-28 ກັນຍາ 2012) ແລະ 
ກອງປະຊຸມລະດັບໂລກກ່ຽວກັບການຄ້ົນຄ້ວາວຽກງານກະສິກໍາເພ່ືອ 
ການພັດທະນາ (GCARD-II) ຢູ່ປະເທດ ອູລາກວຍ (29 ຕຸລາ - 1 
ພະຈິກ 2012).

ອອກແບບ ແລະ ລຽບລຽງໂດຍ
ທ່ານ ໂປລີເຄຼຍ

ຮູບພາບປະກອບ: 
ໜ້າທີ່ 1: ໂດຍ ທ່ານ ຊູນາ/ຄຼີດສ 
ໜ້າທີ 3: ໂດຍ ທ່ານ ວິນເຊັນ ລອງ/ເທັກໂນເຊີບ 
ໜ້າທີ 9, 12: ໂດຍ ທ່ານ ຄຼີດສ 
ໜ້າທີ 6: ໂດຍ ທ່ານ ໄນ ສປາກູ/ເທັກໂນເຊີບ 
ໜ້າທີ 10: ໂດຍ ທ່ານ ຊູນາ/ເອວເກ ດີເມວ 
ໜ້າທີ 16 & 20: ອີຣິກ ແມກກ ໍ
ເທັກໂນເຊີບ ແມ່ນອົງການຈັດຕັ້ງສາກົນບໍ່ຫວັງຜົນກໍາໄລທີ່ສົ່ງເສີມທາງ
ອອກ ຂອງການດໍາເນີນທຸລະກິດເພື່ອຫຼຸດຜ່ອນຄວາມທຸກຍາກ.  
http://www.technoserve.org/

ADB  ທະນາຄານພັດທະນາອາຊີ
AFAAS ກອງປະຊຸມກ່ຽວກັບການບໍລິການໃຫ້ຄຳປຶກ 

ກະສິກຳ
ANAFE  ເຄືອຂ່າຍຂອງປະເທດອັບຟຼິກກາເພື່ອການ 

ສຶກສາທາງດ້ານກະສິກໍາ, ກະສິກໍາ-ປ່າໄມ້ 
ແລະ ຊັບພະຍາກອນທໍາມະຊາດ

APAARI ສະມາຄົມສະຖາບັນການຄົ້ນຄ້ວາວິໃຈທາງ 
 ດ້ານກະສິກໍາຂອງອາຊີ-ປາຊີຟິກ
APEN  ເຄືອຂ່າຍວຽກງານສົ່ງເສີມເຂດອົດສະຕາລີ 

-ປາຊີຟີກ
APIRAS  ເຄື່ອຂ່າຍການບໍລິການໃຫ້ຄຳປຶກສາດ້ານກະ

ສິກໍາໃນຊົນນະບົດບັນດາປະເທດມີທະເລ 
ໃນເຂດອາຊີ-ປາຊີຝິກ

ASEAN  ປະຊາຄົມອາຊີຕາເວັນອອກສຽງໃຕ້
ATI  ສະຖາບັນຝຶກອົບຮົມກະສິກໍາ
ATS  ໂຮງຮຽນເຕັກນິກກະສິກໍາ
CARICOM  ປະຊາຄົມ ຄາຣີບຽນ
CGIAR  ກຸ່ມທີ່ປຶກສາກ່ຽວກັບການຄົ້ນຄ້ວາກະສິກໍາ 

ສາກົນ
CRS ອົງການບໍລິການສິ່ງບັນເທົາທຸກ ແຄດໂທລິກ
CTA  ສູນກາງທາງດ້ານເຕັກນິກເພື່ອການຮ່ວມມື 

ທາງດ້ານກະສິກໍາ ແລະ ການພັດທະນາຊົນ 
ນະບົດ

EAS  ການສົ່ງເສີມ ແລະ ການບໍລິການໃຫ້ຄໍາປຶກ 
ສາແນະນໍາດ້ານກະສິກໍາໃນເຂດຊົນນະບົດ

EBRD  ທະນາຄານຢູໂຣບເພື່ອການຟື້້ນຟູ ແລະ 
ການພັດທະນາ

EU  ສະຫະພາບ ຢູໂຣບ
EWB  ວິສະວະກອນແບບບໍ່ມີພົມແດນ
FAO  ອົງການອາຫານ ແລະ ການກະເສດ
FARA  ເວທີແລກປຽນຄໍາຄິດເຫັນສໍາລັບການຄົ້ນ 

ຄ້ວາກະສິກໍາຂອງອົງການຈັດຕັ້ງຊາວກະສິ 
ກອນຢູ່ໃນປະເທດອັບຟຼິກກາ

FAS  ໜ່ວຍງານບໍລິການສົ່ງເສີມຟາມ
FOs  ອົງການຈັດຕັ້ງຊາວກະສິກອນ
GCARD  ກອງປະຊຸມໂລກກ່ຽວກັບການຄົ້ນຄ້ວາວິໃຈ

ກະສິກໍາເພື່ອການພັດທະນາ
GCHERA  ກຸ່ມພັນທະມິດທ່ົວໂລກຂອງສະມາຄົມການ

ສຶກສາຊັ້ນສູງສໍາລັບວິທະຍາສາດການກະ
ເສດ ແລະ ສິ່ງທີ່ມີຊີວິດ

GDPRD  ຖານຂອງຜູ້ໃຫ້ທຶນໃນທົ່ວໂລກເພື່ອການພັດ
ທະນາຊົນນະບົດ

GFAR  ກອງປະຊຸມລະດັບໂລກເພື່ອການຄົ້ນຄ້ວາ 
ທາງດ້ານກະສິກໍາ

GFRAS  ກອງປະຊຸມລະດັບໂລກກ່ຽວກັບການບໍລິ 
ການໃຫ້ຄຳປຶກສາແນະນໍາດ້ານກະສິກຳໃນ 
ເຂດຊົນນະບົດ

GIZ  ອົງການພັດທະນາສາກົນຂອງລັດຖະບານ 
ເຢຍລະມັນ

IADB  ທະນາຄານພາຍໃນປະເທດອາເມລິກາ

IFAD ກອງທຶນສາກົນເພື່ອການພັດທະນາກະສິກໍາ
IALB  ວິຊາການລະດັບສາກົນທີໃຫ້ຄຳປຶກສາໃນ 

ເຂດຊົນນະບົດ
IFDC ສູນພັດທະນາປຸຍສາກົນ
INCAGRO  ການຄົ້ນຄ້ວາກະສິກໍາ ແລະ 

ແຜນການສົ່ງເສີມຂອງປະເທດ ເປຣູ
KHDP  ແຜນງານການພັດທະນາການປູກພຶດໃນ 

ເຮືອນຮົ່ມ ເກຣາລາ
MANAGE  ສະຖາບັນຄຸ້ມຄອງການສົ່ງເສີມກະສິກໍາແຫ່ງ

ຊາດ
MEAS  ການສ້າງຄວາມທັນສະໃໝ່ໃຫ້ແກ່ການບໍລິ 

ການສົ່ງເສີມດ້ານກະສິກຳ
MoFA  ກະຊວງອາຫານ ແລະ ການກະເສດ
NAADS  ການບໍລິການໃຫ້ຄໍາປຶກສາດ້ານກະສິກໍາ 

ແຫ່ງຊາດ
NI  ແນວຄວາມຄິດລິເລີ່ມ....
OECD  ອົງການເພື່ອການຮ່ວມມືທາງດ້ານເສດຖະ

ກິດ ແລະ ການພັດທະນາ
RCBP  ໂຄງການສ້າງຂີດຄວາມສາມາດໃນເຂດ 

ຊົນນະບົດ
RELASER ເຄືອຂ່າຍ ອາເມລິກາ-ລາຕິນ ເພື່ອການບໍລ ິ
 ການໃຫ້ຄໍາປຶກສາດ້ານກະສິກໍາໃນເຂດຊົນ 
 ນະບົດ
RUFORUM  ກອງປະຊຸມສົນທະນາຂອງມະຫາວິທະຍາ 

ໄລໃນເຂດພາກພື້ນ
SAARC  ສະມາຄົມອາຊີຕາເວັນຕົກເພື່ອການຮ່ວມມື 

ໃນເຂດພາກພື້ນ
SADC   ປະຊາຄົມເພື່ອການພັດທະນາທະວິບອາຟຼິກ

ກາໃຕ້
SEARCA  ສູນກາງພາກພື້ນອາຊີຕາເວັນອອກສຽງໃຕ້ 

ເພື່ອພັດທະນາການສຶກສາ ແລະ 
ການຄົ້ນຄ້ວາກະສິກໍາ 

TAP  ຖານການຜະລິດກະສິກໍາໃນເຂດຮ້ອນ
UWI   ມະຫາວິທະຍາໄລພາກຕາເວັນຕົກແຫ່ງຊາດ

ຂອງອີນເດຍ
UWI-CARICOM  ມະຫາວິທະຍາໄລພາກຕາເວັນຕົກແຫ່ງຊາດ

ຂອງອິນເດຍ (ວິທະຍາເຂດ ໂມນາ), 
ປະຊາຄົມຈາໄມກາ ແລະ ຄາຣູບຽນ

1. ບົດນໍາ
ໃນຂະນະທ່ີໄດ້ມີການປຶກສາຫາລືກັນຢ່າງຫຼວງຫຼາຍຢູ່ໃນຊຸມປີທ່ີຜ່ານ 
ມາກ່ຽວກັບການເສີມສ້າງວຽກງານສົ່ງເສີມ ແລະ ສະໜັບສະໜູນການບໍ
ລິການໃຫ້ຄໍາປຶກສາດ້ານກະສິກຳໃນຊຸມຊົນເຂດຊົນນະບົດໃຫ້ເຂ້ັມແຂງ
ຂຶ້ນ ແຕ່ຄວາມຮູ້ກ່ຽວກັບວິທີການສ້າງຂີດຄວາມສາມາດທີ່ຈໍາເປັນໃນ 
ການບໍລິການໃຫ້ຄໍາປຶກສາດ້ານກະສິກໍາ (EAS) ແມ່ນຍັງມີໜ້ອຍ.ເຊັ່ນ
ດຽວກັນກັບບົດບາດຂອງການສົ່ງເສີມ ແລະ ການບໍລິການໃຫ້ຄໍາປຶກສາ
ດ້ານກະສິກໍາຢູ່ໃນລະບົບການປະດິດສິ່ງໃໝ່ໆທາງດ້ານກະສິກໍາ (AIS). 
ທີ່ຍັງບໍ່ເປັນທີ່ຮູ້ຈັກຢ່າງກ້ວາງຂວາງເທື່ອ. ເອກະສານສະບັບນີ້ມີເປົ້າ 
ໝາຍເພ່ືອເພ່ີມເຕີມໃສ່ຊ່ອງຫວ່າງຂອງຄວາມຮູ້ດ່ັງກ່າວດ້ວຍການສ້າງ
ວິໃສທັດອັນໃໝ່ສໍາລັບການບໍລິການໃຫ້ຄໍາປຶກສາດ້ານກະສິກໍາ (EAS) 
ຢູ່ໃນລະບົບການປະດິດສິ່ງໃໝ່ໆທາງດ້ານກະສິກໍາ (AIS), ທີ່ພວກເຮົາ 
ເອີ້ນວ່າ “ນັກສົ່ງເສີມຍຸກໃໝ່” ເຊິ່ງບໍ່ໄດ້ໝາຍເຖິງບົດບາດ ແລະ ຂີດ 
ຄວາມສາມາດຂອງບຸກຄົນໃດໜຶ່ງເທົ່ານັ້ນ ແຕ່ໝາຍເຖິງບົດບາດ ແລະ 
ຂີດຄວາມສາມາດຂອງທັງອົງການຈັດຕັ້ງ ແລະ ຂອງລະບົບທັງໝົດ.  
ເອກະສານສະບັບນີ້ ຈຶ່ງເວົ້າເຖິງແນວທາງຕ່າງໆເພື່ອພັດທະນາຂີດ 
ຄວາມສາມາດທ່ີຈໍາເປັນເພ່ືອເຮັດໃຫ້ວິໃສທັດດ່ັງກ່າວສາມາດດໍາເນີນ 
ການໄດ້ຢູ່ທຸກລະດັບ.

ແຮງຜັກດັນທ່ີຢູ່ເບ້ືອງຫັຼງການພັດທະນາແນວຄວາມຄິດຂອງຄໍາວ່າ 
“ນັກສ່ົງເສີມ ຍຸກໃໝ່” ນ້ີແມ່ນມາຈາກຄວາມຕ້ອງການໃນປັດຈຸບັນ ໃຫ້ມີ
ຂີດຄວາມສາມາດໃໝ່ໆໃນການໃຫ້ການບໍລິການໃຫ້ຄໍາປຶກສາດ້ານກະ
ສິກໍາເພ່ືອໃຫ້ສາມາດຕອບໂຕ້ກັບສ່ິງທ້າທາຍອັນໃໝ່ໃນການພັດທະນາ
ກະສິກໍາ ຢ່າງມີປະສິດທິພາບໄດ້ເຊ່ັນ: ປະລິມານນ້ໍາທ່ີມີການຫຸຼດລົງ, 
ການເຊ່ືອມໂຊມຂອງດິນກໍາລັງເພ່ີມຫຼາຍຂ້ືນ, ສະພາບດິນຟ້າອາກາດ 
ແລະ ການຕະຫຼາດກໍກໍາລັງມີການປ່ຽນແປງ ແລະ ບ່ໍແນ່ນອນ. ໃນຊຸມປີທ່ີ 
ຜ່ານມາ ແມ່ນເລ້ີມເຫັນຂີດຄວາມສາມາດໃນການບໍລິການໃຫ້ຄໍາປຶກສາ
ດ້ານກະສິກໍາໃນເຂດຊົນນະບົດເພ່ືອດໍາເນີນບົດບາດໃນຮູບແບບເດີມ 
ເຊ່ັນ: ການຝຶກອົບຮົມ ແລະ ການສ່ືສານຂ້ໍມູນທາງດ້ານວິຊາການ ແມ່ນ 
ນັບມ້ືມີການຫຸຼດລົງ. ໃນຄະນະທ່ີການບໍລິການໃຫ້ຄໍາປຶກສາດ້ານກະສິກໍາ
ໃນເຂດຊົນນະບົດຕ້ອງໄດ້ປະເຊີນໜ້າກັບສ່ິງທ້າທາຍແບບເກ່ົາ ແລະ 
ແບບໃໝ່, ການສະໜັບສະໜຸນທາງດ້ານການເມືອງ ແລະ ການເງິນຕ່ໍວຽກ 
ງານສ່ົງເສີມໃນຫຼາຍໆປະເທດ ຊ້ໍາພັດຫຸຼດໜ້ອຍຖອຍລົງອີກ. ຫຼາຍປະ 
ເທດກໍໄດ້ເລ່ີມຕ້ົນຕ້ັງຄໍາຖາມກ່ຽວກັບຄວາມຈຳເປັນ ຂອງການບໍລິການ 
ໃຫ້ຄໍາປຶກສາດ້ານກະສິກໍາໃນເຂດຊົນນະບົດ ແລະ ຄວາມສາມາດໃນ 
ການຮັບມືກັບບັນດາສ່ິງທ້າທາຍທ່ີເກີດຂ້ືນພ້ອມກັນຄືດ່ັງທ່ີກ່າວມາຂ້າງ 
ເທິງນ້ັນໄດ້ບໍ. ລັດຖະບານໄດ້ຕອບໂຕ້ຕ່ໍ ບັນດາຄໍາວິຈານຕ່າງໆເຫ່ົຼານ້ີ 
ດ້ວຍການຫຸຼດຂະໜາດວຽກງານສ່ົງເສີມລົງ, ກະຈາຍວຽກງານສ່ົງເສີມລົງ
ໄປສູ່ໜ່ວຍງານບໍລິຫານທ້ອງຖ່ິນ, ຖອນຕົວ ອອກຈາກການສະໜອງທຶນ 

ແລະ ການນໍາສ່ົງສິນຄ້າ, ມີການສ່ົງເສີມໃຫ້ ພາກເອກະຊົນຫຼາຍຂ້ືນ 
(ສ່ວນໃຫຍ່ແມ່ນການລົງທຶນ ແລະ ການຈັດຈ້າງ ຄົນຈາກພາຍ 
ນອກ). ໃນຄະນະທ່ີ ພ້ືນທ່ີການສ່ົງເສີມກໍາລັງມີການປ່ຽນແປງ, 
ມີການເຂ້ົາຮ່ວມຈາກຫຼາຍພາກສ່ວນ ດ້ວຍການມີສ່ວນຮ່ວມຈາກ
ພາກສ່ວນເອກະຊົນເພ່ີມຂ້ືນ (ເຊ່ັນ: ການບໍລິການທາງດ້ານປັດໃຈ 
ນໍາເຂ້ົາ-ກະສິກໍາ, ທຸລະກິດກະສິກໍາ, ການບໍລິການທາງດ້ານການ 
ເງິນ), ອົງການຈັດຕ້ັງທ່ີບ່ໍໄດ້ສັງກັດລັດ (ທັງສາກົນ ແລະ ພາຍໃນ 
ປະເທດ); ກຸ່ມຜູ້ຜະລິດ, ສະຫະກອນ ແລະ ສະມາຄົມ; ທ່ີປຶກສາ 
ເອກະລາດ ( ບັນດາຜູ້ທ່ີຕິດພັນກັບທຸລະກິດກະສິກໍາ ຫືຼ ສະມາ 
ຄົມຜູ້ຜະລິດ) ແລະ ການບໍລິການຂ້ໍມູນ ICT ໃນຂ້ັນຮາກຖານ. 
ສ່ິງເຫ່ົຼານ້ີທັງໝົດໄດ້ເຮັດໃຫ້ມີຈໍານວນແຮງງານ ແລະ ຊັບພະ 
ຍາກອນເພ່ີມຂ້ືນສູ່ການບໍລິການໃຫ້ຄໍາປຶກສາດ້ານກະສິກໍາ 
ໃນເຂດຊົນນະບົດ, ພ້ອມທັງ ຍັງໄດ້ນໍາເອົາຄວາມຮູ້, ທັກຊະ 
ຄວາມສາມາດ ແລະ ຄວາມສໍານານງານອັນໃໝ່ເຂ້ົາມາ. 
ແຕ່ເຖິງຢ່າງໃດກໍຕາມ, ການມີຫຼາຍພາກສ່ວນປະກອບ 
ສ່ວນເຂ້ົາຄືແນວນ້ີ ກໍຍັງໄດ້ນໍາເອົາສ່ິງທ້າທາຍຕ່າງໆ 
ເຂ້ົາມາຕ່ືມອີກເພ່ືອຮັບປະກັນໃຫ້ມີຄຸນນະພາບ, 
ການຊ້ີນໍາທາງດ້ານວິຊາການ ແລະ ການຮັບປະ 
ກັນໃຫ້ມີການປະສານສົມທົບ ແລະ ການເຮັດ 
ວຽກຮ່ວມກັນລະຫວ່າງຜູ້ສະໜອງວຽກງານ 
ສ່ົງເສີມ ແລະ ການບໍລິການໃຫ້ຄໍາປຶກສາ 
ດ້ານກະສິກໍາໃນເຂດຊົນນະບົດທ່ີມີຄວາມ
ຫຼາກຫຼາຍ.

ເຖິງແມ່ນວ່າການຄົ້ນຄ້ວາວິໃຈກ່ຽວກັບການ
ສືສານ ແລະ ການປະດິດສ້າງສິ່ງໃໝ່ໆໃນລະ 
ຫວ່າງທົດສະຫວັດທ່ີຜ່ານມາໄດ້ນໍາເອົາຄວາມເຂ້ົາໃຈ
ທີ່ດີຂື້ນຫຼາຍກວ່າເກົ່າກ່ຽວກັບຂະບວນການປະດິດສິ່ງໃໝ່ໆ, ແຕ່
ສິ່ງນີ້ບໍ່ໄດ້ພັກດັນໃຫ້ປະເທດຕ່າງໆ ມີຕົວແບບໃນການບໍລິການ
ໃຫ້ຄໍາປຶກສາດ້ານກະສິກໍາ. ໃນເວລາດຽວກັນມັນກໍມີບາງກິດ 
ຈະກໍາທີ່ໄດ້ພະຍາຍາມທົດລອງແນວທາງ ແລະຮູບແບບ 
ໃໝ່ໆໃນການພັດທະນາຂີດຄວາມສາມາດເພ່ືອການຂະ 
ຫຍາຍ ແລະ ປະດິດສ້າງສິ່ງໃໝ່ໆ. ເອກະສານສະບັບນີ້ໄດ້
ສ້າງຂ້ືນຈາກບົດຮຽນທ່ີຖອດຖອນໄດ້ຈາກການຄ້ົນຄ້ວາວິໃຈ 
ກ່ຽວກັບການສື່ສານ ແລະ ການປະດິດສ້າງສິ່ງໃໝ່ໆ, ຈາກປະສົບ 
ການສົ່ງເສີມຕະຫຼອດໄລຍະຫຼາຍທົດສະຫວັດທີ່ຜ່ານມາ, ຈາກ
ການຖົກຖຽງກັນໃນປະຈຸບັນກ່ຽວກັບລະບົບການປະດິດສ່ິງ 
ໃໝ່ໆທາງດ້ານກະສິກໍາ ແລະ ປະສົບການໃນການພັດທະນາຂິດ
ຄວາມສາມາດສໍາລັບວຽກງານສົ່ງເສີມ ແລະ ການປະດິດສ້າງສິ່ງ 
ໃໝ່ໆ.

ກ່ອງທີ 1: ນິຍາມບາງຄໍາສັບທີ່ສໍາຄັນ

ການສົ່ງເສີມ ແລະ ການບໍລິການໃຫ້ຄໍາປຶກສາແນະນໍາດ້ານກະສິກໍາ (EAS): ເອກະສານສະບັບນີ້ນໍາໃຊ້ຄໍານິຍາມຂອງຄໍາວ່າ ການສົ່ງເສີມ ແລະ ບໍລິ
ການໃຫ້ຄໍາປຶກສາດ້ານກະສິກໍາທີ່ໄດ້ກໍານົດຂື້ນໂດຍກອງປະຊຸມລະດັບໂລກເພື່ອການບໍລິການໃຫ້ຄໍາປຶກສາແນະນໍາດ້ານກະສິກໍາໃນເຂດຊົນນະບົດ (GFRAS) 
ທີ່ປະກອບມີທັງໝົດທຸກກິດຈະກໍາທີ່ແຕກຕ່າງກັນທີ່ສະໜອງຂໍ້ມູນ ແລະ ການບໍລິການທີ່ຈໍາເປັນ ແລະ ເປັນທີ່ຕ້ອງການຈາກຊາວກະສິກອນ ແລະ ບັນດາຜູ້ດໍາ 
ເນີນງານອື່ນໆຢູ່ໃນເຂດຊົນນະບົດ ເພື່ອຊ່ວຍເຂົາເຈົ້າໃນການພັດທະນາການປະຕິບັດ ແລະ ທັກຊະຄວາມສາມາດທາງດ້ານວິຊາການ, ການຈັດຕັ້ງ ແລະ ການບໍລິ
ການຈັດການເພື່ອປັບປຸງຊີວິດການເປັນຢູ່ ແລະ ຄວາມຢູ່ດີກິນດີຂອງເຂົາເຈົ້າໃຫ້ດີຂື້ນກວ່າເກົ່າ1. ມັນສະແດງໃຫ້ເຫັນເຖິງຄຸນຄ່າທາງດ້ານຄວາມຫຼາກຫຼາຍຂອງຜູ້
ດໍາເນີນງານໃນວຽກງານສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ (ພາກລັດ, ພາກເອກະຊົນ ແລະ ພາກປະຊາສັງຄົມ); ໃຫ້ການສະໜັບສະໜຸນຕໍ່ຊຸມ 
ຊົນຊາວຊົນນະບົດຢູ່ໃນວົງກວ້າງຫຼາຍຂື້ນ (ນອກເໜືອຈາກການແລກປ່ຽນຂໍ້ມູນຂ່າວສານ ແລະ ເທັກໂນໂລຊີ) ລວມທັງຄໍາແນະນໍາທີ່ ກ່ຽວຂ້ອງກັບການຜະລິດ, 
ການຈັດຕັ້ງ ແລະ ການຄຸ້ມຄອງທຸລະກິດ; ການອໍານວຍຄວາມສະດວກ ແລະ ການເປັນຄົນມືກາງຢູ່ໃນການພັດທະນາຊົນນະບົດ ແລະ ຕ໋ອງໂສ້ມູນຄ່າ.

ລະບົບການປະດິດສ້າງສິ່ງໃໝ່ໆທາງດ້ານກະສິກໍາ: ແມ່ນໄດ້ໃຫ້ນິຍາມຄວາມໝາຍເປັນເຄືອຂ່າຍຂອງອົງການຈັດຕັ້ງ, ວິສາຫະກິດ ແລະ ສ່ວນບຸກຄົນ 
ທີ່ສຸມໃສ່ການນໍາເອົາຜະລິດຕະພັນ, ຂະບວນການ ແລະ ຮູບແບບໃໝ່ໆຂອງອົງການຈັດຕັ້ງເຂົ້າມານໍາໃຊ້ແບບເປັນເສດຖະກິດພ້ອມກັບສະຖາບັນ ແລະ 
ນະໂຍບາຍຕ່າງໆທີ່ສົ່ງຜົນກະທົບຕໍ່ພຶດຕິກໍາ ແລະ ການດໍາເນີນງານຂອງເຂົາເຈົ້າ2. ອີງຕາມຄວາມເຂົ້າໃຈກ່ຽວກັບລະບົບການປະດິດສິ່ງໃໝ່ໆທາງດ້ານກະ 
ສິກໍານັ້ນແມ່ນວ່າ ການປະດິດສ້າງແມ່ນຂະບວນການຕອບສະໜອງເຊິ່ງກັນແລະກັນລະຫວ່າງບັນດາຜູ້ດໍາເນີນງານຈໍານວນຫຼາຍໂດຍຜ່ານການສ້າງຄວາມຮູ້, 
ການປັບຕົວໃຫ້ເຂົ້າກັບສະພາບ ແລະ ການນໍາໃຊ້ທີ່ເກີດຂື້ນ. ສະຖາບັນ (ກົດລະບຽບ, ທັດສະນະ, ກິດຈະວັດປະຈໍາວັນ ແລະ ການປະຕິບັດຕ່າງໆ) 
ພ້ອມທັງນະໂຍບາຍຕ່າງໆ ໄດ້ສ້າງໃຫ້ມີສະພາບແວດລ້ອມທີ່ເອື້ອອໍານວຍທີ່ກໍານົດຂີດຄວາມສາມາດຂອງລະບົບໄດ້ຢ່າງຫຼວງຫຼາຍ ເພື່ອປະດິດຄິດສ້າງສິ່ງໃໝ່ໆ. 
ການປັບປງຸການຕອບສະໜອງເຊິ່ງກນັແລະກັນລະຫວ່າງບນັດາຜູດ້າໍເນນີການຈໍານວນຫວຼງຫາຼຍຢູໃ່ນລະບບົການປະດດິສ່ິງໃໝ່ໆທາງດາ້ນກະສກິາໍແມນ່ມ ີຄວາມ 
ສໍາຄັນຫຼາຍສໍາລັບການປະດິດຄິດສ້າງສິ່ງໃໝ່ ແລະ ຂະບວນການດັ່ງກ່າວນີ້ມັກຈະຕ້ອງໄດ້ຮັບການອໍານວຍຄວາມສະດວກ.

ການພັດທະນາຂີດຄວາມສາມາດ:  OECD ໄດ້ນິນາມຄໍາວ່າ “ຂີດຄວາມສາມາດ” ແມ່ນຄວາມສາມາດຂອງບຸກຄົນ, ອົງການຈັດຕັ້ງ ແລະ ສັງຄົມທັງໝົດ 
ນັ້ນແມ່ນເພື່ອຄຸ້ມຄອງໜ້າທີ່ວຽກງານຂອງເຂົາເຈົ້າໃຫ້ປະສົບຜົນສໍາເລັດ ແລະ “ການພັດທະນາຂີດຄວາມສາມາດ” ແມ່ນຂະບວນການໜຶ່ງທີ່ຜູ້ຄົນ, ອົງການ 
ຈັດຕັ້ງ ແລະ ສັງຄົມທັງໝົດກໍໃຫ້ເກີດຜົນ, ສ້າງໃຫ້ມີຄວາມເຂັ້ມແຂງ, ສ້າງ, ດັດປັບໃຫ້ເຂົ້າກັບສະພາບ ແລະ ຮັກສາຂີດຄວາມສາມາດຜ່ານການເວລາ3. 
ໝາຍຄວາມວ່າ ການພັດທະນາຂີດຄວາມສາມາດແມ່ນມີຄວາມຈໍາເປັນບໍ່ພຽງແຕ່ຢູ່ໃນລະດັບບຸກຄົນ, ແຕ່ຍັງຈະຕ້ອງຢູ່ໃນລະດັບອົງການຈັດຕັ້ງ ແລະ ລະບົບ 
ການເຮັດວຽກ. ນີ້ອາດຈະລວມມີກິດຈະກໍາຫຼາຍຢ່າງທີ່ລວມມີທັງການປັບປຸງທັກຊະ ແລະ ຄວາມສາມາດຂອງບຸກຄົນ, ສ້າງຄວາມເຂັ້ມແຂງໃຫ້ແກ່ວິໃສທັດ 
ຂອງອົງການຈັດຕັ້ງ, ພາລະກິດ ຫຼື ຂີດຄວາມສາມາດຂອງອົງການ, ພັດທະນາໃຫ້ມີປະສິດທິພາບຫຼາຍຂື້ນກວ່າເກົ່າ ແລະ ສາຍພົວພັນທີ່ມີຄວາມເຂັ້ມແຂງລະ
ຫວ່າງບັນດາຜູ້ດໍາເນີນການຕ່າງໆ ແລະ ຊ່ວຍສົ່ງເສີມການຮ່ວມມື ແລະ ການເປັນພັນທະມິດຕໍ່ກັນຕ່າງໆ.

ເປ້ົາໝາຍຫັຼກຂອງເອກະສານສະບັບນ້ີແມ່ນເພ່ືອສ້າງຄວາມກະຈ່າງ 
ແຈ້ງກ່ຽວກັບບົດບາດຂອງການບໍລິການໃຫ້ຄໍາປຶກສາແນະນໍາດ້ານກະສິ
ກໍາຢູ່ໃນລະບົບການປະດິດສິ່ງໃໝ່ໆທາງດ້ານກະສິກໍາ ແລະ ປຶກສາຫາ
ລືບັນດາແນວທາງທ່ີມີທ່າແຮງສໍາລັບການພັດທະນາຂີດຄວາມສາມາດ
ເພື່ອຮັບໃຊ້ຜູ້ຜະລິດໃນເຂດຊົນນະບົດ (ລວມທັງຜູ້ລ້ຽງສັດ ແລະ ຊາວ 
ປະມົງ), ໂດຍສະເພາະຊາວກະສກອນ ແລະ ຜູ້ປະກອບການຂະໜາດ 
ນ້ອຍທີ່ມີຢູ່ຈໍານວນຫຼວງຫຼາຍ.

ແຜນກໍານົດທິດທາງຂອງກອງປະຊຸມທ່ົວໂລກກ່ຽວກັບການຄ້ົນຄ້ວາວິ 
ໃຈທາງດ້ານກະສິກໍາເພື່ອການພັດທະນາ (GCARD) ໄດ້ເນັ້ນຢໍ້າໃສ່ 
ການດໍາເນີນງານຕ່າງໆໃນການປັບປຸງຂີດຄວາມສາມາດເພ່ືອສ້າງ, 
ແບ່ງປັນ ແລະ ນໍາໃຊ້ຄວາມຮູ້ທາງດ້ານກະສິກໍາເພື່ອການພັດທະນາໃນ
ລະຫວ່າງບັນດາຜູ້ດໍາເນີນງານທັງໝົດທ່ີມີສ່ວນກ່ຽວຂ້ອງຢູ່ໃນການປະ 
ດິດສ້າງສິ່ງໃໝ່ໆ ແລະ ສ້າງການເຊື່ອມໂຍງທີ່ມີປະສິດທິພາບສໍາລັບ 
ການຄົ້ນຄ້ວາວິໃຈ ເພື່ອປະກອບສ່ວນພັດທະນາໃຫ້ມີການປ່ຽນແປງ4. 
ວຽກງານສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ (EAS) 
ແມ່ນມີຄວາມສໍາຄັນຫຼາຍສໍາລັບການເຊື່ອມໂຍງເຂົ້າຫາກັນ ບໍ່ພຽງແຕ່
ກັບການຄົ້ນຄ້ວາວິໃຈເທົ່ານັ້ນ ແຕ່ຍັງເຊື່ອມໂຍງກັບບັນດາຜູ້ດໍາເນີນ 
ງານທັງໝົດ (ທີ່ມີສ່ວນຮ່ວມໃນການບໍລິການປ່ອຍເງິນສິນເຊື່ອ, ປັດໃຈ 
ນໍາເຂົ້າຕ່າງໆ, ການຝຶກອົບຮົມ, ການເຊື່ອມໂຍງຕ໋ອງໂສ້ມູນຄ່າ ແລະ 
ໃນການພັດທະນານະໂຍບາຍ) ເຊິ່ງກໍ່ມີບົດບາດສໍາຄັນເຊັ່ນກັນໃນການ
ປະດດິສາ້ງສິງ່ໃໝ່ໆ ທາງດ້ານກະສກໍິາ. ແຕເ່ພືອ່ດາໍເນນີບດົບາດໃນການ 
ເຊ່ືອມໂຍງສ່ິງດ່ັງກ່າວເຫ່ົຼານ້ີເຂ້ົາຫາກັນຢ່າງມີປະສິດທິພາບໄດ້ນ້ັນ, 
ການບໍລິການສ່ົງເສີມຊຸມຊົນຈໍາເປັນຕ້ອງໄດ້ຂະຫຍາຍພາລະບົດບາດ 
ຂອງຕົນເອງອອກສູ່ວົງກວ້າງ, ສ້າງຂີດຄວາມສາມາດຂອງຕົນເອງໃນ 

ການດໍາເນີນບົດບາດແບບເດີມໃຫ້ເຂັ້ມແຂງກ່ວາເກົ່າ ແລະ ພັດທະນາ
ຂີດຄວາມສາມາດອັນໃໝ່ເພ່ືອປະເຊີນກັບບັນດາສ່ິງທ້າທາຍແບບ 
ໃໝ່ໆ.

ການປຶກສາຫາລືໃນປະຈຸບັນກ່ຽວກັບແນວຄວາມຄິດຂອງຄໍາວ່າ 
“ນັກສົ່ງເສີມຍຸກໃໝ່” ແມ່ນຄາດການວ່າຈະສ້າງຄວາມກະຈ່າງແຈ້ງກ່ຽວ
ກັບບົດບາດຂອງຜູ້ດໍາເນີນການຕ່າງໆໃນການປັບປຸງຂີດຄວາມສາມາດ
ຢູ່ໃນລະດັບທີ່ແຕກຕ່າງກັນ ແລະ ປະກອບສ່ວນເພື່ອເຮັດໃຫ້ແຜນກໍານົດ 
ທິດທາງຂອງກອງປະຊຸມລະດັບໂລກກ່ຽວກັບການຄ້ົນຄ້ວາວິໃຈທາງ 
ດ້ານກະສິກໍາເພື່ອການພັດທະນາ (GCARD) ສາມາດດໍາເນີນການໄດ້. 
ແຕ່ເຖິງຢ່າງໃດກໍຕາມ, ກໍຄວນຮັບຮູ້ວ່າ ຂີດຄວາມສາມາດທັງໝົດເຫຼົ່ານີ້ 
ທີ່ໄດ້ກ່າວໄວ້ຢູ່ໃນເອກະສານສະບັບນີ້ ບໍ່ຈໍາເປັນຕ້ອງໄດ້ຮັບການພັດ 
ທະນາຂື້ນຢູ່ທຸກບ່ອນ ແຕ່ຈະອີງຕາມສະພາບເງື່ອນໄຂຄວາມຮຽກຮ້ອງ
ຕ້ອງການ ແລະພັດທະນາຕາມຂັ້ນຕອນ ທີ່ອີງຕາມສິ່ງທ້າທາຍ ແລະ 
ກາລະໂອກາດສະເພາະທີ່ມີຢູ່ໃນແຕ່ລະທ້ອງຖີ່ນ. ເປົ້າໝາຍຂອງກອງ 
ປະຊຸມລະດັບໂລກເພື່ອການບໍລິການໃຫ້ຄໍາປຶກສາດ້ານກະສິກໍາໃນເຂດ
ຊົນນະບົດ (GFRAS) ທີ່ມີເຄືອຂ່າຍຢູ່ໃນທົ່ວໂລກນັ້ນ ແມ່ນເພື່ອສະ 
ໜອງແນວຄວາມຄິດ ແລະ ໂອກາດຕ່າງໆ ໂດຍຜ່ານເອກະສານສະບັບນີ້ 
ເພື່ອວ່າບັນດາພາກສ່ວນຕ່າງໆເຫຼົ່ານັ້ນ ທັງໝົດທີ່ມີຄວາມສົນໃຈໃນ 
ການຍົກລະດັບຂີດຄວາມສາມາດຂອງວຽກງານສົ່ງເສີມ ແລະ ການບໍລິ
ການໃຫ້ຄໍາປຶກສາດ້ານກະສິກໍາໃນເຂດຊົນນະບົດໃຫ້ມີຄວາມເຂ້ັມແຂງ 
ຈະສາມາດພິຈາລະນາຮັບເອົາທາງເລື່ອກຕ່າງໆເຫຼົ່ານີ້ ແລະ ຈັດລຽງ 
ເປັນບູລິມະສິດໃນການພັດທະນາໄດ້.

2. ບົດບາດຂອງວຽກງານສົ່ງເສີ່ມ ແລະ ການ
ບໍລິການໃຫ້ຄໍາປຶກສາແນະນໍາດ້ານກະສິ
ກໍາ ໃນລະບົບການປະດິດສ້າງສິ່ງໃໝ່ໆ 
ທາງດ້ານກະສິກໍາ

2.1 ຄວາມຕ້ອງການອັນໃໝ່ໃນວຽກງານສ່ົງເສີມ ແລະ ການບໍລິການ 
ໃຫ້ຄໍາປຶກສາແນະນໍາດ້ານກະສິກໍາ

ໃນເມ່ືອກ່ອນວຽກງານສ່ົງເສີມ ແລະ ການບໍລິການໃຫ້ຄໍາປຶກສາດ້ານດ້ານ 
ກະສິກໍາຂອງພາກລັດ ແມ່ນຖືກສ້າງຕ້ັງຂ້ືນເພ່ືອເຜີຍແພ່ຂ້ໍມູນຂ່າວສານ 
ແລະ ເຕັກໂນໂລຊີແບບໃໝ່ ທ່ີໄດ້ຈາກການຄ້ົນຄ້ວາວິໃຈທາງດ້ານກະສິກໍາ 
ໃຫ້ແກ່ຊາວກະສິກອນ. ຕາມການສົມມຸດຕິຖານແລ້ວ ຄວາມຮູ້ໃຫມ່ທ່ີເກີດ
ຂ້ືນຈາກການຄ້ົນຄ້ວາວິໃຈ ເມ່ືອໄດ້ຮັບການຖ່າຍທອດໄປສູ່ຊາວກະສິກອນ
ໂດຍສໍານັກງານສ່ົງເສີມຕ່າງໆ ກໍຈະນໍາໄປສູ່ການນໍາເອົາຄວາມຮູ້ດ່ັງກ່າວ 
ນ້ັນໄປປະຍຸກໃຊ້ ແລະ ຕ່ໍຈາກນ້ັນກໍຈະປະກອບສ່ວນເຂ້ົາໃນການປັບປຸງ 
ຂີດຄວາມສາມາດໃນການຜະລິດ ແລະ ເພ່ີມລາຍໄດ້ໃຫ້ແກ່ຄົວເຮືອນຂອງ
ເຂົາເຈ້ົາໄດ້. ເວ້ົາລວມແລ້ວ ບົດບາດຂອງວຽກງານສ່ົງເສີມ ແລະ ການບໍລິ 
ການໃຫ້ຄໍາປຶກສາດ້ານກະສິກໍາ ແມ່ນກ່ຽວກັບການສ່ືສານ ແລະ ເຜີຍແພ່ 
ຂ້ໍມູນອັນໃໝ່ ພ້ອມທັງຫັຼກການດໍາເນີນການຜະລິດກະສິກໍາທ່ີດີກວ່າເກ່ົາ. 
ເຖິງແມ່ນວ່າຮູບແບບດ່ັງກ່າວຄວນໄດ້ຮັບການສ່ົງເສີມ ແລະ ຊາວກະສິ 
ກອນສ່ວນບຸກຄົນ ກ່ໍຈະໄດ້ນໍາໃຊ້ເຕັກໂນໂລຊີແບບງ່າຍດາຍ, ແຕ່ມັນກໍຍັງ
ບ່ໍທັນພຽງພໍທ່ີຈະຮັບມືກັນບັນດາສ່ິງທ້າທາຍໃໝ່ທ່ີເກີດຂ້ືນຢ່າງຫຼວງຫຼາຍ
ໄດ້.

ນັບຕ້ັງແຕ່ຕ້ົນຊຸມປີ 1990 ເປັນຕ້ົນມາ ວຽກງານກະສິກໍາ ກໍໄດ້ເລ່ີມຕ້ົນມີ 
ການປ່ຽນແປງຢ່າງໄວວາ. ເຖິງແມ່ນວ່າ ໂດຍທ່ົວໄປແລ້ວ ຜົນຜະລິດ ແລະ 
ສະມັດຕະພາບຂອງການຜະລິດກະສິກໍາ ແມ່ນມີການເພ່ີມຂ້ືນກ່ໍຕາມ ແຕ່ 
ຄວາມທຸກຍາກຂອງປະຊາຊົນ (ລວມທັງບ່ໍສາມາດຄ້ໍາປະກັນທາງດ້ານໂພ
ສະນາການ) ກໍຍັງມີແພ່ຫຼາຍຢູ່ໃນຫຼາຍໆຂົງເຂດພາກພ້ືນທ່ີບ່ໍນິຍົມເຮັດກະ
ສິກໍາ. ເພ່ືອຮັກສາ ແລະ ປັບປຸງຄຸນນະພາບຂອງດິນປູກຝັງໃຫ້ຍັງຄົງສະ 
ພາບເດີມໄດ້ນ້ັນ, ຊັບພະຍາກອນທໍາມະຊາດຢູ່ໃນຂ້ັນຮາກຖານຈໍາເປັນ 
ຕ້ອງໄດ້ຮັບການຄຸ້ມຄອງໃຫ້ມີຄວາມຍືນຍົງ. ໃນໄລຍະສອງທົດສະວັດຜ່ານ 
ມານ້ີ ອັດຕາການມີສ່ວນຮ່ວມຂອງແມ່ຍິງຢູ່ໃນຂະແໜງການກະສິກໍາ ກໍໄດ້ 
ເພ່ີມສູງຂ້ືນຫຼາຍ ບ່ໍວ່າຈະເປັນການປະກອບອາຊີບດ້ວຍຕົວເອງ ຫືຼ ໄປຮັບ 
ຈ້າງແຮງງານເອົາເງິນເບ້ັຍມ້ືຈາກການເຮັດກະສິກໍາກໍຕາມ. ດ່ັງນ້ັນ ຈ່ຶງຈໍາ 
ເປັນຕ້ອງໄດ້ມີການພັດທະນາໃນຂ້ັນຕ່ໍໄປຕ່ືມອີກ ແລະມີການຈັດຕ້ັງປະຕິ 
ບັດຮູບແບບການສ່ົງເສີມທ່ີເອົາໃຈໃສ່ຕ່ໍບົດບາດຍິງ-ຊາຍຫຼາຍຂ້ຶນ 

ກ່ວາເກ່ົາ. ການເປີດຕະຫຼາດກະສິກໍາຍັງເປັນການເພ່ີມຄວາມສ່ຽງໃຫ້ບັນ 
ດາປະເທດທ່ີທຸກຍາກກວ່າ ແລະ ບັນດາຊາວກະສິກອນຂະໜາດນ້ອຍທ່ີມີ
ອໍານາດໃນການຕ່ໍລອງໜ້ອຍ ແລະ ມີສິດມີສຽງທາງດ້ານການເມືອງທ່ີຈໍາ
ກັດ. ການປ່ຽນແປງສະພາບດິນຟ້າອາກາດຍັງໄດ້ເຮັດໃຫ້ການຜະລິດກະ
ສິກໍາ ມີຄວາມສ່ຽງຫຼາຍຂ້ືນກວ່າເກ່ົາ ຈາກສະພາບດິນຟ້າອາກາດທ່ີຮຸນ 
ແຮງຂ້ຶນ ແລະ ການຄຸ້ມຄອງແຫ່ຼງຊັບພະຍາກອນນ້ໍາທ່ີນັບມ້ືຫາຍາກ ກໍ 
ຈະເປັນອີກສ່ິງທ້າທາຍໜ່ຶງທ່ີຕ້ອງປະເສີນຫຼາຍຂ້ືນເລ້ືອຍໆ.

ສ່ິງທ້າທາຍແບບໃໝ່ຕ່າງໆເຫ່ົຼານ້ີ ຍັງໝາຍເຖິງວ່າ ການສ່ົງເສີມ ແລະ 
ການບໍລິການໃຫ້ຄໍາປຶກສາແນະນໍາດ້ານກະສິກໍາ ຈໍາເປັນຕ້ອງໄດ້ສຸ່ມ 
ໃສ່ຈຸດປະສົງຕ່າງໆ ທ່ີມີຄວາມຫຼາກຫຼາຍ ເຊ່ິງບ່ໍໄດ້ຈໍາກັດສະເພາະແຕ່
ການຖ່າຍທອດເຕັກໂນໂລຊີອັນໃໝ່ເທ່ົານ້ັນ. ແຕ່ຈະຮວບຮວມເອົາ 
ຄວາມຕ້ອງການທ່ີຈໍາເປັນທັງໝົດເພ່ືອເຊ່ືອມໂຍງຕະຫຼາດພາຍໃນ 
ແລະ ຕະຫຼາດ5 ຕ່າງປະເທດໄດ້ຢ່າງມີປະສິດທິພາບ ແລະ ຕອບສະ 
ໜອງໃຫ້ຫຼາຍຂ້ືນກວ່າເກ່ົາໄດ້ ຢູ່ໃນບ່ອນທ່ີມີການແຂ່ງຂັນທ່ີເພ່ີມສູງ 
ຂ້ືນຢູ່ໃນຍຸກໂລກາພິວັດ; ຫຸຼດຜ່ອນຄວາມສ່ຽງ ແລະ ສ້າງຄວາມ 
ເຂ້ັມແຂງ ແລະ ຄວາມສາມາດຄົນທຸກຍາກໃນເຂດຊົນນະບົດ6,7 ສ່ົງ 
ເສີມໃຫ້ມີການອະນຸລັກທາງດ້ານສ່ິງແວດລ້ອມ; ເຊ່ືອມໂຍງການ 
ຖ່າຍທອດເຕັກໂນໂລຊີກັບຂະແໜງການບໍລິການອ່ືນໆກ່ຽວກັບສິນ 
ເຊ່ືອ, ຕະຫຼາດນໍາເຂ້ົາ ແລະ ສ່ົງອອກ9,10 ແລະ ປັບປຸງບົດບາດໃນການ 
ພັດທະນາຂີດຄວາມສາມາດ ທ່ີລວມມີທັງການຝຶກອົບຮົມ ແລະ 
ການສ້າງຄວາມເຂ້ັມແຂງໃຫ້ແກ່ຂະບວນການປະດິດສ່ິງໃໝ່ໆ, ສ້າງ
ການເຊ່ືອມໂຍງລະຫວ່າງຊາວກະສິກອນ ແລະ ອົງກອນຕ່າງໆ, 
ແລະ ພັດທະນາສະຖາບັນ ແລະ ອົງການຈັດຕ້ັງເພ່ືອສະໜັບສະໜຸນ
ຈຸດຢືນຂອງຊາວກະສິກອນໃນການຕ່ໍລອງລາຄາ11,12.

ການທ່ີຈະຈັດການກັບບັນດາສ່ິງທ້າທາຍເຫ່ົຼານ້ີຢູ່ໃນທ່ົວໂລກນ້ີໄດ້
ນ້ັນ ມັນມີຄວາມຮຽກຮ້ອງຕ້ອງການໃຫ້ມີການສ້າງ, ການດັດປັບ 
ໃຫ້ເຂ້ົາກັບສະພາບ ແລະ ການນໍາໃຊ້ຄວາມຮູ້ແບບອັນໃໝ່. ນ້ີ 
ແມ່ນລວມມີທັງການເຮັດວຽກຮ່ວມກັນ ແລະ ການສະໜັບສະ
ໜຸນຈາກຫຼາຍໆອົງການຈັດຕ້ັງຢູ່ໃນວົງກວ້າງ ໃນລະບົບການ 
ປະດິດສ້າງສ່ິງໃໝ່ໆທາງດ້ານກະສິກໍາ. ຍ່ິງໄປກວ່ານ້ັນ ແນວ
ທາງແກ້ໄຂຕ່າງໆສໍາລັບສ່ິງທ້າທາຍແບບໃໝ່ ສ່ວນໃຫຍ່ 
ແມ່ນຮຽກຮ້ອງຕ້ອງການໃຫ້ມີຮູບແບບໃໝ່ໃນການເຮັດ
ວຽກນໍາກັນ, ການຈັດຕ້ັງ ແລະ ການຕົກລົງລະຫວ່າງ
ບັນດາຜູ້ດໍາເນີນການຝ່າຍຕ່າງໆ13.

ພາບສະແດງທີ 1: ລົບບົບການປະດິດສ້າງສິ່ງໃໝ່ໆທາງດ້ານກະສິກໍາ

ນະໂຍບາຍ ແລະ ກອບແຜນວຽກທາງດ້ານລະບຽບການຂອງລັດຖະບານ
ສະຖາບັນ, ການປະຕິບັດ, ພຶດຕິກໍາ ແລະ ທັດຊະນະທີ່ເປັນທາງການ

ແຫ່ຼງຂໍ້ມູນ: ດັດປັບມາຈາກ Rivera, M.W., Alex, G., Hanson, J. and R. Birner. 2006. ສະພາບແວດລ້ອມທີ່ເອື້ອອໍານວຍ: ວິວັດທະນາການ ແລະ ຄໍາໝັ້ນສັນຍາຂອງ 
ກອບແຜນວຽກຂອງອົງຄວາມຮູ້ທາງດ້ານກະສິກໍາ. ເອກະສານທີ່ນໍາສະເໜີຢູ່ໃນກອງປະຊຸມຂອງສະມາຄົມເພື່ອການສົ່ງເສີມ ແລະ ການສຶກສາທາງດ້ານກະສິກໍາສາກົນ (AIAEE) 
ຢູ່ໃນຫາດຊາຍທີ່ມີນໍ້າຈຶດ, ຟຼໍຣິດາ, 14-18 ພຶດສະພາ 2006. 

ຜູ້ບໍລິໂພກ

ຜູ້ແປຮູບຜະລິດຕະພັນກະສິກໍາ

ຜູ້ສົ່ງອອກ
ອົງກອນຜູ້ຜະລິດ

ຜູ້ສະໜອງປັດໃຈນໍາເຂ້ົາ

ສໍານັກງານມາດຕະຖານ

ສຳນັກງານທ່ີດິນ
ສຳນັກງານສິນເຊື່ອ

ການບໍລິການສົ່ງເສີມຊຸມຊົນ ແລະ 
ການພັດທະນາທຸລະກິດແຫ່ງຊາດ

ຊາວກະສິກອນ

ອົງການຈັດຕັງຝຶກອົບຮົມ ແລະ 
ການສຶກສາແຫ່ງຊາດ

ລະບົບຄ້ົນຄ້ວາ
ກະສິກໍາແຫ່ງຊາດ

ອົງການເຊື່ອມຕ່ໍ ແລະ ການປະສານງານ

2.2 ລະບົບການປະດິດສິ່ງໃໝ່ໆທາງດ້ານກະສິກໍາ ແລະ ຄວາມໝາຍ 
ຂອງຄໍາວ່າ ບົດບາດ, ຍຸດທະສາດ ແລະ ຂີດຄວາມສາມາດ 
ຂອງການສົ່ງເສີມ ແລະ ການບໍລິການໃຫ້ຄໍາປຶກສາແນະນໍາດ້ານ
ກະສິກໍາ

 
ແນວຄວາມຄິດກ່ຽວກັບລະບົບການປະດິດສ້າງສ່ິງໃໝ່ໆທາງດ້ານກະສິ
ກໍາ (AIS) ແມ່ນນັບມ້ືເປັນທ່ີຍອມຮັບວ່າເປັນສ່ິງທ່ີເປັນປະໂຫຍດເພ່ືອກຳ
ນົດບັນດາໜ້າວຽກໃນການແຊກແຊງເຂ້ົາໄປພັດທະນາ, ການອອກແບບ 
ການລົງທຶນ ແລະ ການຈັດຕ້ັງໜ້າວຽກເສີມທ່ີປະກົດວ່າມີຄວາມເປັນໄປ 
ໄດ້ຫຼາຍທ່ີສຸດທ່ີຈະໃຫ້ການສ່ົງເສີມການປະດິດສ້າງສ່ິງໃໝ່ໆທາງດ້ານກະ
ສິກໍາ ແລະ ການຂະຫຍາຍຕົວທ່ີເປັນທໍາ14. ການຄ້ົນຄ້ວາວິໃຈທາງດ້ານ 
ກະສິກໍາ, ການສ່ົງເສີມ, ການສຶກສາແລະການຝຶກອົບຮົມແມ່ນອົງປະ
ກອບ ທ່ີເປັນກຸນແຈອັນສໍາຄັນຂອງລະບົບການປະດິດສ້າງສ່ິງໃໝ່ໆທາງ
ດ້ານ ກະສິກໍາ (ພາບປະກອບທ່ີ 1) ແລະບົດບາດ ແລະ 
ຄວາມສໍາຄັນຂອງສ່ິງ ເຫ່ົຼານ້ັນ ແມ່ນປ່ຽນແປງໄປຕາມສະພາບແວດລ້ອມ
ຂອງການຜະລິດຢູ່ໃນປະເທດຕ່າງໆ. ການນໍາໃຊ້ແນວຄວາມຄິດກ່ຽວກັບ
ລະບົບການປະດິດ ສ້າງສ່ິງໃໝ່ຢູ່ໃນສະພາບເງ່ືອນໄຂທາງດ້ານກະສິກໍາທ່ີ
ແຕກຕ່າງກັນ ໄດ້ ສະໜອງໃຫ້ມີຄວາມເຂ້ົາໃຈທ່ີເປັນປະໂຫຍດຈໍານວນ 
ຫຼາຍກ່ຽວກັບການປະດິດສ້າງສ່ິງໃໝ່ໆ ແລະ ບົດບາດທ່ີມີທ່າແຮງຂອງ 
ວຽກງານສ່ົງເສີມຢູ່ ໃນລະບົບການປະດິດສ້າງສ່ິງໃໝ່ໆທາງດ້ານກະສິກໍາ 
(AIS). ຄຸນຄ່າອັນ ໃຫຍ່ຫຼວງຂອງແນວຄິດກ່ຽວກັບລະບົບການປະດິດ 
ສ້າງສ່ິງໃໝ່ໆທາງ ດ້ານກະສິກໍາສໍາລັບວຽກງານສ່ົງເສີມ ກ່ໍຄືການເອົາບົດ 
ບາດ ແລະ ການ ຈັດຕ້ັງວຽກງານສ່ົງເສີມເຂ້ົາມາເປັນສ່ວນໜ່ຶງຂອງຜູ້ດໍາ 
ເນີນການຢູ່ໃນວົງກວ້າງ, ທັງເປັນສ່ວນໜ່ຶງໃນຂະບວນການ, ສະຖາບັນ 
ແລະ ນະໂຍບາຍ ຕ່າງໆທ່ີມີຄວາມຈຳເປັນສໍາລັບການປະດິດສ້າງສ່ິງ 
ໃໝ່ໆ (ເບ່ິງກ່ອງທີ 2).

ຄືດ່ັງຫັຼກຖານທ່ີຊ້ີບອກຢູ່ໃນກ່ອງທີ 2, ການສ່ົງເສີມ ແລະ ການບໍລິການ 
ໃຫ້ຄໍາປຶກສາດ້ານກະສິກໍາ (EAS) ສາມາດປະກອບສ່ວນເຂ້ົາໃນຂະບວນ 
ການຂອງການປະດິດສ້າງສ່ິງໃໝ່ໆໄດ້ດີກວ່າເກ່ົາ ຖ້າສາມາດປະຕິບັດ 

ຕາມບົດບາດໃໝ່, ຮັບໜ້າວຽກໃໝ່, ສ້າງຍຸດທະສາດຂ້ືນໃໝ່ທ່ີມີຄວາມ 
ເໝາະສົມ ແລະ ສ້າງຂີດຄວາມສາມາດແບບໃໝ່ໄດ້. ພ້ອມດຽວກັນນ້ັນ 
ກໍສະແດງໃຫ້ເຫັນວ່າ ການສ່ືສານປະຊາສໍາພັນໃຫ້ຂ້ໍມູນ ແລະ ຄວາມຮູ້ 
ໃໝ່ ເຊ່ິງເປັນຮູບແບບທ່ີເຄີຍປະຕິບັດກັນມາແຕ່ດ້ັງເດີມ ພຽງແຕ່ຢ່າງດຽວ
ນ້ັນແມ່ນບ່ໍພຽງພໍທ່ີຈະນໍາໄປສູ່ການປະດິດສ້າງສ່ິງໃໝ່ໆຂ້ືນໄດ້. 
ການສ່ົງເສີມ ແລະບໍລິການໃຫ້ຄໍາແນະນໍາດ້ານກະສິກຳ (EAS) ຍັງຈະ 
ຕ້ອງໄດ້ເຮັດບົດບາດອ່ືນອີກຫຼາຍໆຢ່າງເພ່ືອທ່ີຈະເຮັດໃຫ້ການປະດິດ 
ສ້າງສ່ິງໃໝ່ໆສາມາດດໍາເນີນການໄດ້.

2.2.1 ບົດບາດຂອງວຽກງານສ່ົງເສີມ ແລະ ການບໍລິການໃຫ້ຄໍາປຶກສາ 
ແນະນໍາດ້ານກະສິກໍາ (EAS): ຢູ່ໃນລະບົບການປະດິດສ້າງສ່ິງໃໝ່ທາງ 
ດ້ານກະສິກໍາ (AIS), ບົດບາດສະເພາະຂອງແຕ່ລະລະບົບການສ່ົງເສີມ 
ແລະ ການບໍລິການໃຫ້ຄໍາປຶກສາດ້ານກະສິກໍາ ແມ່ນອີງໃສ່ການວິເຄາະ 
ບົດບາດ, ໜ້າທ່ີໃນການດໍາເນີນງານ ແລະ ບັນດາກິດຈະກໍາຕ່າງໆຂອງຜູ້
ສະໜອງວຽກງານສ່ົງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ
ອ່ືນໆ ແລະ ບັນດາຜູ້ດໍາເນີນການທັງໝົດຢູ່ໃນລະບົບການປະດິດສ້າງສ່ິງ 
ໃໝ່ໆທາງດ້ານກະສິກໍາ (AIS).

ບົດບາດຂອງວຽກງານສ່ົງເສີມ ແລະ ການບໍລິການໃຫ້ຄໍາປຶກສາຂອງລັດ
ຢູ່ໃນແຕ່ລະປະເທດ ສ່ວນຫຼວງຫຼາຍແລ້ວ ແມ່ນຮ່າງຂ້ຶນມາຕາມເປ້ົາໝາຍ 
ການພັດທະນາກະສິກໍາແຫ່ງຊາດ. ເປ້ົາໝາຍເຫ່ົຼານ້ີ ອາດປະກອບດ້ວຍ 
ການບັນລຸການຄ້ໍາປະກັນສະບຽງອາຫານ, ການປັບປຸງຊີວິດການເປັນຢູ່ 
ຂອງຊາວຊົນນະບົດ, ການສ້າງຂີດຄວາມສາມາດໃຫ້ຊາວກະສິກອນ 
ດ້ວຍການສ້າງຕ້ົນທຶນທາງສັງຄົມ ຫືຼ ການປັບປຸງການຄຸ້ມຄອງຊັບພະຍາ
ກອນທໍາມະຊາດ25. ການສ່ົງເສີມຂອງພາກລັດ ແມ່ນເປັນພຽງພາກສ່ວນ
ໜຶ່ງຂອງຜູ້ດໍາເນີນການທ່ີເປັນກາງ ແລະມີຄວາມສໍາຄັນ ໃນຈໍານວນບັນ 
ດາຜູ້ດໍາເນີນການອ່ືນໆຢູ່ໃນລະບົບການປະດິດສ້າງສ່ິງໃໝ່ໆທາງດ້ານກະ
ສິກໍາ, ຖ້າສົມທຽບເຖິງຄວາມໄດ້ປຽບແລ້ວ ແມ່ນການຄົງຕົວຢູ່ໃນຮູບແບບ
ການປ່ຽນແປງເຊ່ິງເປັນຄືອົງການຈັດຕ້ັງໜ່ຶງທ່ີເປັນ “ຂົວຕ່ໍ”, ສ້າງການ 
ເຊ່ືອມໂຍງເອົາບັນດາຄວາມຮູ້ຕ່າງໆເຂ້ົາໃສ່ກັນໂດຍຜູ້ດໍາເນີນການ 

ຕ່າງໆ ດ້ວຍການສ່ົງເສີມໃຫ້ເຂົາເຈ້ົາມີເວທີແລກປ່ຽນ ແລະ ເຄືອຂ່າຍ 
ຕ່າງໆ ພ້ອມທັງການອໍານວຍຄວາມສະດວກໃນການນໍາໃຊ້ ແລະ ຕ່ໍຈາກ
ນ້ັນກໍຈະເປັນການອໍານວຍຄວາມສະດວກໃຫ້ມີການປະດິດສ້າງສ່ິງໃໝ່ໆ
ເກີດຂ້ືນ. ການສ່ົງເສີມຂອງພາກລັດ ກໍຄວນສູ້ຊົນພະຍາຍາມເພ່ືອພັດທະ
ນາຂີດຄວາມສາມາດຂອງບັນດາຜູ້ສະໜອງວຽກງານສ່ົງເສີມ ແລະ ການ
ບໍລິການໃຫ້ຄໍາປຶກສາດ້ານກະສິກໍາອ່ືນໆ ເພ່ືອເຮັດໃຫ້ພວກເຂົາສາມາດ 
ປະກອບສ່ວນເຂ້ົາໃນເປ້ົາໝາຍການພັດທະນາແຫ່ງຊາດໃຫ້ໄດ້ດີຂ້ືນ 
ກ່ວາເກ່ົາ.

ໃນກໍລະນີຂອງບັນດາຜູ້ສະໜອງວຽກງານສົ່ງເສີມ ແລະ ການບໍລິການ 
ໃຫ້ຄໍາປຶກສາແນະນໍາດ້ານກະສິກໍາອື່ນໆ (ນອກຈາກພາກລັດ), ບົດບາດ 
ຂອງເຂົາເຈົ້າ ສ່ວນຫຼາຍແມ່ນມັກຈະຖືກອອກແບບມາເພື່ອສ້າງຜົນປະ 

ໂຫຍດທາງດ້ານທຸລະກິດ (ພາກເອກະຊົນ), ຕາມບູລິມະສິດ 
ຂອງຜູ້ໃຫ້ທຶນ ແລະ ຕາມຄວາມສົນໃຈຂອງທ້ອງຖິ່ນ 
(NGOs), ສະມາຊິກທີ່ກ່ຽວຂ້ອງ (ອົງການຈັດຕັ້ງຜູ້ຜະລິດ) 
ແລະ ຄວາມຕ້ອງການສໍາລັບການບໍລິການຕ່າງໆສະເພາະ
ດ້ານ (ຊ່ຽວຊານທີ່ປຶກສາ) ດັ່ງນັ້ນ ບົດບາດ ແລະ ຂີດຄວາມ
ສາມາດຂອງເຂົາເຈົ້າແມ່ນມີຄວາມສໍາຄັນທ່ີແຕກຕ່າງກັນ. 
ພວກເຂົາເຈົ້າສ່ວນຫຼາຍແມ່ນເຮັດວຽກແບບໃຜລາວ ໂດຍສຸມໃສ່
ແຕ່ການປະຕິບັດກິດຈະກໍາຂອງຕົນເອງຢູ່ໃນເຂດພີ້ືນທ່ີໃດໜຶ່ງ
ສະເພາະ ແລະ ເຮັດວຽກກັບກຸ່ມຊາວກະສິກອນໃດໜຶ່ງສະ 
ເພາະ. ຢູ່ໃນທັງໝົດທຸກກໍລະນີເຫຼົ່ານີ້, ບົດບາດຂອງເຂົາເຈົ້າ 
ຄວນທ່ີຈະຂະຫຍາຍອອກຈາກການຈັດຕ້ັງປະຕິບັດບັນດາກິດຈະ 
ກໍາສະເພາະໃດໜຶ່ງ ໄປສູ່ການສະໜັບສະໜຸນບັນດາຜູ້ນໍາເນີນການຢູ່ 

ກ່ອງທີ 2: ພາບລວມຕ່າງໆຈາກການຄົ້ນຄ້ວາລະບົບການປະດິດສິ່ງໃໝ່ໆທາງດ້ານກະສິກໍາ (AIS) ແລະ ຜົນກະທົບຕໍ່ ການສົ່ງເສີມບໍລິການໃຫ້
ຄໍາແນະນໍາດ້ານກະສິກໍາ (EAS)

1. ການປະດິດສ້າງສິ່ງໃໝ່ແມ່ນຂະບວນການເຮັດວຽກນໍາກັນເພື່ອສ້າງອົງຄວາມຮູ້ຂື້ນ, ເຂົ້າເຖິງໄດ້ ແລະ ເອົາໄປນໍາໃຊ້ຕົວຈິງໄດ້. ມັນບໍ່ແມ່ນ 
ຂະບວນການໂດຍກົງທາງວິທະຍາສາດເພື່ອພັດທະນາຄວາມຮູ້ອັນໃໝ່ ແລະ ຖ່າຍທອດໄປສູ່ວຽກງານສົ່ງເສີມເພື່ອເຜີຍແພ່ອອກສູ່ວົງ 
ກວ້າງ15.

2. ຈຸດໃຈກາງຂອງຂະບວນການນີ້ ແມ່ນການຮຽນຮູ້ແລກປ່ຽນຮ່ວມກັນລະຫວ່າງບັນດາຜູ້ດໍາເນີນການຈໍານວນຫຼາຍ ທີ່ມີອົງຄວາມຮູ້ ແລະ 
ຄວາມຊ່ຽວຊານທີ່ສາມາດເພີ້ມເຕີມໃຫ້ກັນ ແລະ ເຮັດໃຫ້ສົມບູນແບບ. ຂະບວນການດັ່ງກ່າວມັກຈໍາເປັນຕ້ອງໄດ້ຮັບການອໍານວຍຄວາມ
ສະດວກຍ້ອນວ່າຜູ້ດໍາເນີນການບາງຄັ້ງຕ້ອງການໃຫ້ມີການພັກດັນໃນເບື້ອງຕົ້ນ ຫຼື ມີການຊຸກຍູ້ເພື່ອໃຫ້ມີໂອກາດໄດ້ປຶກສາຫາລືນໍາກັນ, 
ເຮັດວຽກຮ່ວມກັນ, ມີການແບ່ງປັນ ແລະ ການຮຽນຮູ້ຮ່ວມກັນ (ຫຼືທີ່ເອີີ້ນວ່າ ເວທີສຳລັບການປະດິດຄິດສ້າງສິ່ງໃໝ່ໆ)16.

3. ກິດຈະກໍາທີ່ເປັນສື່ກາງ (ຫຼືືິທີ່ເອີ້ນວ່າ ການເປັນສື່ກາງ) ມີເປົ້າໝາຍເພື່ອສ້າງ, ຮັກສາ ແລະ ສ້າງຄວາມເຂັ້ມແຂງໃຫ້ສາຍພົວພັນລະຫວ່າງ 
ບຸກຄົນກັບບຸກຄົນທີ່ຢູ່ພາຍໃນອົງການຈັດຕັ້ງ ແລະ ລະຫວ່າງບັນດາຜູ້ດໍາເນີນການໃນວົງກວ້າງ ທີ່ຈະຕ້ອງໄດ້ມີການຈັດຕັ້ງຂື້ນເພື່ອສົ່ງເສີມ
ການປະດິດສ້າງສິ່ງໃໝ່ໆ17.

4. ສະຖາບັນ (ທັດສະນະ, ອຸປະນິໃສ, ກົດລະບຽບ, ກົດໝາຍ, ມາດຖານ, ການປະຕິບັດ ແລະ ແນວທາງການເຮັດວຽກຕ່າງໆ) ຈະເປັນ 
ສິ່ງກໍານົດວິທີການພົວພັນ ແລະ ເຮັດວຽກນຳກັນລະຫວ່າງບຸກຄົນ ແລະ ອົງການຈັດຕັ້ງ. ເຊັ່ນດຽວກັນກັບນະໂຍບາຍຕ່າງໆ ແລະ ລັກສະນະ 
ສະພາບແວດລ້ອມທາງດ້ານນະໂຍບາຍ ກໍຍັງມີຜົນກະທົບຕໍ່ການປະດິດຄິດສ້າງສິ່ງໃໝ່ໆ18.  ດັ່ງນັ້ນ ການສະໜັບສະໜຸນເພື່ອໃຫ້ມີການ 
ປ່ຽນແປງຢູ່ໃນສະຖາບັນ ແລະ ນະໂຍບາຍຕ່າງໆ ແມ່ນມີຄວາມສໍາຄັນຫຼາຍສໍາລັບການປະດິດສ້າງສິ່ງໃໝ່ໆ.

5. ການປະດິດສ້າງສິ່ງໃໝ່ໆ ຮຽກຮ້ອງໃຫ້ມີການປະສົມປະສານທາງດ້ານເຕັກນິກ, ການຈັດຕັ້ງ ແລະ ການດັດປັບທາງດ້ານສະຖາບັນ. 
ການລົງທຶນ ແລະ ການເປັນຄູ່ຮ່ວມງານແບບໃໝ່ ແມ່ນຮຽກຮ້ອງໃຫ້ມີການປະດິດສິ່ງໃໝ່ໆທາງດ້ານເຕັກໂນໂລຊີເຮັດຄ່ຽງຄູ່ກັບການປ່ຽນ 
ແປງທາງດ້ານອົງການຈັດຕັ້ງ ແລະ ສະຖາບັນ19.

6. ການແຊກແຊງແບບດັ່ງເດີມເຊັ່ນ: ການສະໜັບສະໜູນຕໍ່ການຄົ້ວຄ້ວາວິໃຈ, ການສົ່ງເສີມ, ການສຶກສາ ແລະ ການສ້າງການເຊື່ອມຕໍ່ລະ
ຫວ່າງການຄົ້ນຄ້ວາວິໃຈ, ການສົ່ງເສີມ ແລະ ຊາວກະສິກອນເຂົ້າໃສ່ກັນ ແມ່ນຍັງບໍ່ທັນມີປະສິດທິພາບພຽງພໍທີ່ຈະເຮັດໃຫ້ເກີດມີການປະ 
ດິດຄິດສ້າງສິ່ງໃໝ່ໆຂື້ນມາໄດ້ເທື່ອ. ສິ່ງນີ້ຈໍາເປັນຕ້ອງໄດ້ຮັບການສະໜັບສະໜຸນດ້ວຍການແຊກເຂົ້າໄປເພີ່ມຕື່ມໃນເລື່ອງຂອງທັກສະ 
ຄວາມສາມາດທາງດ້ານວິຊາຊີບ, ບັນດາສິ່ງຈູງໃຈ ແລະ ຊັບພະຍາກອນຕ່າງໆ ເພື່ອພັດທະນາການເປັນຄູ່ຮ່ວມງານ ແລະ ທຸລະກິດຕ່າງໆ, 
ປັບປຸງໃຫ້ມີການໄຫຼວຽນຄວາມຮູ້ ແລະ ການຮຽນຮູ້ ພ້ອມທັງຕ້ອງຮັບປະກັນວ່າ ສະພາບເງື່ອນໄຂຕ່າງໆໄດ້ອໍານວຍຄວາມສະດວກໃຫ້ແກ່ 
ບັນດາຜູ້ດໍາເນີນງານຕ່າງໆ ເພື່ອປະດິດຄິດສ້າງສິ່ງໃໝ່ຂື້ນມາ20.

7. ການນໍາເອົາຄວາມຮູ້ແບບໃໝ່ໄປນໍາໃຊ້ນ້ັນບ່ໍແມ່ນຈະດໍາເນີນການພາຍຫັຼງການຄ້ົນຄ້ວາວິໃຈເພ່ືອເຜີຍແພ່ຂ້ໍມູນທ່ີໄດ້ມາຢ່າງດຽວ. 
ການປະດິດຄິດສ້າງສິ່ງໃໝ່ໆ ສ່ວນຫຼວງຫຼາຍຕ້ອງການຄົ້ນຄ້ວາວິໃຈ ແລະສະໜັບສະໜູນເພີ້ມຕື່ມອີກ, ບາງຄັ້ງກໍ່ຕ້ອງນໍາໃຊ້ຊ່ຽວຊານສະ 
ເພາະດ້ານ, ບາງຄັ້ງກໍຕ້ອງມີການດັດປັບບັນດາເຕັກນິກທີ່ມີຢູ່ໃນປະຈຸບັນ ແລະ ບາງຄັ້ງກໍເພື່ອແກ້ໄຂບັນຫາໃໝ່ ໃດໜຶ່ງທີ່ເກີດຂື້ນ ຫຼື ຮຽນຮູ້
ວິທີທີ່ຈະປະຕິບັດບາງສິ່ງບາງຢ່າງທີ່ເປັນສິ່ງໃໝ2່1,22.

8. ການປະດິດຄິດສ້າງສິ່ງໃໝ່ໆ ແມ່ນລວມມີການດໍາເນີນງານ, ບັນດາກິດຈະກໍາ ແລະ ເຄື່ອງມືຕ່າງໆຢູ່ໃນວົງກ້ວາງ (ທີ່ຖືກດໍາເນີນການໂດຍ 
ສໍານັກງານຫຼາຍໆແຫ່ງໂດຍຜ່ານວິທີການສົນທະນາແລກປ່ຽນ, ການເປັນພັນທະມິດ ຫຼື ການເປັນຄູ່ຮ່ວມງານກັນ) ທີ່  ໝາຍເຖິງຄວາມ 
ຕ້ອງການປະດິດສ້າງສິ່ງໃໝ່ໆຢ່າງເປັນໝູຄະນະ. ໃນຄະນະທີ່ການອໍານວຍຄວາມສະດວກໃຫ້ມີຊ່ອງທາງເຂົ້າເຖິງເຕັກໂນໂລຊີແມ່ນມີ 
ຄວາມສໍາຄັນໃນການນໍາເອົາການຄົ້ນຄ້ວາວິໃຈມານໍາໃຊ້, ມັນກໍຈະມີຄຸນຄ່າພຽງແຕ່ເມື່ອຕອນທີ່ໄດ້ເອົາຮວບຮວມເຂົ້າກັນກັບ ບັນດາໜ້າ 
ວຽກອື່ນໆໃນການຄຸ້ມຄອງການປະດິດຄິດສ້າງສິ່ງໃໝ່ໆເຊັ່ນ: ການພັດທະນາເຄືອຂ່າຍ, ການຈັດຕັ້ງກຸ່ມຜູ້ຜະລິດ, ການປະຊາສໍາພັນກ່ຽວ 
ກັບຄວາມຈໍາເປັນຕ້ອງມີການຄົ້ນຄ້ວາວິໃຈ, ການໄກ່ເກັ່ຍຂໍ້ຄັດແຍ່ງ, ການອໍານວຍຄວາມສະດວກໃຫ້ມີຊ່ອງທາງເຂົ້າເຖິງສິນເຊື່ອ, ການ 
ບໍລິການປັດໃຈນໍາເຂົ້າ ແລະ ຜົນໄດ້ຮັບໃນເບື້ອງຕົ້ນ, ການຈັດວິທີສົນທະນາກ່ຽວກັບການປະດິດຄິດສ້າງສິ່ງໃໝ່ໆ, ການສະໜັບສະໜຸນໃຫ້
ມີການປ່ຽນແປງນະໂຍບາຍ ແລະ ການຕໍ່ລອງໃຫ້ມີການປ່ຽນແປງໃນຫຼັກການປະຕິບັດ ແລະ ການດໍາເນີນງານ23.

9. ການປະດິດຄິດສ້າງສິ່ງໃໝ່ໆແມ່ນຂະບວນການໜຶ່ງຂອງການຮຽນຮູ້ ແລະ ການປັບຕົວໃຫ້ເຂົ້າກັບສະພາບການຢ່າງສະໝໍ່າສະເໝີ. 
ຄວາມສາມາດເພື່ອຮຽນຮູ້ທີ່ຈະເຮັດວຽກຢູ່ໃນແນວທາງອັນໃໝ່ ແລະ ເພື່ອສ້າງຄວາມສາມາດແບບໃໝ່ເພີ່ມຂື້ນ ກໍແມ່ນສ່ວນໜຶ່ງທີ່ສໍາ
ຄັນຂອງຂີດຄວາມສາມາດໃນການປະດິດຄິດສ້າງສິ່ງໃໝ່ໆຢູ່ໃນລະດັບອົງການຈັດຕັ້ງ ແລະ ຂະແໜງການ ຫຼື ລະບົບ24. ເພາະສະນັ້ນ, 
ເປົ້າໝາຍຂອງການສ້າງຂີດຄວາມສາມາດ ບໍຄວນເໜັ້ນໃສ່ການປັບປຸງຄວາມສໍານານງານທາງດ້ານເຕັກນິກວິຊາການພຽງຢ່າງດຽວເທົ່ານັ້ນ 
ແຕ່ຍັງຈະຕ້ອງໄດ້ເສີມສ້າງຂີດຄວາມສາມາດສໍາລັບການເຮັດວຽກຮ່ວມກັນ, ການຮຽນຮູ້ ແລະ ການປັບຕົວໃຫ້ເຂົ້າກັບສະພາບການ.

ໃນລະບົບການປະດິດສ້າງສິ່ງໃໝ່ໆທາງດ້ານກະສິກໍາ (AIS) ແລະ ປະ 
ສານສົມທົບກັບຜູ້ສະໜອງວຽກງານສົ່ງເສີມ ແລະ ການບໍລິການໃຫ້ຄໍາ 
ປຶກສາດ້ານກະສິກໍາອື່ນໆ (EAS).  ຕົວຢ່າງເຊັ່ນ: ບັນດາອົງການ NGO 
ທີ່ມີຄວາມຮູ້ ແລະ ປະສົບການກ່ຽວກັບການສ້າງຕົ້ນທຶນທາງສັງຄົມ 
ຄວນປະສານສົມທົບກັບຂະແໜງການສ່ົງເສີມຂອງພາກລັດໃນການ 
ຮ່ວມຈັດຕ້ັງປະຕິບັດບັນດາແຜນງານການພັດທະນາຕ່າງໆທ່ີກ່ຽວຂ້ອງ
ກັບການພັດທະນາອົງການຈັດຕັ້ງຂອງຊາວກະສິກອນ ແລະ ຝຶກອົບຮົມ 
ໃຫ້ຜູ້ນໍາຂອງຊາວກະສິກອນ ແລະ ບັນດາຜູ້ສະໜອງວຽກງານສົ່ງເສີມ 
ແລະ ການບໍລິການໃຫ້ຄໍາປຶກສາດ້ານກະສິກໍາອື່ນໆ, ລວມທັງພະນັກ 
ງານໃນຂະແໜງການຂອງລັດກ່ຽວກັບວິທີການສ້າງຕ້ົນທຶນທາງສັງຄົມ. 
ເຊັ່ນດຽວກັນ, ບໍລິສັດ ທຸລະກິດກະສິກໍາຂອງພາກເອກະຊົນ ກໍຄວນທີ່ຈະ
ເປັນຄູ່ຮ່ວມງານກັບຂະແໜງການສົ່ງເສີມຂອງພາກລັດ ແລະ ບັນດາອົງ
ການຈັດຕັ້ງທີ່ບໍ່ສັງກັດລັດຖະບານ ເພື່ອລິເລີ່ມຈັດຕັ້ງປະຕິບັດກິດຈະກໍາ
ຮ່ວມກັນ ເພື່ອເຊື່ອມໂຍງເອົາຊາວກະສິກອນໃຫ້ຕິດພັນກັບຕະຫຼາດຊື້ 
ຂາຍທີ່ມີມູນຄ່າສູງ. ບາງອົງການ ຈັດຕັ້ງ (ທີ່ສາມາດເປັນຄົນກາງໄດ້) 
ແມ່ນຈະດໍາເນີນການໄດ້ດີກວ່າໃນການພັດທະນາສາຍພົວພັນລະ 
ຫວ່າງຜູ້ດໍາເນີນການຕ່າງໆ ແລະ ເຮັດໃຫ້ການດໍາເນີນງານມີການປະ 
ສານສົມທົບນໍາກັນ.

2.2.2 ໜ້າທີ່ຂອງວຽກງານສົ່ງເສີມ ແລະ ການບໍລິການໃຫ້ຄໍາປຶກສາ 
ແນະນໍາດ້ານກະສິກໍາ

ເນື່ອງຈາກບົດບາດຂອງວຽກງານສົ່ງເສີມ ແລະ ການບໍລິການໃຫ້ຄໍາປຶກ
ສາດ້ານກະສິກໍາຢູ່ໃນລະບົບການປະດິດສ້າງສ່ິງໃໝ່ໆທາງດ້ານກະສິກໍາ 
(AIS) ແມ່ນກ່ຽວກັບການແລກປ່ຽນ ແລະ ການອໍານວຍຄວາມສະດວກ
ໃນການເຂົ້າເຖິງຂໍ້ມູນຂ່າວສານ, ຄວາມຮູ້ ແລະ ຄວາມສໍານານງານໃຫ້
ຫຼາຍຂື້ນກ່ວາເກົ່າ ແລະ ການເຮັດວຽກຮ່ວມກັບຂະແໜງການອື່ນໆເພື່ອ
ເຮັດໃຫ້ມີການປະດິດຄິດສ້າງສິ່ງໃໝ່ໆ, ດັ່ງນັ້ນ ວຽກງານສົ່ງເສີມ ແລະ 
ການບໍລິການໃຫ້ຄໍາປຶກສາແນະນໍາດ້ານກະສິກໍາ (EAS) ຄວນປະຕິບັດ
ໜ້າທ່ີໃນການຄຸ້ມຄອງການປະດິດຄິດສ້າງສ່ິງໃໝ່ໆຢູ່ໃນວົງກ້ວາງຄືດ່ັງ
ທີ່ໄດ້ກ່າວໄວ້ຢູ່ໃນ (ກ່ອງທີ 2, ຂໍ້ 8). ແຕ່ສິ່ງສໍາຄັນທີ່ຈະຕ້ອງໄດ້ຄໍານຶງ 
ເອົາໄວ້ ກໍ່ຄື ຜູ້ສະໜອງວຽກງານສົ່ງເສີມ ແລະ ການບໍລິການໃຫ້ຄໍາປຶກສາ 
ດ້ານກະສິກໍານັ້ນ ບ່ໍຈໍາເປັນຕ້ອງໄດ້ປະຕິບັດຕາມທຸກໆໜ້າທີ່ຕ່າງໆເຫຼົ່າ
ນັ້ນທີ່ໄດ້ລະບຸໄວ້. ໜ້າທີ່ຕົວຈິງ ທີ່ແຕ່ລະພາກສ່ວນຈະຕ້ອງໄດ້ປະຕິບັດ 
ແມ່ນຈະອີງຕາມຄວາມຕ້ອງການຂອງຊາວກະສິກອນທ່ີຢາກໄດ້ຮັບ 
ການບໍລິການຊ່ວຍເຫຼືອ, ສະພາບເງື່ອນໄຂໃນທ້ອງຖິ່ນ, ພາລະບົດບາດ 
ຂອງອົງການຈັດຕັ້ງ, ຊັບພະຍາກອນ ແລະ ຂີດຄວາມສາມາດທີ່ມີຢູ່.

ທາງໜຶ່ງທີ່ຈະກ້າວໄປເຖິງໜ້າທີ່ສະເພາະຕ່າງໆໃດໜຶ່ງໄດ້ນັ້ນ ແມ່ນຈະ
ຕ້ອງມີການຈັດເວທີສົນທະນາທ່ີນໍາເອົາບັນດາພາກສ່ວນຕ່າງໆທ່ີກ່ຽວ
ຂ້ອງ ເຂົ້າມາປຶກສາຫາລືຮ່ວມກັນ ແລະ ປັບປຸງການເຮັດວຽກນໍາກັນ 
ເພ່ືອປ່ຽນແປງແນວທາງໃນການດໍາເນີນງານຂອງອົງການຈັດຕ້ັງຂອງ
ຕົນ ແລະ ປະສານສົມທົບກັບຂະແໜງການອື່ນໆ (‘ເວທີສົນທະນາການ
ປະດິດສ້າງສິ່ງໃໝ່ໆ’)26. ຕົວຢ່າງ: ເວທີສົນທະນາການປະດິດສ້າງສິ່ງ 
ໃໝ່ໆແຫ່ງຊາດສໍາລັບຂະແໜງການຜະລິດກະສິກໍາຢູ່ ເບນິນ ທີ່ມີຜູ້ຕາງ
ໜ້າຈາກເຈັດກຸ່ມຂອງພາກສ່ວນທີ່ກ່ຽວຂ້ອງ ແລະ ໄດ້ຮັບຜົນປະໂຫຍດ 
(ເຊັ່ນ: ກຸ່ມຊາວກະສິກອນ; ກຸ່ມຜູ້ແປຮູບຜະລິດຕະພັນກະສິກໍາ; ກຸ່ມວິ 
ຊາການ ແລະ ກຸ່ມນັກຄົ້ນຄ້ວາ; ອົງການຈັດຕັ້ງທີ່ບໍ່ສັງກັດລັດຖະບານ; ຜູ້
ກໍານົດນະໂຍບາຍຈາກບັນດາກະຊວງທີ່ກ່ຽວຂ້ອງ; ແລະ ອົງການຈັດຕັ້ງ 
ສາກົນ) ໄດ້ເຂົ້າຮ່ວມໃນການດໍາເນີນການປະເມີນບັນດາຄວາມຕ້ອງ 
ການໃນການປະດິດສ້າງສິ່ງໃໝ່ໆ, ການອໍານວຍຄວາມສະດວກຕໍ່ການ 
ເປັນຄູ່ຮ່ວມງານລະຫວ່າງພາກລັດ ແລະ ເອກະຊົນ, ແລະ ການກະຕຸກ 
ຊູກຍູ້ໃຫ້ມີການປຶກສາຫາລືຮ່ວມກັນລະຫວ່າງບັນດາພາກສ່ວນທ່ີກ່ຽວ 
ຂ້ອງຕ່າງໆໃຫ້ເປັນປົກກະຕ2ິ7. ເພື່ອຮັບປະກັນໃຫ້ບັນດາຜູ້ດໍາເນີນງານ
ຢູ່ໃນລະດັບຕ່າງໆ ໄດ້ມີການເຮັດວຽກຮ່ວມກັນເພື່ອໃຫ້ສາມາດປະດິດ
ຄິດສ້າງສິ່ງໃໝ່ໆຂື້ນມາໄດ້ນັ້ນ, ໜ້າທີ່ດໍາເນີນງານໃນການສື່ສານປະຊາ
ສໍາພັນອື່ນໆເຊັ່ນ: ການສ້າງເຄືອຂ່າຍ, ການສະໜັບສະໜູນການຮຽນຮູ້ 
ທາງສັງຄົມ ແລະ ການຮັບມືກ່ຽວກັບອໍານາດໜ້າທີ່ ແລະ ຄວາມຄັດ 
ແຍ່ງກັນ ແມ່ນມີຄວາມສໍາຄັນຫຼາຍ28. ໜ້າທີ່ຕ່າງໆເຫຼົ່ານີ້ ຍັງຖືກເອີ້ນວ່າ 
‘ການວາງຂອບເຂດຂອງວຽກງານ’, ‘ການເປັນຄົນກາງ’ ແລະ ໄລຍະຫຼັງ 
ມານີ້ໄດ້ພາກັນເອີ້ນວ່າ ‘ການເປັນສື່ກາງໃນການປະດິດຄິດສ້າງສິ່ງ 
ໃໝ່ໆ’31.

ໃນສະພາບແວດລ້ອມຂອງວຽກງານສ່ົງເສີມທ່ີນັບມ້ືມີການເພ່ີມຂ້ືນຂອງ
ຫຼາຍພາກສ່ວນ, ວຽກງານສົ່ງເສີມ ແລະ ການບໍລິການໃຫ້ຄໍາປຶກສາດ້ານ 
ກະສິກໍາໃນຂະແໜງການຂອງລັດ ກໍຄວນດໍາເນີນການເປັນຜູ້ນໍາພາ 
(ໂດຍປະສານສົມທົບຮ່ວມກັບເວທີສົນທະນາກ່ຽວກັບວຽກງານສ່ົງເສີມ) 
ໃນການກໍານົດຊ່ອງວ່າງຕ່າງໆໃນການສະໜອງການບໍລິການ ແລະ  
ເພື່ອຮັບປະກັນວ່າຊ່ອງວ່າງເຫຼົ່ານີ້ ແມ່ນໄດ້ຮັບການແກ້ໄຂຜ່ານການດໍາ
ເນີນງານຂອງພາກລັດ ຫຼື ການສະໜອງທຶນເພື່ອຂະຫຍາຍການບໍລິ 
ການ ແລະ ການພັດທະນາຂີດຄວາມສາມາດໃນການສົ່ງເສີມ, ການປະ 
ສານສົມທົບ ແລະ ການເຮັດວຽກຮ່ວມກັນກັບບັນດາຜູ້ໃຫ້ການບໍລິການ
ສົ່ງເສີມ ແລະໃຫ້ຄໍາປຶກສາດ້ານກະສິກໍາ. ຂະແໜງການຂອງລັດຍັງຈະ
ຕ້ອງໄດ້ນໍາພາການປະສານງານບັນດາກິດຈະກໍາຕ່າງໆຂອງວຽກງານ 
ສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາທີ່ມີຄວາມຫຼາກ

ຫຼາຍ ເພື່ອໃຫ້ນໍາໃຊ້ຊັບພະຍາກອນຕ່າງໆ ຢ່າງມີປະສິດທິຜົນສູງສຸດໄດ້. 
ການປະສານງານກໍມີຄວາມສໍາຄັນເຊ່ັນດຽວກັນເພ່ືອຮັບປະກັນວ່າ 
ຄົນທຸກຍາກ, ຊາວກະສິກອນຂະໜາດນ້ອຍ, ແມ່ຍິງ ແລະ ບັນດາຊາວ 
ກະສິກອນທີ່ດ້ອຍໂອກາດໄດ້ຮັບການບໍລິການທີ່ດີເຊັ່ນກັນ. ການປະ 
ສານງານຈະເກີດຂຶ້ນໄດ້ເມື່ອມີຜູ້ຮ່ວມງານທີ່ມີທ່າແຮງ ມີວິໄສທັດທີ່ຄ້າຍ 
ຄືກັນກ່ຽວກັບບັນຫາ ແລະ ໂອກາດຕ່າງໆຂອງເຂົາເຈົ້າ. ເຊັ່ນດຽວກັນ 
ການປະສານສົມທົບ ແລະ ການເຮັດວຽກຮ່ວມກັນ ຈະເຮັດໃຫ້ສໍາເລັດ 
ຜົນໄດ້ ກໍຕ່ໍເມື່ອວ່າ ມີຄວາມເຊື່ອໝັ້ນຊ່ຶງກັນ ແລະ ກັນ ເຊິ່ງຈະສະໜັບ 
ສະໜຸຸນໃຫ້ເກີດມີຄວາມມຸ້ງໝ້ັນຫຼາຍຂ້ືນຜ່ານການແລກປ່ຽນຄວາມຮູ້ 
ແລະ ການແກ້ໄຂຂໍ້ຄັດແຍ່ງໄດ້ດີກວ່າເກົ່າ32.

2.2.3 ຍູດທະສາດການປະຕິຮູບ
ເມື່ອການດໍາເນີນວຽກງານສົ່ງເສີມ ແລະ ການບໍລິການໃຫ້ຄໍາປຶກສາດ້ານ 
ກະສິກໍາ (ຫຼື ການດໍາເນີນງານຂອງອົງການຈັດຕັ້ງອື່ນໆຢູ່ໃນລະບົບການ
ປະດິດສ້າງສິ່ງໃໝ່ໆທາງດ້ານກະສິກໍາ-AIS) ຫາກຂື້ນຢູ່ກັບທັກສະ 
ຄວາມສາມາດທາງດ້ານເຕັກນິກວິຊາການ ແລະ ວິທີການທີ່ຜູ້ດໍາເນີນ 
ການປະຕິບັດ ຫຼື ການພົວພັນກັບຊຸມຊົນຂອງຕົນເອງ ແລະ ບັນດາຜູ້ດໍາ 
ເນີນການຢູ່ໃນລະບົບການປະດິດສ້າງສ່ິງໃໝ່ໆທາງດ້ານກະສິກໍາ-AIS 
ຄົນອື່ນໆ ແລະ ການປະກອບສ່ວນຄວາມຮູ້ ແລະ ຄວາມຊໍານານງານ 
ຂອງຕົນເຂົ້າໃນຂະບວນການປະດິດສ້າງສິ່ງໃໝ່ໆນັ້ນ, ການປະຕິຮູບຈຶ່ງ
ບໍ່ຄວນຈໍາກັດພຽງແຕ່ສະເພາະການເຮັດວຽກສົ່ງເສີມເທົ່ານັ້ນ. ທາງທີ່ດີ 
ແລ້ວການປະຕິຮູບ ຄວນມີເປົ້າໝາຍທີ່ສຸມໃສ່ຜູ້ດໍາເນີນການທັງໝົດຢູ່ 
ໃນທຸກລະດັບຂອງລະບົບການປະດິດສ້າງສ່ິງໃໝ່ໆທາງດ້ານກະສິກໍາ-
AIS ໂດຍອີງຕາມການຄົ້ນພົບຕ່າງໆຈາກການວິເຄາະລະບົບການປະ 
ດິດສ້າງສິ່ງໃໝ່ໆ (ເບິ່ງຫົວຂໍ້ 2.2.5). ການປະຕິຮູບຕ່າງໆ ຍັງສົມຄວນທີ່
ຈະຕ້ອງໄດ້ຈັດການໃຫ້ມີການປ່ຽນແປງທາງດ້ານສະຖາບັນ ແລະ ນະ 
ໂຍບາຍຢ່າງຊັດເຈນ ເພື່ອເສີມສ້າງຄວາມສາມາດຂອງບັນດາຜູ້ດໍາເນີນ
ການຕ່າງໆ, ໂດຍສະເພາະ ຜູ້ດໍາເນີນການທີ່ມີຄວາມສາມາດໃນການ 
ສ້າງອິດທິຜົນຢ່າງຫຼວງຫຼາຍຕ່ໍລະບົບການປະດິດສ້າງສ່ິງໃໝ່ໆທາງດ້ານ
ກະສິກໍາ-AIS, ເພື່ອດໍາເນີນງານໃຫ້ເປັນລະບົບ.

ແນວຄວາມຄິດກ່ຽວກັບລະບົບການປະດິດສ້າງສິ່ງໃໝ່ໆ ຈະເໜັ້ນໜັກ 
ໃຫ້ຄວາມສໍາຄັນຂອງການຮຽນຮູ້ ແລະ ການປັບຕົວໃຫ້ເຂົ້າກັບສະພາບ. 
ການປະດິດສ້າງສິ່ງໃໝ່ໆ ແມ່ນຂະບວນການອັນໜຶ່ງຂອງການເພີ່ມ 
ການປັບຕົວໃຫ້ເຂົ້າກັບສະ ພາບ, ດັ່ງນັ້ນ ການຫ້າງຫາກະກຽມວຽກງານ
ສົ່ງເສີມແບບໃໝ່ ຈໍາເປັນຕ້ອງໄດ້ຄ່ອຍໆພັດທະນາຂື້ນບົນພື້ນຖານ 
ຄວາມຕ້ອງການຈາກລູກຄ້າ ແລະ ຄວາມຕ້ອງການຂອງຕະຫຼາດ, 
ສະພາບເງື່ອນໄຂໃນທ້ອງຖິ່ນ, ຂໍ້ຍຸ້ງຍາກ ແລະ ກາລະໂອກາດຕ່າງໆ. 
ເຮົາສາມາດເວົ້າໄດ້ວ່າ ການປະຕິຮູບ ຄວນຢູ່ບົນພື້ນຖານການທົດລອງ 
ເຮັດ ແລະ ການຮຽນຮູ້ (ເບິ່ງຂໍ້ມູນເພີ່ມຕ່ືມໃນຫົວຂໍ້ 4.2.3) ເຊິ່ງສາມາດ
ດໍາເນີນການລິເລ່ີມທົດທອງໂດຍເວທີສໍາລັບການປະດິດສ້າງສ່ິງໃໝ່ໆ 
ຫຼື ເຄືອຂ່າຍວຽກງານສົ່ງເສີມ ແລະ ການບໍລິການໃຫ້ຄໍາປຶກສາດ້ານກະ
ສິກໍາແຫ່ງຊາດ. ເມື່ອພິຈາລະນາເບິ່ງ ການທີ່ມີບັນດາຜູ້ດໍາເນີນການທີ່ມີ
ຄວາມຫຼາກຫຼາຍ ແລະ ຢູ່ໃນວົງກ້ວາງ, ຈຸດປະສົງການພັດທະນາ, ສິ່ງທ້າ 
ທາຍ, ຂໍ້ຍຸ້ງຍາກ ແລະ ບັນດາໂອກາດຕ່າງໆ ເຊັ່ນດຽວກັນກັບບົດຮຽນທີ່
ຖອດຖອນໄດ້ຈາກປະສົບການທີ່ຜ່ານມາ, ເຫັນວ່າ ການຈັດຕັ້ງປະຕິບັດ
ຮູບແບບໜຶ່ງດຽວຂອງການສົ່ງເສີມ ຫຼື ການປະຕິບັດຍຸດທະສາດການ 
ປະຕິຮູບຢ່າງດຽວທົ່ວປະເທດ, ທົ່ວແຂວງ ຫຼື ທົວລັດນັ້ນ ບໍ່ຄວນເປັນແນວ 
ທາງທ່ີຈະນໍາໃຊ້ສໍາລັບການດຳເນີນການປະຕິຮູບລະບົບການສ່ົງເສີມ 
ແລະ ການບໍລິການໃຫ້ຄໍາປຶກສາດ້ານກະສິກໍາ.

2.2.4  ຂີດຄວາມສາມາດອັນໃໝ່ສໍາລັບວຽກງານສົ່ງເສີມ ແລະ 
ການບໍລິການ ໃຫ້ຄໍາປຶກສາແນະນໍາດ້ານກະສິກໍາ

ວຽກງານສົ່ງເສີມ ແລະ ການບໍລິການໃຫ້ຄໍາປຶກສາແນະນໍາດ້ານກະສິ
ກໍາ-EAS ຈໍາເປັນຕ້ອງມີລະດັບຂີດຄວາມສາມາດແບບໃໝ່ ເພື່ອຮັບມື
ກັບບັນດາສ່ິງທ້າທາຍທ່ີກໍາລັງຄ່ອຍໆພັດທະນາຂ້ືນຢູ່ໃນຂະແໜງການ
ຜະລິດກະສິກໍາ, ບົດບາດແບບໃໝ່ຕ່າງໆ, ໜ້າທີ່ການດໍາເນີນງານ ແລະ 
ຍຸດທະສາດການປະຕິຮູບທີ່ໄດ້ຄາດການໄວ້. ວຽກງານສົ່ງເສີມ ແລະ 
ການບໍລິການໃຫ້ຄໍາປຶກສາດ້ານກະສິກໍາ-EAS ຄວນມີຂີດຄວາມສາ 

ມາດເພ່ືອດໍາເນີນບັນດາໜ້າວຽກການຄຸ້ມຄອງການປະດິດສ້າງສ່ິງໃໝ່
ໆໃນລະດັບຕ່າງໆ ທີ່ໄດ້ຍົກຂື້ນມາປຶກສາຫາລືກ່ອນໜ້ານີ້ (ກ່ອງທີ 2). 
ນອກຈາກນີ້ແລ້ວ ກໍຈໍາເປັນຕ້ອງມີຂິດຄວາມສາມາດທາງດ້ານວິຊາ
ການ ແລະ ການດໍາເນີນງານເພື່ອສົ່ງເສີມເຕັກໂນໂລຊີທາງດ້ານກະສິ 
ກໍາທີ່ເໝາະສົມ, ນໍາໃຊ້ວິທີການແບບມີສ່ວນຮ່ວມ, ຊ່ວຍຈັດຕັ້ງກຸ່ມຜູ້ 
ຜະລິດ, ມີຄວາມເຂົ້າໃຈກ່ຽວກັບຕະຫຼາດ, ຕ໋ອງໂສ້ມູນຄ່າ ແລະ ຈັດ 
ການກັບຮູບແບບການປ່ຽນແປງຂອງສະພາບດິນຟ້າອາກາດ, 
ຄວາມອ່ອນແອທາງດ້ານເສດຖະກິດ ແລະ ສັງຄົມ.

2.2.5  ການວິເຄາະຂີດຄວາມສາມາດທີ່ມີຢູ່ໃນປະຈຸບັນ
ເນ່ືອງຈາກວ່າສະພາບເງ່ືອນໄຂໃນປະຈຸບັນມີອິດທິພົນຕ່ໍອົງການ 
ຈັດຕັ້ງ ຈຶ່ງມີຄວາມຈໍາເປັນທີ່ຈະຕ້ອງໃຫ້ບັນດາອົງການຈັດຕັ້ງເຫຼົ່າ
ນັ້ນ ສຸ່ມໃສ່ສະພາບເງື່ອນໄຂຂອງຕົນເອງ. ສະພາບເງື່ອນໄຂດັ່ງ 
ກ່າວຈະສ້າງແຮງຈູງໃຈໃຫ້ອົງການຈັດຕັ້ງຕ່າງໆ ພ້ອມທັງກະຕຸກ 
ຊຸກຍູ້ໃຫ້ເຂົາເຈົ້າດໍາເນີນງານຢູ່ໃນຮູບແບບທ່ີແນ່ນອນໃດໜຶ່ງ. 
ເພາະສະນັ້ນ ການວິເຄາະຂີດຄວາມສາມາດໃນປະຈຸບັນສໍາລັບ 
ການປະດິດສ້າງສ່ິງໃໝ່ໆຂອງລະບົບການປະດິດຄິດສ້າງສ່ິງໃໝ່
ທາງດ້ານກະສິກໍາ ຈຶ່ງເປັນຈຸດເລີ່ມຕົ້ນທີ່ດີເພື່ອລິເລີ່ມການພັດທະ
ນາຂີດຄວາມສາມາດ. ການນໍາໃຊ້ ‘ເຄື່ອງມືທີ່ມີສີ່ອົງປະກອບ’33 
ທ່ີໄດ້ພັດທະນາຂ້ືນສໍາລັບການປະເມີນໃນລັກສະນະເປັນການວິ 
ເຄາະຂີດຄວາມສາມາດໃນການປະດິດຄິດສ້າງສິ່ງໃໝ່ໆ ກໍສາ 
ມາດເປັນຈຸດເລີ່ມຕົ້ນທີ່ດີໄດ້ເຊັ່ນກັນ ເຊິ່ງສີ່ອົງປະກອບທີ່ວ່ານີ້ ຄື:

1. ບັນດາຜູ້ດໍາເນີນການ/ຜູ້ທີ່ກ່ຽວຂ້ອງ ແລະ ບົດບາດຂອງເຂົາ 
ເຈົ້າ (ລວມທັງຄວາມຊໍານິຊໍານານ, ທັກສະຄວາມສາມາດ 
ແລະ ຄວາມສົນໃຈຂອງເຂົາເຈົ້າ ແລະ ຄວາມຕ້ອງການ 
ສໍາລັບການສະໜັບສະໜູນ;

2. ຮູບແບບຂອງການເຮັດວຽກນຳກັນລະຫວ່າງຜູ້ດໍາເນີນການ
ຕ່າງໆ

3. ສະຖາບັນ (ກົດລະບຽບ, ກົດໝາຍ, ຂະນົບທໍານຽມ, 
ນິໃສ ແລະ ການປະຕິບັດ) ແລະ;

4. ສະພາບແວດລ້ອມທີ່ເອື້ອອຳນວຍທາງດ້ານນະໂຍ
ບາຍ

ໂດຍຄໍານຶງເຖິງວຽກງານສົ່ງເສີມ ແລະ ການບໍລິ 
ການໃຫ້ຄໍາປຶກສາດ້ານກະສິກໍາແບບມີຫຼາຍ 
ພາກສ່ວນ ເຊິ່ງນັບມ້ືແມ່ນມີການຂະຫຍາຍຕົວ 
ຫຼາຍຂຶ້ນ ພ້ອມກັບຄວາມເປັນເອກະລາດໃນ
ການສ່ົງເສີມຂອງບັນດາຜູ້ດໍາເນີນການອ່ືນ
ໆຢູ່ໃນລະບົບການປະດິດສ້າງສ່ິງໃໝ່ທາງ
ດ້ານກະສິກໍາເພ່ືອອໍານວຍຄວາມສະດວກ 
ຫຼື ເຮັດໃຫ້ການປະດິດຄິດສ້າງສິ່ງໃໝ່ສາ 
ມາດດໍາເນີນການໄດ້ນັ້ນ ການວິເຄາະຂີດ 
ຄວາມສາມາດຢູ່ໃນວົງກວ້າງສໍາລັບລະບົບ 
ການປະດິດຄິດສ້າງສ່ິງໃໝ່ທາງດ້ານກະສິກໍາຈຶ່ງມີ 
ຄວາມສໍາຄັນ ຫຼືສາມາດເວົ້າໄດ້ວ່າ ການວິເຄາະຂີດຄວາມສາ 
ມາດທີ່ມີຢູ່ໃນວຽກງານສົ່ງເສີມ ແລະ ການບໍລິການໃຫ້ຄໍາປຶກສາ 
ດ້ານກະສິກໍາ ຄວນທີ່ຈະປະຕິບັດຕາມການວິເຄາະຂີດ 
ຄວາມສາມາດໃນວົງກວ້າງທີ່ກ່າວເຖິງນີ້ ຢູ່ໃນລະບົບການ
ປ ະ ດິ ດ ຄິ ດ ສ້ າ ງ ສ່ິ ງ ໃ ໝ່ ໆ ທ າ ງ ດ້ າ ນ ກ ະ ສິ ກໍ າ . 
ນອກຈາກນັ້ນແລ້ວ ການປະເມີນຂີດຄວາມສາມາດ ຄວນ 
ຖືກຈັດຕັ້ງເປັນຂະບວນການປຶກສາຫາລື. ສິ່ງນີ້ແມ່ນມີຄວາມ
ຈໍາເປັນເພ່ືອຮັບປະກັນຄວາມເປັນເຈົ້າການໃນການດໍາເນີນງານ 
ແລະ ຫຼຸດຜ່ອນການຕ້ານທານຕໍ່ການປ່ຽນແປງ. ແຕ່ເຖິງຢ່າງໃດ 
ກໍຕາມ ການພັດທະນາຂີດຄວາມສາມາດຢູ່ໃນລະດັບບຸກຄົນ 
ໂດຍບ່ໍມີການຂະຫຍາຍພາລະບົດບາດຂອງອົງການຈັດຕ້ັງອອກ
ສູ່ວົງກວ້າງ ແລະ ບໍ່ມີການພັດທະນາຂີດຄວາມສາມາດອັນໃໝ່ຢູ່ໃນ
ລະດັບອົງການຈັດຕັ້ງ ແລະ ມີສະພາບແວດລ້ອມທີ່ເອື້ອອໍານວຍນັ້ນ 
ຈະເຮັດໃຫ້ບໍ່ໄດ້ຮັບຜົນຕາມທີ່ຕ້ອງການ. ເພາະສະນັ້ນ ການພັດທະນາ

ຕາຕະລາງທີ 1: ຂີດຄວາມສາມາດທີ່ຕ້ອງການໃນລະດັບບຸກຄົນໃນວຽກງານສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ-EAS

ທາງດ້ານເຕັກນິກ ທາງດ້ານການດໍາເນີນງານ

ມີຄວາມເຂົ້າໃຈດີກ່ຽວກັບເຕັກໂນ
ໂລຊີ/ການປະຕິບັດ/ມາດຕະຖານ/
ລະບຽບການ/ນະໂຍບາຍ/
ທີ່ເໝາະສົມ/ມີຄວາມກ່ຽວຂ້ອງ/
ນະໂຍບາຍໃນການຄຸ້ມຄອງກະສິກໍາ 
ແລະ ຊັບພະຍາກອນທໍາມະຊາດ. 
ບາງຂົງເຂດໜ້າວຽກທາງດ້ານເຕກັນກິ
ເຫຼົ່ານີ້ແມ່ນລວມມີດັ່ງນີ້:
ບັນດາທາງເລື່ອກຕ່າງໆທາງດ້ານ 
ເຕັກນິກເພື່ອສະໜັບສະໜູນການ
ປັບຕົວໃຫ້ເຂົ້າກັບສະພາບການປ່
ຽນແປງດິນຟ້າອາກາດ; ທຸລະກິດ-
ກະສິກໍາ, ການເພີ່ມມູນຄ່າ ແລະ 
ການພັດທະນາຕ໋ອງໂສ້ມູນຄ່າ; 
ການນໍາໃຊ້ເຕັກໂນໂລຊີ-
ຊີວະວິທະຍາ; 
ຊັບສິນທາງປັນຍາ ແລະ 
ສິດທິຂອງຊາວກະສິກອນ; ການນໍາ 
ໃຊ້ຂໍ້ມູນຂ່າວສານເທັກໂນໂລຊີ ແລະ 
ການສື່ສານປະຊາສໍາພັນແບບໃໝ່

ການປຸກລະດົບຊຸມຊົນ (ການຈັດຕ້ັງກຸ່ມຜູ້ຜະລິດ ແລະ ກຸ່ມແມ່ຍິງໃນຊົນນະບົດເປັນກຸ່ມດໍາເນີນກິດຈະກໍາຕ່າງໆ/
ເປັນກຸ່ມຕາມຄວາມສົນໃຈ)
ການພັດທະນາອົງການຈັດຕ້ັງຂອງຊາວກະສິກອນ (ຈັດຕ້ັງໃຫ້ເປັນກຸ່ມ, ເຮັດໃຫ້ມີຄວາມຍືນຍົງ ແລະ ສ້າງໃຫ້ເປັນສະຫະພັນ 
ຊາວກະສິກອນ ເພ່ືອຮັບຜິດຊອບໃນການປະຕິບັດໜ້າທ່ີສ່ົງເສີມ ແລະ ບໍລິການໃຫ້ຄໍາປຶກສາດ້ານກະສິກໍາແບບໃໝ່ໃນການ 
ຜະລິດກະສິກໍາ ແລະ ການເຊ່ືອມໂຍງເຂົາເຈ້ົາໃຫ້ເຂ້ົາເຖິງແຫ່ຼງຄວາມຮູ້ ແລະ ການບໍລິການໃໝ່ໆ)
ການອໍານວຍຄວາມສະດວກ (ໃຫ້ການອໍານວຍຄວາມສະດວກດ້ານການປຶກສາຫາລື, ເຮັດໃຫ້ສາມາດສ້າງປະຊາມະຕິ ແລະ 
ຮ່ວມດໍາເນີນງານ, ໄປຕາມຂະບວນການຂອງຜູ້ທ່ີມີສ່ວນກ່ຽວຂ້ອງຫຼາຍຝ່າຍ
ການຝຶກສອນ (ຊ້ີນໍາການສໍາຫຼວດຕົນເອງ ແລະ ການໃຫ້ຄໍາແນະນໍາເພ່ືອການປັບປຸງແກ້ໄຂໃຫ້ດີຂ້ຶນ)
ການຮຽນຮູ້ຜ່ານການສະທ້ອນຄືນ (ຈັດຕ້ັງສໍາມະນາແລກປ່ຽນອົງຄວາມຮູ້ ແລະ ອໍານວຍຄວາມສະດວກໃຫ້ແກ່ການຮຽນຮູ້)
ການໄກ່ເກ່ຍຂ້ໍຄັດແຍງ (ດ້ວຍການປຶກສາຫາລືຫາທາງອອກ ແລະ ຊ່ວຍໃຫ້ບັນລຸຂ້ໍຕົກລົງເຫັນດີຮ່ວມກັນ
ການເຈລະຈາຕ່ໍລອງ (ຊ່ວຍໃຫ້ບັນລຸຂ້ໍຕົກລົງແບບເປັນທ່ີພໍໃຈ ຫືຼ ການປານີປານອມກັນລະຫວ່າງບຸກຄົນ ຫືຼ ກຸ່ມ ແລະ ພັດທະ
ນາຂີດຄວາມສາມາດໃນການຕ່ໍລອງລະຫວ່າງບັນດາຜູ້ທ່ີມີສ່ວນກ່ຽວຂ້ອງ ແລະ ໄດ້ຮັບຜົນປະໂຫຍດ)
ການເປັນຄົນກາງ (ສ້າງສາຍພົວພັນກັບຫຼາຍຝ່າຍລະຫວ່າງບັນດາຜູ້ດໍາເນີນການໃນລະດັບວົງກວ້າງ
ການສ້າງເຄືອຂ່າຍ ແລະ ການພັດທະນາການເປັນຄູ່ຮ່ວມງານ
ການສະໜັບສະໜຸນເພ່ືອໃຫ້ມີການປ່ຽນແປງທາງດ້ານນະໂຍບາຍ ແລະ ສະຖາບັນ
ຄວາມສາມາດໃນການເປັນຜູ້ນໍາເພ່ືອສ້າງແຮງບັນດານໃຈ ແລະມີການກະຕຸ້ນ
ການຄຸ້ມຄອງຊັບພະຍາກອນຕ່າງໆ (ຊັບພະຍາກອນມະນຸດ ແລະ ການເງິນ)
ການຄິດໃນຮູບແບບທ່ີມີຄວາມສ້າງສັນ ແລະ ມີແຜນການ
ການແກ້ໄຂບັນຫາ
ການສະທ້ອນຄືນຕົນເອງ ແລະ ການຮຽນຮູ້ຈາກຄວາມຜິດພາດ
ການມີແນວຄິດກ່ຽວກັບການໃຫ້ບໍລິການ
ການມີຄວາມໂປງໃສຕໍໜ້າທ່ີ ແລະຄວາມຮັບຜິດຊອບ
ການມີຄວາມຮັບຜິດຊອບ
ການອຸທິຕົນ/ຄວາມມຸ້ງໝ້ັນ
ການເຮັດວຽກຮ່ວມກັບບັນດາທີມງານຢູ່ໃນຫຼາຍອົງການຈັດຕ້ັງ ແລະ ຫຼາຍຂະແໜງການ
ການເຮັດວຽກຮ່ວມກັບແມ່ຍິງຊົນນະບົດ ແລະ ການນໍາໃຊ້ກົນລະຍຸດວິທີການສ່ົງເສີມທ່ີີີໃຫ້ຄວາມສໍາຄັນຕ່ໍ ເລ່ືອງບົດບາດຍິງ-ຊາຍ

ຂີດຄວາມສາມາດຕ້ອງສຸມໃສ່ທັງສາມມິຕິໃນຮູບແບບທ່ີມີການປະສົມ
ປະສານກັນເປັນໜຶ່ງດຽວ. ຢູ່ໃນຫົວຂໍ້ຕໍ່ໄປແມ່ນຈະໄດ້ປຶກສາຫາລືກ່ຽວ
ກັບມິຕິຕ່າງໆເຫຼົ່ານີ້.

3.  ລະດັບການພັດທະນາຂີດຄວາມສາມາດ
ໃນວຽກງານສົ່ງເສີມ ແລະ ການບໍລິການ 
ໃຫ້ຄໍາປຶກສາແນະນໍາດ້ານກະສິກໍາ

ຍຸດທະສາດການຮ່ວມມືຂອງອົງການອາຫານ ແລະ ການກະເສດກ່ຽວ 
ກັບການພັດທະນາຂີດຄວາມສາມາດ34 ຈະສະ ໜອງກອບແຜນວຽກທີ່ 
ເປັນປະໂຫຍດເພ່ືອເຮັດໃຫ້ບັນລຸເປ້ົາໝາຍການພັດທະນາຂີດຄວາມສາ
ມາດ ແລະ ກໍມີຄວາມກ່ຽວຂ້ອງຢ່າງເທົ່າທຽມກັນສໍາລັບການພັດທະນາ
ຂີດຄວາມສາມາດໃນວຽກງານສົ່ງເສີມ ແລະ ການບໍລິການໃຫ້ຄໍາປຶກ 
ສາດ້ານກະສິກໍາ. ກອບແຜນວຽກຂອງອົງການອາຫານ ແລະ ການກະ 
ເສດ ແມ່ນເວົ້າກ່ຽວກັບຂີດຄວາມສາມາດທາງດ້ານເຕັກນິກວິຊາການ 
ແລະ ການດໍາເນີນງານຢູ່ໃນທັງໝົດສາມລະດັບເຊັ່ນ: ລະດັບບຸກຄົນ, 
ລະດັບອົງການຈັດຕັ້ງ ແລະ ລະດັບສະພາບແວດລ້ອມທີ່ເອື້ອອໍານວຍ. 
ຄວາມຮຽກຮ້ອງຕ້ອງການດ້ານຂີດຄວາມສາມາດຢູ່ໃນສາມລະດັບນ້ີ 
ແມ່ນມີດັ່ງນີ້:

•  ໃນລະດັບສ່ວນບຸກຄົນແມ່ນກ່ຽວຂ້ອງກັບ: ຄວາມຮູ້, ທັກສະ (ທາງດ້ານ 
ເຕັກນິກ ແລະ ການຄຸ້ມຄອງ), ແລະ ທັດສະນະຄະຕິຕ່າງໆທີ່ສາມາດ
ຍົກຂື້ນມານໍາສະເໜີໄດ້ ໂດຍຜ່ານການອໍານວຍຄວາມສະດວກ, ການ 
ຝຶກອົບຮົມ ແລະ ການພັດທະນາຄວາມສາມາດ.

•  ໃນລະດັບອົງການຈັດຕັ້ງແມ່ນກ່ຽວຂ້ອງກັບ: ອົງການຈັດຕັ້ງຂອງລັດ, 
ເອກະຊົນ ແລະ ອົງການຈັດຕັ້ງທາງສັງຄົມ ພ້ອມທັງເຄືອຂ່າຍຂອງອົງ
ການຈັດຕັ້ງໃນດ້ານ: ກ) ຍຸດທະສາດການຄຸ້ມຄອງ, ໂຄງຮ່າງການ 
ຈັດຕັ້ງ ແລະ ສາຍພົວພັນ; ຂ) ຂີດຄວາມສາມາດໃນການດໍາເນີນງານ 
(ສາຍພົວພັນ, ຂະບວນການ, ລະບົບຕ່າງໆ, ຂັ້ນຕອນ, ການອະນຸມັດ, 

ສິ່ງຈູງໃຈ ແລະ ຄຸນຄ່າຕ່າງໆ; ຄ) ຊັບພະຍາກອນມະນຸດ ແລະ 
ການເງິນ (ນະໂຍບາຍ, ການຊັບຊ້ອນ ແລະ ການດໍາເນີນງານ); ງ) 
ຄວາມຮູ້ ແລະ ຊັບພະຍາກອນຂໍ້ມູນ; ແລະ ຈ) ໂຄງລ່າງພື້ນຖານ.

•  ໃນລະດັບສະພາບແວດລ້ອມທ່ີເອ້ືອອໍານວຍແມ່ນກ່ຽວຂ້ອງກັບ: 
ຄວາມມຸ້ງໝັ້ນ ແລະ ວິໃສທັດທາງດ້ານການເມືອງ; ນະໂຍບາຍ, 
ກົດໝາຍ ແລະ ລະບຽບຫຼັກການ ແລະ ກອບແຜນວຽກທາງດ້ານ 
ເສດຖະກິດ; ຂະບວນການ ແລະ ການຈັດສັນງົບປະມານໃຫ້ແຕ່ລະຂະ 
ແໜງການຂອງລັດແຫ່ງຊາດ; ການປົກຄອງ ແລະ ໂຄງສ້າງທາງດ້ານ 
ອໍານາດ; ໂຄງລ້າງພື້ນຖານ; ສິ່ງດຶງດູດໃຈ ແລະ ຂະນົບທໍານຽມທາງ 
ສັງຄົມ.

ຂີດຄວາມສາມາດໃນການດໍາເນີນງານຈໍານວນໜຶ່ ງ ດ່ັງ ຕ່ໍໄປນ້ີ  
ທີ່ອົງການອາຫານ ແລະ ການກະເສດ ເປັນຜູ້ກຳນົດໄວ້ ແມ່ນຮຽກຮ້ອງ 
ໃຫ້ມີຢູ່ໃນທັງໝົດສາມລະດັບ ເຊິ່ງລວມມີດັ່ງນີ້:

ກ)  ຂີດຄວາມສາມາດດ້ານນະໂຍບາຍ: ຄວາມສາມາດໃນການສ້າງ 
ແລະ ຈັດຕ້ັງປະຕິບັດນະໂຍບາຍ ແລະ ນໍາພາການປະຕິຮູບນະໂຍ 
ບາຍ:

ຂ)  ຂີດຄວາມສາມາດທາງດ້ານຄວາມຮູ້: ຄວາມສາມາດໃນການເຂົ້າ 
ເຖິງ, ການສ້າງຂື້ນ, ການຄຸ້ມຄອງ ແລະ ການແລກປ່ຽນຂໍ້ມູນ ແລະ 
ຄວາມຮູ້

ຄ)  ຂີດຄວາມສາມາດໃນການເປັນຄູ່ຮ່ວມງານ: ຄວາມສາມາດເຂົ້າໄປ
ມີສ່ວນຮ່ວມຢູ່ໃນເຄືອຂ່າຍ, ພັນທະມິດ ແລະ ການເປັນຄູ່ຮ່ວມງານ.

ງ)  ຂີດຄວາມສາມາດໃນການຈັດຕັ້ງປະຕິບັດ: ຄວາມສາມາດໃນການ
ຄຸ້ມຄອງເພື່ອຈັດຕັ້ງປະຕິບັດ ແລະ ນໍາພາການດໍາເນີນແຜນງານ 
ແລະ ໂຄງການຕ່າງໆ ເລີ່ມຈາກການວາງແຜນໄປເຖິງການຕິດຕາມ
ກວດກາ ແລະ ການປະເມີນຜົນ.

3.1 ລະດັບບຸກຄົນ
ຄໍາແນະນໍາທ່ີມີປະສິດທິພາບຈະບ່ໍແມ່ນເລ່ືອງຂອງການໃຫ້ຂ້ໍມູນກ່ຽວກັບ 
ເຕັກໂນໂລຊີແບບເປັນຊຸດອີກຕ່ໍໄປແລ້ວ. ວຽກງານສ່ົງເສີມ ແລະ ການບໍລິ
ການໃຫ້ຄໍາປຶກສາແນະນໍາດ້ານກະສິກໍາ (EAS) ຄວນມີບຸກຄົນທ່ີມີຄວາມ 

ເຂ້ົາໃຈດີ ກ່ຽວກັບບັນດາທາງເລືອກທາງດ້ານເຕັກໂນໂລຊີທ່ີເໝາະສົມ, 
ວິທີການເຂ້້້ົາເຖິງ ແລະ ວິເຄາະການຕະຫຼາດ, ມາດຕະຖານ ແລະ 
ລະບຽບການຕ່າງໆ. ພະນັກງານທີມີຂີດຄວາມສາມາດໃນການຄຸ້ມຄອງ 
ຂະບວນການທາງດ້ານການຈັດຕ້ັງ ແລະທາງສັງຄົມ ເພ່ືອອໍານວຍຄວາມ 
ສະດວກໃຫ້ແກ່ການປະດິດສ້າງສ່ິງໃໝ່ໆນ້ັນ ແມ່ນມີຄວາມສໍາຄັນເຊ່ັນກັນ 
(ຕາຕະລາງທີ 1).

ບັນດາຂີດຄວາມສາມາດທ່ີໄດ້ລະບຸໄວ້ໃນຕາຕະລາງ 1 ຈະບ່ໍສາມາດພົບ 
ເຫັນໄດ້ ຫືຼ ຖືກພັດທະນາຂ້ືນນໍາບຸກຄົນໃດໜ່ຶງ ຫືຼ ແມ່ນກະທັງອົງການ 
ຈັດຕ້ັງໃດໜ່ຶງ. ນອກຈາກນ້ັນແລ້ວ ຂີດຄວາມສາມາດທັງໝົດຕ່າງໆເຫ່ົຼານ້ີ 
ກໍບ່ໍມີຄວາມຈໍາເປັນທ່ີຈະຕ້ອງມີຢູ່ໃນທຸກໆສະຖານະການ. ເພາະສະນ້ັນ, 
ສໍານັກງານສ່ົງເສີມທ່ີມີຄວາມຫຼາກຫຼາຍທາງດ້ານສາຍອາຊີບ, 
ມີທີມງານທ່ີຫຼາກຫຼາຍ ແລະເປັນຄູ່ຮ່ວມງານກັບບັນດາອົງການຈັດຕ້ັງຢູ່ໃນ
ລະບົບການປະດິດສ້າງສ່ິງໃໝ່ໆທາງດ້ານກະສິກໍາ ຈ່ຶງມີຄວາມສໍາຄັນຫຼາຍ. 
ການພັດທະນາຂີດຄວາມສາມາດໃນລະດັບສ່ວນບຸກຄົນ ຈ່ຶງຈໍາເປັນຕ້ອງ 
ໄດ້ມີການຈັດຕ້ັງຄືດ່ັງຕ່ໍໄປນ້ີ:

ການປະກອບພະນັກງານ: ວຽກງານສ່ົງເສີມ ແລະ ການບໍລິການໃຫ້ຄໍາ
ປຶກສາດ້ານກະສິກໍາ ຈໍາເປັນຕ້ອງມີການປະສົມປະສານເອົາບັນດາຜູ້ທ່ີມີ 
ຄວາມຮູ້ທ່ົວໄປ ແລະ ຜູ້ທ່ີມີຄວາມຊ່ຽວຊານສະເພາະດ້ານ ທ່ີມີບົດຮຽນ 
ແຕກຕ່າງກັນມາເຮັດວຽກຮ່ວມກັນ. ຕົວຢ່າງເຊ່ັນ: ຢູ່ໃນບັນດາອົງການ
ຈັດຕ້ັງຂະໜາດໃຫຍ່ (ເຊ່ັນ: ພາກລັດ, ພາກເອກະຊົນທ່ີເຮັດທຸລະກິດ-
ກະສິກໍາ, ອົງການຈັດຕ້ັງສາກົນ ແລະ ອ່ືນໆ) ບັນດາລູກຈ້າງທ່ີຢູ່ຂ້ັນ 
ຕ່ໍາສຸດໃນລະບົບການເຮັດວຽກ (ຜູ້ທ່ີພົວພັນໂດຍກົງກັບລູກຄ້າ) ສາມາດ 
ເປັນຜູ້ທ່ີມີຄວາມຮູ້ທ່ົວໄປ (ຜູ້ທ່ີມີຄວາມເຂ້ົາໃຈໂດຍລວມກ່ຽວກັບເຕັກໂນ 
ໂລຊີທາງດ້ານກະສິກໍາ ແລະ ມີທັກສະຕ່າງໆກ່ຽວກັບການປະເມີນຄວາມ 
ຕ້ອງການ, ການສ່ືສານປະຊາສໍາພັນ, ການຝຶກອົບຮົມ, ການອໍານວຍ 
ຄວາມສະດວກ, ການສ້າງເຄືອຂ່າຍ ແລະ ຮູບການທ່ີໃຫ້ຄວາມສໍາຄັນດ້ານ
ບົດບາດຍິງ-ຊາຍ). ຄວາມສາມາດຕ່າງໆເຫ່ົຼານ້ີ ຈໍາເປັນຕ້ອງໄດ້ຖືກປະສານ 
ສົມທົບເຂ້ົາໃວ້ຢູ່ໃນຫັຼກສູດການຝຶກອົບຮົມຂອງເຂົາເຈ້ົາ. ແຕ່ເຖິງຢ່າງໃດ 
ກໍຕາມ ພວກເຂົາກໍຄວນທ່ີຈະໄດ້ຮັບການຊ່ວຍເຫືຼອຈາກທີມງານຂອງຜູ້ຊ່ຽວ 
ຊານສະເພາະດ້ານ ທ່ີມີຄວາມຊໍານານງານໃນດ້ານຕ່າງໆ ຂອງການຜະລິດ, 
ທະລຸກິດແລະການຕະຫຼາດ, ການສ້າງຕ້ົນທຶນທາງສັງຄົມ, ການຄຸ້ມຄອງ 
ສາຍພົວພັນ, ການສະໜັບສະໜຸນນະໂຍບາຍ, ການຮຽນຮູ້ ແລະ 
ການປະເມີນຜົນ, ການພັດທະນາຂີດຄວາມສາມາດ, ການແກ້ໄຂບັນຫາ, 
ການເຊ່ືອມໂຍງກັບບັນດາອົງການ ຈັດຕ້ັງຕ່າງໆຢູ່ໃນຂ້ັນກາງ ແລະ 

ຂ້ັນທ່ີສູງກວ່ານ້ັນ. ຢູ່ໃນຫຼາຍໆວັດທະນາທໍາ ແມ່ນບ່ໍເປັນທ່ີຍອມຮັບ 
ການໃຫ້ພະນັກງານສ່ົງເສີມທ່ີເ ປັນຜູ້ຊາຍມາເຮັດວຽກສ່ົງ 
ເສີມນໍາແມ່ຍິງຢູ່ໃນບ້ານ. ໃນກໍລະນີດ່ັງກ່າວ, ມັນກໍມີຄວາມຈໍາເປັນ 
ທ່ີຈະຕ້ອງໄດ້ເພ່ີມຈໍານວນທ່ີປຶກສາວຽກງານສ່ົງເສີມທ່ີເປັນແມ່ຍິງ 
ແລະ ເສີມສ້າງຂີດຄວາມສາມາດຂອງເຂົາເຈ້ົາ35 ໃຫ້ເຂ້ັມແຂງ. 
ຕາມການປະເມີນກັນ ມີພຽງແຕ່ 15 ສ່ວນຮ້ອຍເທ່ົານ້ັນໃນທ່ົວໂລກ 
ທ່ີມີພະນັກງານສ່ົງເສີມເປັນຜູ້ຍິງ ແລະ ມີພຽງ 5 ສ່ວນຮ້ອຍເທ່ົານ້ັນ 
ທ່ີເປັນຊາວກະສິກອນຍິງ ທ່ີໄດ້ຮັບຜົນປະໂຫຍດຈາກວຽກງານ
ສ່ົງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ38.

ບັນດາຜູ້ຊ່ຽວຊານສະເພາະດ້ານແມ່ນສາມາດຈ້າງເອົາ 
ມາເຮັດວຽກເປັນບາງເວລາກໍໄດ້ໂດຍຂ້ືນຢູ່ກັບສະຖານ
ະການ. ໃນບາງອົງການຈັດຕ້ັງເຊ່ັນບໍລິສັດທ່ີປຶກສາ 
ຈະມີໂຄງຮ່າງການຈັດຕ້ັງເຊ່ິງສ່ວນຫຼາຍປະກອບ
ດ້ວຍຊ່ຽວຊານທ່ີມີຄວາມຮູ້ສະເພາະດ້ານ 
ທ່ີສາມາດແກ້ໄຂບັນຫາ ຫືຼ ໃຫ້ຄໍາແນະນໍາ 
ເລ່ືອງເຕັກນິກ ແລະ ການບໍລິຫານຈັດການ 
ສະເພາະດ້ານ. ເຊ່ັນດຽວກັນກັບໃນກໍລະນີ
ທ່ີໂຄງການໃດໜ່ຶງ ຫາກກໍາລັງດໍາເນີນການ 
ເຊ່ືອມໂຍງຊາວກະສິກອນໃຫ້ເຂ້ົາກັບຕະ 
ຫຼາດທ່ີມີມູນຄ່າສູງ, ມັນກໍຈໍາເປັນຕ້ອງມີຊ່ຽວ
ຊານສະເພາະດ້ານກ່ຽວກັບການພັດທະນາຕ໋ອງ
ໂສ້ມູນຄ່າ. ປະເດັນກໍຄື ຕ້ອງເບ່ິງພາລະບົດບາດຂອງ 
ໂຄງການ/ອົງການຈັດຕ້ັງ ແລະ ບັນດາສ່ິງທ້າທາຍຕ່າງໆຢູ່ໃນສະ
ພາບເງ່ືອນໄຂນ້ັນ ເພ່ືອເປັນສ່ິງກໍານົດຄວາມຕ້ອງການລະຫວ່າງ
ຜູ້ທ່ີມີຄວາມຮູ້ທ່ົວໄປ ແລະ ຜູ້ທ່ີມີຄວາມຮູ້ສະເພາະດ້ານ 
ໃນສັດສ່ວນທ່ີເໝາະສົມ.

ການກໍານົດເປ້ົາໝາຍໃນການພັດທະນາຂີດຄວາມສາມາດ 
ໃຫ້ເຂ້ົາກັບໜ້າວຽກ: ພາຍໃນໂຄງຮ່າງການຈັັດຕ້ັງຂອງອົງກອນ 
ໃດໜ່ຶງ ຂີດຄວາມສາມາດທ່ີຕ້ອງການໃນຂ້ັນຕ່າງໆ ບ່ໍວ່າຈະເປັນ 
ທາງດ້ານເຕັກນິກ ຫືຼ ທາງດ້ານການດໍາເນີນງານແມ່ນແຕກຕ່າງ 
ກັນໄປ ແລະ ຂ້ຶນກັບໜ້າວຽກທ່ີຮັບຜິດຊອບ ພ້ອມທັງຄຸນລັກສະນະ 
ສະເພາະດ້ານ (ເຊ່ັນ: ຂ້ໍຈໍາກັດ, ທ່າແຮງຕ່າງໆ) ຂອງສະຖານທ່ີ 
ທ່ີອົງກອນນ້ັນກໍາລັງດໍາເນີນງານຢູ່. ຕົວຢ່າງເຊ່ັນ: ສຳລັບວຽກງານດ້ານ 
ການຄຸ້ມຄອງ, ການເຮັດວຽກນໍາຄູ່ຮ່ວມງານ, ການອຳນວຍຄວາມສະດວກ 



10

ແລະ ການໃຫ້ການສະໜັບສະໜູນທາງດ້ານນະໂຍຍາຍ ແມ່ນຕ້ອງການ 
ພະນັກງານທ່ີເຮັດວຽກຢູ່ໃນລະດັບກາງ ແລະ ລະດັບຜູ້ບໍລິຫານອາວຸໂສ 
ໃນການບໍລິການສ່ົງເສີມຊຸມຊົນຫຼາຍກວ່າ ພະນັກງານທ່ີເຮັດວຽກຢູ່ພາກ 
ສະໜາມ. ເຊ່ັນດຽວກັນ ທໍາມະຊາດຂອງລະບົບນະເວດວິທະຍາ, ລະບົບ 
ການຜະລິດກະສິກໍາ ຫືຼ ວິສາຫະກິດ (ສິນຄ້າ, ຂະໜາດພ້ືນທ່ີການຜະລິດ 
ແລະ ການບໍລິຫານຈັດການ, ສະຖານະພາບທາງດ້ານເສດຖະກິດ-
ສັງຄົມ) ກໍເປັນສ່ິງກໍານົດວ່າ ຄວນຈະເສີມສ້າງຂີດຄວາມສາມາດທາງ 
ດ້ານເຕັກນິກ ແລະ ການດໍາເນີນງານທາງດ້ານໃດ. ໃນລັກສະນະທ່ີຄ້າຍ 
ຄືກັນ, ວຽກງານສ່ົງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ 
(EAS) ທ່ີມີຄວາມຊ່ຽວຊານທາງດ້ານການສະໜັນສະໜູນທາງດ້ານສ່ື 
ຕ່າງໆ ຢູ່ໃນຂະແໜງການກະສິກໍາ ອາດຕ້ອງການໃຫ້ມີຂິດຄວາມສາມາດ 
ໃນການນໍາໃຊ້ສ່ື ແລະ ການສ່ືສານປະຊາສໍາພັນໃຫ້ຄົນຕ່າງໆໄດ້ຮັບຮູ້ 
ພຽງເທ່ົານ້ັນກ່່ໍພໍ.

3.2 ລະດັບອົງການຈັດຕັ້ງ
ຂີດຄວາມສາມາດໃນລະດັບອົງການຈັດຕ້ັງລວມມີ ອົງການຈັດຕ້ັງສ່ວນ 
ບຸກຄົນ, ລະບົບຕ່າງໆ, ຂ້ັນຕອນ ແລະ ກອບວຽກສະຖາບັນການຈັດຕ້ັງ 
ຂອງອົງກອນ ເຊ່ິງໂດຍພ້ືນຖານແລ້ວ ເປັນບ່ອນອີງໃຫ້ອົງກອນໃດໜ່ຶງ 
ດໍາເນີນການ ແລະ ໃຫ້ການບໍລິການອີງຕາມຄວາມຕ້ອງການຂອງແຕ່ລະ
ອົງປະກອບ ດ້ວຍການສ້າງຕ້ົນທຶນທາງດ້ານຂີດຄວາມສາມາດໃຫ້ບຸກຄົນ
ທ່ີເປັນກໍາລັງແຮງງານຂອງອົງກອນ37. ສະຖາບັນການສ້າງຕ້ັງ ແລະ ບັນ 
ດາສາຍພົວພັນທາງດ້ານອົງການຈັດຕ້ັງໃນວຽກງານສ່ົງເສີມ ແລະ ການບໍ
ລິການໃຫ້ຄໍາປຶກສາດ້ານກະສິກໍາ ເປັນໂຕກໍານົດຕ້ົນຕໍ ລະດັບຂີດຄວາມ 
ສາມາດດ່ັງກ່າວ ເພາະສະນ້ັນ ຈ່ຶງຈໍາເປັນຕ້ອງມີສະຖາບັນທ່ີຖືກຕ້ອງ 
(ກິດຈະວັດປະຈໍາວັນ, ອຸປະນິໃສ, ການປະຕິບັດຕົວຈິງ, ກົດລະບຽບ ແລະ 
ກົດໝາຍ) ເຊ່ິງສະໜັບສະໜຸນການເຮັດວຽກດ້ວຍກັນ, ການຮຽນຮູ້ ແລະ 
ການແລກປ່ຽນຄວາມຮູ້.

ເມ່ືອບັນດາສະຖາບັນຕ່າງໆ ເປັນຜູ້ສ້າງຂະບວນການປະດິດຄິດສ້າງສ່ິງ 
ໃໝ່ໆໃຫ້ເປັນຮູບເປັນຮ່າງຂ້ືນມາໄດ້, ການປ່ຽນແປງທາງດ້ານສະຖາບັນ 
ຈ່ຶງເປັນອົງປະກອບໜ່ຶງທ່ີສໍາຄັນໃນການພັດທະນາຂີດຄວາມສາມາດ. 
‘ສະຖາບັນ’ ທ່ີມີຢູ່ໃນປະຈຸບັນຢູ່ໃນໜ່ວຍງານສ່ົງເສີມຂອງພາກລັດອາດ 
ຈະລວມມີ: ລະບົບການຈັດຂ້ັນທ່ີຂອນຂ້າງຊ່ືຕົງ ແລະ ມີຮູບແບບການວາງ 
ແຜນຈາກຂ້ັນສູນກາງ; ມີການນໍາໃຊ້ຮູບແບບດ່ັງເດີມໃນການປະເມີນ 
ການດໍາເນີນງານຕາມການນໍາໃຊ້ເຕັກໂນໂລຊີ; ມີປະຫວັດໃນການໃຫ້ 
ລາງວັນຕ່ໍຜົນສໍາເລັດເທ່ົານ້ັນ ດ່ັງນ້ັນຈ່ຶງມີການລະເລີຍຕ່ໍການລາຍງານ 
ແລະ ການວິເຄາະເຫດຜົນຂອງຄວາມລ້ົມເຫຼວ; ມີປະຫວັດຂອງການເຮັດ
ວຽກຢ່າງເປັນເອກະລາດ; ບ່ໍຄ່ອຍມີຄວາມເຊ່ືອໝ້ັນໃນອົງການຈັດຕ້ັງ
ອ່ືນໆ; ແລະ ຄວາມຮັບຜິດຊອບແບບດ່ັງເດ່ີມທ່ີມຸ້ງເນ້ັນໃສ່ແຕ່ການນໍາໃຊ້
ຊັບພະຍາກອນຫຼາຍກວ່າການມຸ້ງເນ້ັນໃສ່ເພ່ືອເຮັດໃຫ້ບັນລຸຜົນໄດ້ຮັບ 
ແລະ ຄວາມເພ່ິງພໍໃຈຂອງລູກຄ້າ38.

ບັນດາສະຖາບັນເຫ່ົຼານ້ີ ຈໍາເປັນຕ້ອງມີການປ່ຽນແປງຖ້າຕ້ອງການໃຫ້ວຽກ
ງານສ່ົງເສີມຂອງພາກລັດຂະຫຍາຍບົດບາດອອກໄປສູ່ວົງກວ້າງຫຼາຍຂ້ືນ
ກວ່ານ້ີຕ່ືມອີກ. ນອກຈາກນ້ັນແລ້ວ ຍັງມີຄວາມຈໍາເປັນທ່ີຈະຕ້ອງໄດ້ໃຈ້
ແຍກ ແລະ ຄ້ົນຫາບັນດາອົງການຈັດຕ້ັງຂອງວຽກງານສ່ົງເສີມ ແລະ 
ບໍລິການໃຫ້ຄໍາປຶກສາດ້ານກະສິກໍາ ແລະ ບັນດາຜູ້ດໍາເນີນການອ່ືນໆ ຢູ່ 
ໃນລະບົບການປະດິດຄິດສ້າງສ່ິງໃໝ່ໆທາງດ້ານກະສິກໍາ ທ່ີມີນິໃສ ແລະ
ການຈັດຕ້ັງປະຕິບັດທ່ີຄ້າຍຄືກັນ ທ່ີສ້າງຂ້ໍຈໍາກັດໃຫ້ແກ່ການເຮັດວຽກຢ່າງ
ມີປະສິດຕິຜົນນໍາບັນດາຜູ້ດໍາເນີນການອ່ືນໆຢູ່ໃນລະດັບຕ່າງໆ.

ເພື່ອໃຫ້ສາມາດປະຕິບັດຕາມບົດບາດ ແລະ ບັນດາໜ້າທີ່ຮັບຜິດຊອບ 
ທ່ີໄດ້ຄາດການໄວ້ຢູ່ພາຍໃຕ້ລະບົບການປະດິດຄິດສ້າງສ່ິງໃໝ່ໆ 
ທາງດ້ານກະສິກໍາໃຫ້ໄດ້ທັງປະລິມານ ແລະ ຄຸນນະພາບນັ້ນ, ວຽກງານ 
ສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ-EAS ກໍຈໍາເປັນ
ທ່ີຈະຕ້ອງໄດ້ມີຂີດຄວາມສາມາດດ່ັງຕ່ໍໄປນ້ີຢູ່ໃນລະດັບອົງການຈັດຕ້ັງ 
(ຕາຕະລາງທີ 2).

ຖ້າບັນດາອົງການຈັດຕ້ັງຕ່າງໆ ຫາກບ່ໍໄດ້ປະຕິບັດຢ່າງເອົາຈິງເອົາຈັງ 

ກ່ຽວກັບພາລະກິດ, ການບໍລິການ, ວັດທະນາທໍາ ແລະ ຂ້ັນຕອນດໍາເນີນ 
ງານຂອງຕົນ ແບບເປັນປົກກະຕິແລ້ວ ມັນກໍຈະສ່ົງຜົນກະທົບຕ່ໍຄວາມລ້ົມ
ເຫຼວໃນການດໍາເນີນງານ, ຖືກລ້ົມລະລາຍ ຫືຼ ຖືກຍົກເລີກ39. ຫຼາຍອົງການ
ຈັດຕ້ັງຍັງບ່ໍທັນມີວັດທະນາທໍາແຫ່ງການຮຽນຮູ້ເທ່ືອ. ການສ້າງຖານທ່ີເປັນ 
ເວທີສົນທະນາແລກປ່ຽນກ່ຽວກັບຜົນສໍາເລັດ, ຄວາມຜິດພາດ, ຄວາມລ້ົມ 
ເຫຼວ ແລະ ການທົບທວນຄືນສ່ິງຕ່າງໆເຫ່ົຼານ້ີ ແມ່ນມີຄວາມສໍາຄັນ. ສົມ 
ຄວນທ່ີຈະມີສະຖານທ່ີເພ່ືອດໍາເນີນການທົດລອງກົນລະຍຸດຫືຼວິທີການ 
ແບບໃໝ່ຕ່າງໆ. ວຽກງານສ່ົງເສີມ ແລະ ການບໍລິການໃຫ້ຄໍາປຶກສາດ້ານ 
ກະສິກໍາ-EAS ຈໍາເປັນຕ້ອງມີການເບ່ິງກວ້າງມອງໄກ ແລະ ສ້າງແຮງ 
ບັນດານໃຈຕ່ໍການເປັນຜູ້ນໍາ ເພ່ືອໃຫ້ມີການຮຽນຮູ້ຈາກປະສົບການໄດ້ 
ຢ່າງຕ່ໍເນ່ືອງ ແລະ ສ້າງວັດທະນາທໍາຂອງການປະຕິບັດທີດີເລີດ. ທ່ານ 
ສະວາຊັນ ແລະ ຣາຈາລາຕິ (2010) ໄດ້ພັດທະນາເຄ່ືອງມືການສໍາຫຼວດ
ແບບງ່າຍດາຍຂ້ືນມາ ເພ່ືອນໍາໃຊ້ເກັບກໍາຂ້ໍມູນ ແລະ ຂ່າວສານໃນດ້ານ 
ຕ່າງໆເຫ່ົຼານ້ັນຈາກບັນດາຜູ້ສະໜອງວຽກງານສ່ົງເສີມ ແລະ ການບໍລິການ
ໃຫ້ຄໍາປຶກສາດ້ານກະສິກໍາ40.

3.3 ລະດັບສະພາບແວດລ້ອມທີ່ເອື້ອອໍານວຍ
ສະພາບແວດລ້ອມທ່ີເອ້ືອອໍານວຍແມ່ນກ່ຽວຂ້ອງກັບຄວາມມຸ້ງໝ້ັນ ແລະ 
ວິໃສທັດທາງດ້ານການເມືອງ; ນະໂຍບາຍ, ນິຕິກໍາ, ກອບແຜນວຽກທາງ 
ດ້ານເສດຖະກິດ, ຂ້ັນຕອນ ແລະ ການຈັດສັນງົບປະມານແຫ່ງຊາດໃຫ້ 
ຂະແໜງການຕ່າງໆຂອງລັດ, ການປົກຄອງ ແລະ ໂຄງສ້າງທາງດ້ານ 
ອໍານາດ, ບັນດາສ່ິງຈູງໃຈ ແລະ ກົດເກນທາງສັງຄົມທ່ີອໍານວຍຄວາມສະ
ດວກ (ຫືຼ ເປັນສ່ິງກິດຂວາງ) ຕ່ໍການພັດທະນາຂອງອົງການຈັດຕ້ັງໃດ
ໜ່ຶງ41. ການດໍາເນີນວຽກງານສ່ົງເສີມ ແລະ ການບໍລິການໃຫ້ຄໍາປຶກສາ 
ດ້ານກະສິກໍາ-EAS ແມ່ນຂ້ືນກັບສະພາບເງ່ືອນໄຂຕ່າງໆເຫ່ົຼານ້ີ ທ່ີເກີດ 
ຂ້ືນຢູ່ໃນສະພາບແວດລ້ອມແບບຕາຍຕົວ. ຕົວຢ່າງ: ນະໂຍບາຍທາງດ້ານ 
ກະສິກໍາທ່ີບ່ໍດີ ຈະສ້າງໃຫ້ເກີດມີສະພາບແວດລ້ອມ ທ່ີບ່ໍເອ້ືອອໍານວຍ 
ແລະ ສ່ົງຜົນກະທົບຫຼາຍສົມຄວນຕ່ໍບັນດາແຜນງານການສ່ົງເສີມຕ່າງໆ.

ການມີກອບແຜນວຽກທາງດ້ານລະບຽບການຄຸ້ມຄອງທ່ີເໝາະສົມ ແມ່ນ
ມີຄວາມສໍາຄັນຢູ່ໃນລະບົບການສ່ົງເສີມທ່ີເປັນຂະບວນການເພ່ືອຮັບປະ
ກັນການແຂ່ງຂັນທ່ີຍຸດຕິທໍາ, ຈັດໃຫ້ມີບ່ອນແລກປ່ຽນ ແລະ ເຮັດໃຫ້ມີ 

ຕາຕະລາງ 2: ຂີດຄວາມສາມາດທ່ີຕ້ອງການໃນລະດັບອົງການຈັດຕ້ັງໃນວຽກງານສ່ົງເສີມ ແລະ ການບໍລິການໃຫ້ຄໍາປຶກສາແນະນໍາດ້ານກະສິກໍາ-EAS

ຂົງເຂດວຽກງານໃນວົງກວ້າງ ຂົງເຂດວຽກງານສະເພາະດ້ານເພື່ອສະໜັບສະໜຸນການສ້າງຂີດຄວາມສາມາດໃຫ້ມີຄວາມເຂັ້ມແຂງ

ໜ້າທີ່ການຄຸ້ມຄອງ 
ດ້ານຍຸດທະສາດ

ຄວາມເປັນຜູ້ນໍາ (ການສ້າງແຮງບັນດານໃຈ ແລະ ການກະຕຸກຊຸກຍູ້), ການສ້າງວິໃສທັດ, ການຄຸ້ມຄອງ ການປ່ຽນແປງ, 
ຂີດຄວາມສາມາດເພ່ືອຕອບໂຕ້ກັບເຫດການສຸກເສີນ, ສາຍພົວພັນທາງດ້ານນະໂຍບາຍ, ການສະໜັບສະໜຸນ 

ໂຄງຮ່າງການຈັດຕັ້ງ ຄວາມສາມາດເພື່ອສ້າງໂຄງຮ່າງການຈັດຕັ້ງອອກເປັນບັນດາໜ່ວຍງານຕ່າງໆໃນການຈັດລະບົບຕາມລໍາດັບຂັ້ນ 
ແລະ ຮັບປະກັນໃຫ້ໜ່ວຍງານຕ່າງໆມີຄວາມກ່ຽວພັນກັນ ແລະ ມີຄວາມຍືດຍຸ່ນ

ສາຍພົວພັນ ກໍານົດສິດ, ພາລະບົດບາດ ແລະ ໜ້າທີ່ຄວາມຮັບຜິດຊອບຢ່າງຊັດເຈນ, ພ້ອມທັງຊັບພະຍາກອນຕ່າງໆຢູ່ ໃນລະ 
ຫວ່າງໜ່ວຍງານຕ່າງໆພາຍໃນອົງການຈັດຕັ້ງໜຶ່ງ ແລະ ທົ່ວທັງໝົດອົງການຈັດຕັ້ງຕ່າງໆທີ່ຢູ່ພາຍໃນລະບົບການປະ 
ດິດສ້າງສິ່ງໃໝ່ໆທາງດ້ານກະສິກໍາ; ການສ້າງຄວາມເຊື່ອຖື; ການສ້າງເວລາ ແລະ ສະຖານທີ່ເພື່ອໃຫ້ມີການຮຽນຮູ້ 
ຊຶ່ງກັນ ແລະ ກັນ 

ຂັ້ນຕອນ, ລະບົບ ແລະ 
ລະບຽບການ

ການວາງແຜນ, ການຈັດຕັ້ງ, ການນໍາພາ ແລະ ລະບົບການຄວບຄຸມ ທີ່ນໍາໃຊ້ໃນການສື່ສານພາຍໃນ, ການປະເມີນ 
ການດໍາເນີນງານ, ການພັດທະນາຊັບພະຍາກອນມະນຸດ, ການຄຸ້ມຄອງທາງດ້ານການເງິນ, ການຮຽນຮູ້, ການຕິດ 
ຕາມກວດກາ ແລະ ການປະເມີນຜົນ, ຮັບປະກັນຄວາມຮັບຜິດຊອບຕໍ່ຜູ້ທີ່ມີສ່ວນກ່ຽວຂ້ອງ ແລະ ໄດ້ຮັບຜົນປະ 
ໂຫຍດຕ່າງໆ ແລະຮູບແບບຕ່າງໆນໍາໃຊ້ເພື່ອດໍາເນີນວຽກງານສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ

ຄຸນຄ່າ, ສິງດຶງດູດໃຈ/ລາງວັນ ຄວາມເປັນໜຶ່ງດຽວ, ຄວາມຮູ້ວິທະຍາສາດຂັ້ນພື້ນຖານ, ການເຂົ້າເຖິງທຸກລະດັບ, ການເປັນຄູ່ຮ່ວມງານ, 
ການຮຽນຮູ້, ກົນໄກຕ່າງໆເພື່ອໃຫ້ລາງວັນ ແລະ ສິງຈູງໃຈສໍາລັບການດໍາເນີນງານທີ່ດີ, ມາດຕະຖານຕ່າງໆທີ່ສາ
ມາດເປັນທີ່ຍອມຮັບໄດ້ ເຊິ່ງຄຸ້ມຄອງພຶດຕິກໍາຂອງບຸກຄົນຢູ່ໃນອົງກອນ, ສ້າງໂອກາດເພື່ອໃຫ້ຄໍາແນະນໍາ ແລະ 
ການທົບທວນຄືນ, ການມີຊື່ສຽງ/ຄວາມນັບໜ້າຖືຕາ

ຊັນພະຍາກອນມະ ນຸດ ຄວາມສາມາດທີ່ຈະສະໜອງຈໍານວນພະນັກງານທີ່ພຽງພໍ ແລະ ການເຂົ້າເຖິງບັນດາຜູ້ຊ່ຽວຊານຢູ່ໃນອົງການຈັດ 
ຕັ້ງອື່ນໆ ເພື່ອເປັນກໍາລັງເສີມ ແລະ ເພີີມເຂົ້າຕື່ມໃສ່ຄວາມຊໍານານງານຂອງຕົນ; ການມີຂໍ້ກໍານົດໜ້າວຽກທີ່ຊັດເຈນ, 
ບົດບາດ ແລະ ໜ້າທີ່ມີການກໍານົດທີ່ຊັດເຈນ, ການພັດທະນາອາຊີບ ແລະ ສິ່ງຈູງໃຈຕ່າງໆ, ການເຂົ້າເຖິງຄວາມ 
ຮູ້ໃໝ່, ກົນໄກຕ່າງໆ ເພື່ອບຸກລະດົມ, ໃຫ້ການອົບຮົມ ແລະ ຮັກສາຊັບພະຍາ ກອນໄວ້

ຄວາມສາມາດທາງດ້ານ 
ການເງິນ

ຄວາມສາມາດທີ່ຈະສະໜອງງົບປະມານທີ່ພຽງພໍສໍາລັບເປັນເງິນເດືອນພະນັກງານ, ລາຍຈ່າຍອື່ນໆສໍາລັບ ການດໍາ 
ເນີນງານ ແລະ ການລົງທຶນ, ເພື່ອພັດທະນາ ແລະ ຈັດຕັ້ງປະຕິບັດແຜນງານທີ່ສ້າງຜົນປະໂຫຍດໃຫ້ແກ່ບັນດາຜູ້ທີ່ມີ
ສ່ວນກ່ຽວຂ້ອງ; ຫຼື ຮູບແບບການດໍາເນີນທຸລະກິດວຽກງານທີ່ຍືນຍົງທີ່ຮັກສາໃຫ້ອົງກອນດໍາລົງຢູ່ໃນວຽກງານຕໍ່ໄປ

ຊັບພະຍາກອນຄວາມຮູ້ ແລະ 
ຂໍ້ມູນຂ່າວສານ

ການຄຸ້ມຄອງຄວາມຮູ້ແມ່ນລວມມີທັງການຄຸ້ມຄອງສາຍພົວພັນເພື່ອເຮັດໃຫ້ມີຄວາມຮູ້ ແລະ ທັກສະຄວາມສາມາດ 
ເພຶ່ອຮັບມືກັບບັນດາສິ່ງທ້າທາຍ ແລະ ກາລະໂອກາດຕ່າງໆ

ໂຄງລ່າງພື້ນຖານ ຄວາມສາມາດໃຫ້ການສະໜັບສະໜູນວຽກງານສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາທາງດ້ານການ 
ປຸກລະດົມ, ການໂທລະຄົມມະນາຄົມ, ຂໍ້ມູນຂ່າວສານເຕັກໂນໂລຊີ, ອາຄານສະຖານທີ່ ແລະ ສິ່ງອໍານວຍຄວາມ 
ສະດວກໃນການຝຶກອົບຮົມ, ເສັ້ນທາງ, ໂຄງລ່າງພື້ນຖານທາງການຕະຫຼາດ

ການປະສານສົມທົບລະຫວ່າງບັນດາຜູ້ສະໜອງວຽກງານສ່ົງເສີມ ແລະ 
ການບໍລິການໃຫ້ຄໍາປຶກສາດ້ານກະສິກໍາຕ່າງໆ. ບາງສະພາບເງ່ືອນໄຂຈໍາ
ນວນໜ່ຶງຢູ່ໃນສະພາບແວດລ້ອມທ່ີເອ້ືອອໍານວຍແມ່ນລວມມີດ່ັງນ້ີ:

•  ນະໂຍບາຍເສດຖະກິດມະຫາພາກ, ບັນດາສິ່ງຈູງໃຈຕ່າງໆ ເພື່ອເພີ່ມ 
ການຜະລິດ, ການປະຕິຮູບການຕະຫຼາດ ແລະ ຊ່ອງທາງເຂົ້າເຖິງ 
ສິນເຊື່ອ.

•  ຄວາມມຸ້ງໝັ້ນທາງດ້ານການເມືອງຕໍ່ການພັດທະນາກະສິກໍາ ແລະ 
ການໃຫ້ຄວາມສໍາຄັນຕໍ່ວຽກງານສົ່ງເສີມ ແລະ ການບໍລິການໃຫ້ຄໍາ 
ປຶກສາດ້ານກະສິກໍາ-EAS

•  ການກະຈາຍອໍານາດທາງດ້ານການເມືອງ ແລະ ການເງິນລົງສູ່ທ້ອງຖ່ິນ 
ພ້ອມທັງກໍານົດພາລະບົດບາດ ແລະ ໜ້າທ່ີຮັບຜິດຊອບຂອງອໍານາດ 
ການປົກຄອງທ້ອງຖ່ິນຢູ່ໃນການພັດທະນາກະສິກໍາ ລວມທັງການສະ 
ໜັບສະໜຸນຕ່ໍວຽກງານສ່ົງເສີມ ແລະ ການບໍລິການໃຫ້ຄໍາປຶກສາດ້ານ 
ກະສິກໍາ-EAS

•  ກອບແຜນວຽກທາງດ້ານນະໂຍບາຍ ຫຼື ນະໂຍບາຍສໍາລັບວຽກງານ 
ສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ ແລະ ບັນດາ 
ແນວທາງຕ່າງໆ ເຊິ່ງນະໂຍບາຍດັ່ງກ່າວສ້າງຮູບແບບການປະຕິບັດ 
ຂອງອົງການຈັດຕ້ັງຕ່າງໆໃຫ້ເປັນຮູບເປັນຮ່າງຂ້ືນຢູ່ໃນຂະແໜງການ 
ແລະ ໃນລະບົບການປະດິດສ້າງສິ່ງໃໝ່ໆທາງດ້ານກະສິກໍາ-AIS

•  ຂີດຄວາມສາມາດ ແລະ ຄວາມພ້ອມພຽງຂອງບັນດາຜູ້ດໍາເນີນການ 
ອ່ືນໆຢູ່ໃນລະບົບການປະດິດຄິດສ້າງສ່ິງໃໝ່ໆທາງດ້ານກະສິກໍາ-AIS 
(ການຄົ້ນຄ້ວາວິໃຈ, ຂະແໜງສຶກສາ, ພາກທຸລະກິດເອກະຊົນ, ອົງ 
ການຈັດຕັ້ງສາກົນທີ່ບໍ່ສັງກັດລັດ) ເພື່ອແລກປ່ຽນຊັບພະຍາກອນ, 

ຄວາມຊໍານານງານ ແລະ ມີສ່ວນຮ່ວມຢູ່ໃນການດໍາເນີນວຽກງານສົ່ງ 
ເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ ແລະ ຊາວກະ 
ສິກອນ/ອົງການຈັດຕັ້ງຂອງເຂົາເຈົ້າ.

•  ສະຖາບັນທີ່ເອື້ອອໍານວຍ ແລະ ກະຕຸກຊຸກຍູ້ການປະສານງານເພື່ອ 
ແກ້ໄຂບັນຫາລະຫວ່າງຜູ້ສະໜອງວຽກງານສົ່ງເສີມ ແລະ ການບໍລິ 
ການໃຫ້ຄໍາປຶກສາດ້ານກະສິກໍາ-EAS, ລະຫວ່າງພວກເຂົາເຈົ້າເອງ 
ແລະ ອົງການຈັດຕັ້ງອື່ນໆຢູ່ໃນລະບົບການປະດິດສ້າງສິ່ງໃໝ່ໆ 
ທາງດ້ານກະສິກໍາ-AIS ຫຼາຍກວ່າສ້າງຂໍ້ຈໍາກັດໃຫ້ບັນດາອົງການ
ຈັດຕັ້ງຕ່າງໆ ດ້ວຍການໃຫ້ເຮັດຕາມພາລະບົດບາດທີ່ໄດ້ຮັບການ
ມອບໝາຍເປັນທາງການ.

•  ຂີດຄວາມສາມາດໃນຂະບວນການສ້າງນະໂຍບາຍເພ່ືອດັດປັບ
ນະໂຍບາຍຕ່າງໆເຫ່ົຼານ້ັນບົນພ້ືນຖານຂອງບົດຮຽນທ່ີທອດຖອນ
ໄດ້ຈາກການຈັດຕັ້ງປະຕິບັດນະໂຍບາຍ ແລະ ເພື່ອກໍານົດນະໂຍ
ບາຍໃນຂະບວນການທີ່ມີພາກສ່ວນທີ່ກ່ຽວຂ້ອງ ແລະ ໄດ້ຮັບຜົນ
ປະໂຫຍດຫຼາຍຝ່າຍເຂົ້າຮ່ວມທັງໝົດ.

•  ການຫ້າງຫາກະກຽມດ້ານການເງິນ ທີ່ກະຕຸ້ນການຫັນທິດໃສ່ລູກ 
ຄ້າ, ການຕອບສະໜອງຄວາມຕ້ອງການ ແລະ ການປະສານສົມ 
ທົບລະຫວ່າງບັນດາຜູ້ສະໜອງວຽກງານສົ່ງເສີມ ແລະ ການບໍລິ 
ການໃຫ້ຄໍາປຶກສາດ້ານກະສິກໍາ-EAS.

•  ລະດັບຂອງຄວາມຮູ້ໜັງສື ເຊັ່ນດຽວກັນກັບລະດັບການສຶກສາຢູ່
ໃນປະເທດ/ແຂວງ/ທ້ອງຖິ່ນ

•  ໂຄງລ່າງພື້ນຖານ (ທະໜົນຫົນທາງ, ການໂທລະຄົມມະນາຄົມ, 
ການຕະຫຼາດ ແລະ ອື່ນໆ)

•  ການມີ ແລະ ການເຂົ້າເຖິງການບໍລິການທາງດ້ານການເງິນ

• ການມີ ແລະ ການເຂົ້າເຖິງບັນດາປັັດໃຈນໍາເຂົ້າ
•  ສະຖາບັນການຝຶກອົບຮົມທີສ່າມາດສະໜອງການຝກຶອບົຮົມສະເພາະ 

ບຸກຄົນໃດໜຶ່ງ ແລະ ການສະໜັບສະໜູນໃຫ້ມີການຮຽນຮູ້

ການມີສະພາບເງື່ອນໄຂທີ່ເອື້ອອໍານວຍທັງໝົດເຫຼົ່ານີ້ ບໍ່ເປັນສິ່ງຢືນຢັນ 
ເຖິງລະບົບການປະດິດສ້າງສ່ິງໃໝ່ໆທາງດ້ານກະສິກໍາທ່ີປະສົບຜົນສໍາ 
ເລັດ ແຕ່ການມີສະພາບເງື່ອນໄຂຕ່າງໆເຫຼົ່ານີ້ ຈະເປັນການເພີ້ມໂອກາດ 
ໃນການປະດິດສ້າງສິ່ງໃໝ່ໆ ເພາະສະນັ້ນຈຶ່ງຈຳເປັນຕ້ອງມີຍຸດທະສາດ
ໃດໜຶ່ງເພື່ອກະຕຸກຊຸກຍູ້ສະພາບເງື່ອນໄຂຕ່າງໆນີ້. ສະພາບແວດລ້ອມ
ທ່ີເອ້ືອອໍານວຍສາມາດປະກົດເປັນຜົນໄດ້ດ້ວຍການສ້າງບັນດາຂີດ 
ຄວາມສາມາດດັ່ງຕໍ່ໄປນີ້:

ກ)   ຂີດຄວາມສາມາດຂອງອົງກອນສ້າງນະໂຍບາຍເພ່ືອດັດປັບບັນດາ
ນະໂຍບາຍຕ່າງໆໃຫ້ເຂົ້າກັບສະພາບການ ໂດຍອີງໃສ່ບົດຮຽນທີ່ 
ຖອດຖອນໄດ້ຈາກການຈັດຕັ້ງປະຕິບັດນະໂຍບາຍ, ເພື່ອສະທ້ອນ 
ໃຫ້ເຫັນເຖິງການຮຽນຮູ້ ແລະ ການຄຸ້ມຄອງການປ່ຽນແປງທີ່ມີການ
ປັບຕົວໃຫ້ເຂົ້າກັບສະພາບ

ຂ)   ລິເລີ່ມດໍາເນີນກິດຈະກໍາຮ່ວມກັນ ແລະ ການປະສານສົມທົບກັນລະ
ຫວ່າງອົງການຈັດຕ້ັງຕ່າງໆທ່ີຢູ່ໃນລະບົບການປະດິດຄິດສ້າງສ່ິງ 
ໃໝ່ໆ ແລະ ບັນດາຜູ້ດໍາເນີນງານຢູ່ໃນຂະແໜງການກະສິກໍາ

ຄ)   ການສະໜັບສະໜູນການຈັດຕັ້ງການຝຶກອົບຮົມ, ສໍາມະນາ, ການ 
ຄົ້ນຄ້ວາຮ່ວມກັນ, ການສຶກສາການດໍາເນີນງານ ແລະ ການປະເມີນ
ຮ່ວມກັນທ່ີຈະນໍາເອົາຂົງເຂດວຽກງານທ່ີສໍາຄັນຕ່າງໆອອກມາໄດ້ທ່ີ
ຈໍາເປັນຕ້ອງໄດ້ມີການເອົາ ໃຈໃສ່ທາງດ້ານນະໂຍບາຍ

ງ)   ຈັດຕັ້ງກົນໄກການປະສານງານຂອງຂະແໜງການ ແລະ ບັນດາກຸ່ມ 
ເຮັດວຽກຂອງຜູ້ທີ່ມີສ່ວນກ່ຽວຂ້ອງຫຼາຍຝ່າຍເພື່ອພັດທະນາ ແລະ  
ຄຸ້ມຄອງສາຍພົວພັນລະຫວ່າງຜູ້ດໍາເນີນການຫຼາຍຝ່າຍ, ພັດທະນາ 
ທິດຊີ້ນໍາ ແລະ ນະໂຍບາຍທີ່ມີລັກສະນະຍຸດທະສາດແບບເປັນຂະ 
ບວນການສໍາລັບຂະແໜງການ

ຈ)   ສ້າງຂ້ໍມູນທ່ີພຽງພໍທ່ີຕ້ອງການສໍາລັບການສະໜັບສະໜູນນະໂຍ 

ບາຍທີ່ອິງໃສ່ຫຼັກຖານເປັນພື້ນຖານ ແລະ ການເຮັດການຕັດສິນໃຈ
ສ)   ການແລກປ່ຽນຂ້ໍມູນກ່ຽວກັບບັນດາກິດຈະກໍາຕ່າງໆຂອງວຽກງານ 

ສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ-EAS ຮ່ວມ 
ກັບຊາວກະສິກອນ ແລະ ອົງການຈັດຕັ້ງຂອງເຂົາເຈົ້າ, ນັກຄົ້ນຄ້ວາ, 
ຜູ້ກໍານົດນະໂຍບາຍ ແລະ ນັກການເມືອງຜູ້ທີ່ມີຄວາມສົນໃຈທີ່ຈະ 
ຈັດການກັບບັນຫາຂໍ້ຈໍາກັດຕ່າງໆ ໂດຍຜ່ານການປ່ຽນແປງນະໂຍ 
ບາຍ (ການນໍາໃຊ້ ເວບໄຊ, ບົດຄັດຫຍ້ໍກ່ຽວກັບນະໂຍບາຍ, ການ 
ສ້າງເຄືອຂ່າຍທາງສັງຄົມ)

ຊ)   ການຄຸ້ມຄອງສາຍພົວພັນກັບສື່ (ການສື່ສານປະຊາສໍາພັນ ແລະ 
ການຄຸ້ມຄອງສື່)

4.  ການສະໜັບສະໜູນການພັດທະນາ 
ຂີດຄວາມສາມາດ

ການພັດທະນາຂີດຄວາມສາມມາດ ແມ່ນການລົງທຶນໄລຍະຍາວ ແລະ 
ເປັນຂະບວນການປ່ຽນແປງ. ນອກຈາກການສ້າງຄວາມເຂັ້ມແຂງທີ່ຈໍາ 
ເປັນທາງດ້ານເຕັກນິກວິຊາການແລ້ວ ຈຳເປັນຕ້ອງສ້າງສາຍພົວພັນທີ່ 
ເຂັ້ມແຂງ ແລະ ມີປະສິດທິພາບ ລະຫວ່າງບັນດາຜູ້ດໍາເນີນການຕ່າງໆທີ່
ຢູ່ພາຍໃນລະບົບດໍາເນີນງານໃດໜຶ່ງໃຫ້ຫຼາຍຂຶ້ນກ່ວາເກົ່າ (ບໍ່ວ່າຈະຢູ່ 
ໃນອົງກອນ, ຂະແໜງການ, ປະເທດ ຫຼື ເຂດພາກພື້ນກໍຕາມ)42. 
ການສ້າງຂີດຄວາມສາມາດ ຄວນສ້າງບົນພື້ນຖານທີ່ມີຢູ່ໃນປະຈຸບັນ 
ແລະ ຄວນມີການການຮຽນຮູ້ ແລະ ການດັດປັບໃຫ້ເຂົ້າກັບສະພາບການ 
ແບບຕໍ່ເນື່ອງ, ມີຍຸດທະສາດການຮ່ວມງານສໍາລັບໄລຍະຍາວ, ມີຄວາມ 
ກົມກຽວກັນ ແລະ ການປະສານງານທີ່ມີປະສິດທິພາບລະຫວ່າງຜູ້ດໍາ 
ເນີນການຕ່າງໆດ້ານການພັດທະນາຂີດຄວາມສາມາດ ແລະ ບັນດາ 
ພາກສ່ວນຕ່າງໆເຫ່ົຼານ້ັນທ່ີໄດ້ຮັບການເສີມສ້າງຂີດຄວາມສາມາດ43. 
ໃນການພັດທະນາຂີດຄວາມສາມາດ ຄໍາຖາມກ່ຽວກັບພາລະບົດບາດ 
ແລະ ວິທີການເຈລະຈາກ່ຽວກັບພາລະບົດບາດນັ້ນ ແມ່ນມີຄວາມສໍາຄັນ 

ເຊັ່ນກັນ.

ການນໍາໃຊ້ຮູບແບບຕ່າງໆໃນວົງກ້ວາງ ແມ່ນມີຄວາມຈໍາເປັນຖ້າຫາກ 
ຕ້ອງການພັດທະນາຂີດຄວາມສາມາດຢູ່ໃນທັງສາມລະດັບ. ຫົວຂໍ້ຕໍ່ໄປ
ນ້ີຈະປຶກສາຫາລືກ່ຽວກັບບາງແນວທາງທ່ີໃຫ້ການສະໜັບສະໜູນການ
ພັດທະນາຂີດຄວາມສາມາດ ເຊິ່ງໃນປະຈຸບັນນີ້ ແມ່ນໄດ້ຮັບການຈັດຕັ້ງ
ປະຕິບັດໂດຍສໍານັກງານຕ່າງໆ. ຈຸດປະສົງຂອງຫົວຂໍ້ນີ້ ແມ່ນເພື່ອວາດ
ພາບໃຫ້ເຫັນຄວາມຫຼາກຫຼາຍຂອງວິທີການຕ່າງໆ ໃນການສະໜັບສະ
ໜູນການພັດທະນາຂີດຄວາມສາມາດ ແລະ ບາງແນວຄວາມຄິດທີ່ໜ້າ 
ສົນໃຈ.

4.1 ການສະໜັບສະໜູນຂີດຄວາມສາມາດໃນລະດັບບຸກຄົນ
ຄວາມສາມາດຢູ່ໃນລະດັບຂົງເຂດພື້ນທີ່ຕ່າງໆເຊັ່ນ: ການພັດທະນາ 
ການຕະຫຼາດ, ການຄຸ້ມຄອງທຸລະກິດ, ການປັບຕົວໃຫ້ເຂົ້າກັບສະພາບ
ການປ່ຽນແປງຂອງດິນຟ້າອາກາດ ແລະ ການນໍາໃຊ້ຂໍ້ມູນສື່ສານເຕັກໂນ 
ໂລຊີ (ICT) ແມ່ນສາມາດຮຽນຮູ້ໄດ້ໂດຍຜ່ານຫຼັກສູດໃນລະດັບຕ່າງໆ 
(ຈາກລະດັບວິຊາຊີບເຖິງລະດັບວິຊາການ) ຈາກຫຼັກສູດທີ່ບັນດາໂຮງ 
ຮຽນ, ມະຫາວິທະຍາໄລ ແລະ ບັນດາໜ່ວຍງານຝຶກອົບຮົມຕ່າງໆ ພັດ 
ທະນາຂຶ້ນມາສໍາລັບບັນດາຫົວຂໍ້ເຫຼົ່ານີ້. ທັກສະຄວາມສາມາດທີ່ບັນດາ
ຊ່ຽວຊານດ້ານການສົ່ງເສີມ ແລະ ບໍລິການໃຫ້ຄໍາປຶກສາດ້ານກະສິກໍາ 
ແລະ ການນໍາຂອງບັນດາອົງການຈັດຕັ້ງ ຮຽກຮ້ອງຕ້ອງການໃຫ້ມີຮູບ 
ແບບວິທີການໃໝ່ ທີ່ແຕກຕ່າງຈາກການຮຽນຮູ້ແບບເດີມ ເຊັ່ນ ການຮຽນ 
ຮູ້ຈາກການປະຕິບັດ. ປະຈຸບັນນີ້ ຍັງບໍ່ທັນໄດ້ມີການສິດສອນຢູ່ຕາມໂຮງ
ຮຽນ ແລະມະຫາວິທະຍາໄລ ຮູບການນີ້ເທື່ອ ແລະ ຮຽກຮ້ອງໃຫ້ມີການ
ປ່ຽນແປງທີ່ສໍາຄັນຢູ່ໃນແນວທາງທີ່ບັນດາໂຮງຮຽນ ແລະ ມະຫາວິທະຍາ 
ໄລຕ່າງໆ ອອກແບບ ແລະ ຈັດຕັ້ງປະຕິບັດຫຼັກສູດການຮຽນການສອນ 
ຕ່າງໆ. ດັ່ງນັ້ນ ການສ້າງອົງການຈັດຕັ້ງຕ່າງຫາກສໍາລັບການຝຶກອົບຮົມ, 
ຈະມີຄວາມເໝາະສົມກ່ວາ ເນື່ອງຈາກມີຄວາມຈໍາກັດໜ້ອຍກ່ວາບັນດາ
ສະຖາບັນການສຶກສາຕ່າງໆ. ການຈັດຕັ້ງປະຕິບັດລະບົບໜ່ວຍກິດສໍາ 
ລັບການຝຶກອົບຮົມ ແລະ ການພັດທະນາຫຼັກສູດການຮຽນການສອນສໍາ
ລັບການການສຶກສາທາງໄກ ແມ່ນອີກຫົນທາງໜຶ່ງ ທີ່ສາມາດເສີມສ້າງ 
ຂີດຄວາມສາມາດສໍາລັບບຸກຄົນຕ່າງໆທີ່ກໍາລັງເຮັດວຽກຢູ່.

4.1.1 ການສ້າງຕ້ັງສູນຝຶກອົບຮົມ ແລະ ເສີມສ້າງຂີດຄວາມສາມາດ 
ຂອງສູນໃຫ້ເຂ້ັມແຂງ: ຜ່ານໄລຍະເວລາຫຼາຍໆປີ, ຫຼາຍປະເທດ
ກໍໄດ້ສ້າງຕ້ັງສູນຝຶກອົບຮົມຂອງຕົນເອງຂ້ືນທ່ີຂ້ືນກັບກະຊວງກະ
ສິກໍາ/ກະຊວງສຶກສາເພ່ືອສ້າງຂີດຄວາມສາມາດໃຫ້ພະນັກງານ 
ແບບຕໍ່ເນື່ອງ. ຄວາມພະຍາຍາມຕ່າງໆເຫຼົ່ານີ້ ແມ່ນໄດ້ເນັ້ນໃສ່ການ 
ພັດທະນາທັກສະດ້ານເຕັກນິກວິຊາການກ່ຽວກັບການຜະລິດພຶດ/
ທັກສະທາງດ້ານວິສາຫະກິດ ແລະ ການດໍາເນີນງານຕ່າງໆກ່ຽວກັບການ 
ປຸກລະດົມສັງຄົມ, ການມີສ່ວນຮ່ວມ, ການສື່ສານປະຊາສໍາພັນ, ການ 
ເຊື່ອມໂຍງຊາວກະສິກອນເຂົ້າຫາຕະຫຼາດ ແລະ ອື່ນໆ.

ບາງອົງການຈັດຕ້ັງກໍຍັງຈັດບັນດາແຜນງານຕ່າງໆເພ່ືອເສີມສ້າງຂີດ 
ຄວາມສາມາດຂອງຜູ້ສະໜອງການໃຫ້ບໍລິການຄົນອື່ນໆ (ຕົວຢ່າງເຊັ່ນ: 
ສະຖາບັນຄຸ້ມຄອງວຽກງານສ່ົງເສີມກະສິກໍາແຫ່ງຊາດ-MANAGE  
ກໍສ້າງຄວາມເຂ້ັມແຂງໃຫ້ແກ່ບັນດາຜູ້ສະໜອງປັດໃຈນໍາເຂ້ົາຢູ່ໃນປະ 
ເທດອີນເດຍ, ການພັດທະນາຜູ້ປະກອບການທຸລະກິດ - ກະສິກໍາຈັດ 
ໂດຍ ສູນການພັດທະນາປຸຍສາກົນ-IFDC ແລະ ພະນັກງານລັດຖະບານ 
ທ້ອງຖິ່ນຢູ່ໃນປະເທດຟີລິປີນ ຈັດໂດຍສະຖາບັນຝຶກອົບຮົມກະສິກໍາ-
ATI). ຢູ່ໃນປະເທດອິນເດຍ, ລັດຖະບານ ສົ່ງເງິນຄ່າຮຽນຄືນໃຫ້ພະນັກ
ງານສົ່ງເສີມຢູ່ໃນຂະແໜງການຂອງລັດ ທີ່ສະໝັກເຂົ້າຮຽນຫຼັກສູດໃນສາ 
ຂາວິຊາການສົ່ງເສີມກະສິກໍາ ທີ່ດໍາເນີນການສອນໂດຍສະຖາບັນຄຸ້ມ 
ຄອງວຽກງານສົ່ງເສີມກະສິກໍາແຫ່ງຊາດ.

ໃນລະຫວ່າງຊຸມປີທີ່ບໍ່ດົນຜ່ານມານີ້ ໄດ້ມີການໃຊ້ຄວາມພະຍາຍາມ 
ຢ່າງຫຼວງຫຼາຍເພ່ືອຈັດການແກ້ໄຂບັນຫາເລ່ືອງຄຸນນະພາບການຝຶກອົບ
ຮົມຕໍ່າຢູ່ໃນບັນດາສູນຝຶກອົບຮົມຕ່າງໆເຫຼົ່ານີ້. ຕົວຢ່າງ: ການເສີມສ້າງ

ຂີດຄວາມສາມາດສໍາລັບການຝຶກອົບຮົມວິຊາຊີບ ແລະ ການສົ່ງເສີມ 
ແມ່ນໜຶ່ງໃນບັນດາອົງປະກອບຕ່າງໆຂອງໂຄງການສ້າງຂີດຄວາມສາ
ມາດໃນເຂດຊົນນະບົດ (RCBP) ທ່ີຫາກໍສິ້ນສຸດລົງ ໃນລະຫວ່າງ 
ບໍ່ດົນມານີ້  ຢູ່ທີ່ປະເທດ ເອທີໂອປີ. ຢູ່ປະເທດຫວຽດນາມ, ອົງການ 
CIAT, ອົງການ ເຮວວິຕັດ ລວມທັງອົງການພັດທະນາ ແລະ 
ການຮ່ວມມືແຫ່ງປະເທດສະວິດ (SDC) ໄດ້ຮ່ວມກັນພັດທະນາຄູ່ມື 
ແນະນໍາກ່ຽວກັບ ‘ການສົ່ງເສີມການຕະຫຼາດກະສິກໍາ’ ເພື່ອສະໜັບ 
ສະໜຸນພະນັກງານສົ່ງເສີມໃນການສະໜອງວຽກງານສົ່ງເສີມ ແລະ 
ການບໍລິການໃຫ້ຄໍາປຶກສາດ້ານກະສິກໍາໃຫ້ຊາວກະສິກອນທ່ີມຸ້ງ 
ເນັ້ນໃສ່ການຕະຫຼາດ ໄດ້ຢ່າງມີປະສິດທິພາບ44. ອົງການ USAID-
Egypt ກໍາລັງໃຫ້ ການສະໜັບສະໜູນການປະຕິຮູບໂຮງຮຽນເຕັກ
ນິກກະສິກໍາ (ATS) ຢູ່ໃນປະເທດ ອີຢິບ ດ້ວຍການກວດແກ້ຫຼັກສູດ
ການຮຽນການສອນຄືນໃໝ່, ຈັດໃຫ້ມີການປັບປຸງອຸປະກອນການ 
ຮຽນການສອນ ແລະ ບັນດາຄູອາຈານໃນການນໍາໃຊ້ອຸປະກອນດັ່ງ
ກ່າວ45. ຢູ່ໃນປະເທດ ການາ ໂຄງການວິສະວະກອນບໍ່ມີພົມແດນ 
(EWB) ແລະ ພະນັກງານຂອງກະຊວງອາຫານ ແລະ ການກະເສດ 
(MoFA) ໄດ້ຮ່ວມກັນສ້າງ ແລະ ຈັດຕັ້ງປະຕິບັດຫຼັກສູດການຮຽນ
ການສອນພາກວິຊາທຸລະກິດ-ກະສິກໍາ ແລະ ການພັດທະນາວິສາ
ຫະກິດເພ່ືອສ້າງຄວາມເຂ້ັມແຂງໃຫ້ແກ່ທັກສະຕ່າງໆເຫ່ົຼານ້ັນໃຫ້
ບັນດານັກສຶກສາຕ່າງໆຢູ່ໃນໂຮງຮຽນກະສິກໍາ46. ຢູ່ໃນທະວິບ 
ເອີຣົບ, IALB (ສະຖາບັນສຶກສາສາກົນສໍາລັບທີ່ປຶກສາດ້ານກະ 
ສິກໍາ, ການພັດທະນາຊົນນະບົດ ແລະ ເສດຖະກິດຄົວເຮືອນ) ໄດ້
ດໍາເນີນຫັຼກສູດການຝຶກອົບຮົມທ່ີໃຫ້ໃບຢ້ັງຢືນແກ່ບັນດາທ່ີປຶກສາ
ຕ່າງໆເພື່ອເສີມສ້າງຄວາມຮູ້ ແລະ ທັກສະທາງດ້ານວິທິການ, 
ການສື່ສານປະຊາສໍາພັນ ແລະ ທັກສະຄວາມຮູ້ທາງສັງຄົມ. 
ໃນຂະນະທີການຝຶກອົບຮົມວິຊາຊີບ, ການເຂົ້າຮ່ວມສັງເກດການ 
ແລະ ການຝຶກອົບຮົມໃນດ້ານການບໍລິການຍັງຄົງສືບຕໍ່ມີຄວາມ
ສໍາຄັນ; ມັນກໍມີຄວາມຈໍາເປັນທີ່ຈະຕ້ອງໄດ້ມີການພັດທະນາ 
ຂີດຄວາມສາມາດຢູ່ໃນ ‘ພາກປະຕິບັດຕົວຈິງ’ ໃຫ້ຫຼາຍຂື້ນສໍາ
ລັບຜູ້ສະໜອງວຽກງານສົ່ງເສີມ ແລະ ການບໍລິການໃຫ້ຄໍາ 
ປຶກສາດ້ານກະສິກໍາ.

4.2   ການສະໜັບສະໜູນຂີດຄວາມສາມາດໃນລະດັບ 
ອົງການຈັດຕັ້ງ

ວຽກງານສ່ົງເສີມ ແລະ ການບໍລິການໃຫ້ຄໍາປຶກສາ 
ດ້ານກະສິກໍາ (EAS) ຈໍາເປັນຕ້ອງມີກົນໄກຕ່າງໆ
ເພ່ືອຮັບປະກັນການຊ້ີນໍາທາງດ້ານເຕັກນິກວິຊາ
ການຈາກບັນດາອົງການຈັດຕ້ັງຕ່າງໆທ່ີມີ 
ສ່ວນຮ່ວມໃນການຄ້ົນຄ້ວາວິໃຈ, ການສຶກ 
ສາ ແລະ ການຝຶກອົບຮົມ. ນອກຈາກສ່ິງ 
ເຫ່ົຼານ້ີ, ການພັດທະນາຂີດຄວາມສາມາດ
ຂອງອົງກອນກໍຮຽກຮ້ອງໃຫ້ມີການຮຽນຮູ້ 
ເພ່ືອດໍາເນີນງານ ແລະ ການຮຽນໃນພາກປະ 
ຕິບັດຕົວຈິງ ລວມທັງການບໍລິການຕ່າງໆເຊ່ັນ: 
ການຝຶກສອນເພ່ືອຄວາມເປັນຜູ້ນໍາທາງດ້ານການຄຸ້ມ 
ຄອງດ້ານຍຸດທະສາດ ແລະ ການປ່ຽນແປງ, ໃນການຄຸ້ມຄອງບັນ
ດາອົງການຈັດຕ້ັງທ່ີກໍາລັງຮຽນຮູ້ເພ່ືອກ້າວໄປສູ່ການດໍາເນີນງານ
ທ່ີມີຄຸນນະພາບສູງ; ການອໍານວຍຄວາມສະດວກໃຫ້ແກ່ການ
ທົບທວນຄືນດ້ວຍຕົນເອງພາຍໃນອົງກອນ, ຮ່ວມກັບຄູ່ຮ່ວມ 
ງານ ແລະ ລູກຄ້າຂອງຕົນກ່ຽວກັບປະສົບການໂດຍມີເປ້ົາ 
ໝາຍເພ່ືອປັບປຸງການດໍາເນີນງານ (ອີງຕາມບົດຮຽນຕ່າງໆ 
ຈາກການຈັດຕ້ັງປະຕິບັດ); ການອໍານວຍຄວາມສະດວກໃຫ້ແກ່
ການພັດທະນາໂຄງສ້າງ ແລະ ການອອກແບບການວາງແຜນແບບ 
ມີສ່ວນຮ່ວມ ແລະ ຂະບວນການຈັດຕ້ັງປະຕິບັດດ້ວຍຕົນເອງ; 
ການອໍານວຍຄວາມສະດວກ ແລະ ການຝຶກສອນເພ່ືອປັບປຸງ 
ການສ່ືສານປະຊາສໍາພັນ, ການສ້າງແຮງຈູງໃຈໃຫ້ພະນັກງານ 
ແລະ ການປະເມີນການດໍາເນີນງານ; ການວາງແຜນປະກອບອາຊີບ. 
ປະເພດການຝຶກສອນ ແລະ ການອໍານວຍຄວາມສະດວກຮູບແບບນ້ີ 

ອາດຈະຈໍາເປັນຕ້ອງໄດ້ຮັບມາຈາກ ບໍລິສັດ ທ່ີປຶກສາ ແລະ ໂຮງຮຽນ 
ບໍລິການທຸລະກິດແຫ່ງຕ່າງໆ. ໃນບາງປະເທດເລ່ືອງນ້ີ ອາດຈະຕ້ອງການ
ໄດ້ມີການພັດທະນາຂິີດຄວາມສາມາດຂອງບໍລິສັດ ແລະ ໂຮງຮຽນບໍລິ 
ຫານທຸລະກິດຕ່າງໆເຫ່ົຼານ້ັັນ ໃນການອອກແບບໂປຼແກມຝຶກອົບຮົມທ່ີກ່ຽວ
ຂ້ອງກັບຂະແໜງການພັດທະນາຊົນນະບົດ.

4.2.1 ການສ້າງຕ້ັງວຽກງານສ່ົງເສີມ ແລະ ການບໍລິການໃຫ້ຄໍາປຶກສາ 
ແນະນໍາ ດ້ານກະສິກໍາ: ບັນດາຜູ້ໃຫ້ທຶນຊ່ວຍເຫືຼອມີບົດບາດທ່ີສໍາຄັນໃນ 
ການສະໜັບສະໜຸນການສ້າງຕ້ັງວຽກງານສ່ົງເສີມ ແລະ ການບໍລິການໃຫ້
ຄໍາປຶກສາດ້ານກະສິກໍາຢູ່ໃນບັນດາປະເທດ ເອີຣົບກາງ ແລະ ເອີຣົບຕາເວັນ 
ອອກໃນຊ່ວງໄລຍະຂ້າມຜ່ານ (ພາຍຫັຼງປີ-1991 ເປັນຕ້ົນໄປ). ກົມປູກ 
ຝັງແຫ່ງປະເທດສະຫະລັດອາເມລິກາ ໄດ້ໃຫ້ການສະໜັບສະໜູນປະເທດ 
ລັດເຊຍ ໃນການສ້າງຕ້ັງການບໍລິການຂ້ໍມູນຂ່າວສານ ແລະ ການໃຫ້ຄໍາ 
ປຶກສາ ທ່ີນໍາໃຊ້ຮູບແບບລະບົບການສ່ົງເສີມຂອງປະເທດສະຫະລັດອາເມ 
ລິກາ. ມະຫາວິທະຍາໄລຫຼາຍໆແຫ່ງຢູ່ປະເທດ ອາເມລິກາ ກໍໄດ້ເຂ້ົາຮ່ວມ 
ໃນໂຄງການດ່ັງກ່າວ. ລະບົບການບໍລິການສ່ົງເສີມຢູ່ໃນປະເທດທ່ີເປັນ
ສະມາຊິກໃໝ່ຂອງທະວິບເອີຣົບ ແມ່ນກໍາລັງມີການພັດທະນາເປັນເທ່ືອ 
ລະກ້າວ. ນະໂຍບາຍການພັດທະນາຊົນນະບົດຂອງທະວິບ ເອີຣົບ ໃຫ້
ການສະໜັບສະໜູນບັນດາລັດທ່ີເປັນສະມາຊິກໃນການສ້າງຕ້ັງໜ່ວຍ 
ບໍລິການສ່ົງເສີມຟາມ (FAS) ທ່ີມີຄວາມຈໍາເປັນ. ບັນດາໜ່ວຍບໍລິການ 
ສ່ົງເສີມຟາມແຫ່ງຊາດ ຮັບປະກັນວ່າ ຊາວກະສິກອນແຕ່ລະຄົນ 
ສາມາດໄປຊອກຫາ ແລະ ໄດ້ຮັບຄໍາແນະນໍາພ້ືນຖານກ່ຽວກັບການປະຕິ
ບັດໃຫ້ສອດຄ່ອງກັບບັນດາເງ່ືອນໄຂຄວາມຕ້ອງການທາງດ້ານສະພາບ 
ແວດລ້ອມ, ສາທາລະນະສຸກ, ສຸຂະພາບຂອງສັດ ແລະ ພຶດ.

4.2.2 ການສ້າງຄວາມເຂ້ັມແຂງເພ່ືອເພ່ີມຄວາມຕ້ອງການ: ໃນກໍລະນີຂອງ 
INCAGRO (Innovacion y Competitividad para el Agro Peru-
ano), ໄດ້ນໍາໃຊ້ຮູບແບບການປະມູນແຂ່ງຂັນເພ່ືອເພ່ີມຄວາມຕ້ອງການ 
ແລະ ການສະໜອງການບໍລິການສ່ົງເສີມ47. ກອງທຶນພັດທະນາເຕັກໂນ 
ໂລຊີກະສິກໍາຂອງ INCAGRO ມີຄວາມສໍາຄັນຢູ່ບອນວ່າ ຊາວກະສິ 
ກອນ ໄດ້ເປັນເຈ້ົາຂອງໂຄງການ ແລະ ພວກເຂົາເປັນຜູ້ເຮັດສັນຍາຈ້າງງານ 
ກັບບັນດາຜູ້ສະໜອງວຽກງານສ່ົງເສີມ ແລະ ການບໍລິການໃຫ້ຄໍາປຶກສາ 
ດ້ານກະສິກໍາ ເພ່ືອມາດໍາເນີນບັນດາກິດຈະກໍາຈໍາເປັນສະເພາະໃດໜ່ຶງ. 
ການເຮັດແບບນ້ີແມ່ນໄດ້ຊ່ວຍເຮັດໃຫ້ບັນດາກຸ່ມຊາວກະສິກອນໄດ້ຮັບ
ທັກ ສະໃນການຈັດຕ້ັງ ແລະ ການພັດທະນາໂຄງການ. ການບໍລິການໃຫ້ຄໍາ 
ປຶກສາດ້ານກະສິກໍາແຫ່ງຊາດ ຢູ່ໃນປະເທດ ອູການດາ (NAADS) ກໍ 
ແມ່ນອີກຄວາມພະຍາຍາມໜ່ຶງເພ່ືອສ້າງຄວາມເຂ້ັມແຂງໃຫ້ຊາວກະສິ
ກອນ ເພ່ືອໃຫ້ສາມາດຮຽກຮ້ອງ ແລະ ຄວບຄຸມວຽກງານສ່ົງເສີມ ແລະ 
ການບໍລິການໃຫ້ຄໍາປຶກສາດ້ານກະສິກໍາ.

4.2.3 ຮຽນຮູ້ເພ່ຶອການດໍາເນີນງານ (ຮຽນຮູ້ຈາກການປະຕິບັດ): ການຮຽນ 
ຮູ້ເພ່ືອການດໍາເນີນງານ (ການຮຽນຮູ້ຈາກການປະຕິບັດ) ແມ່ນຍຸດທະສາດ 
ໃນການຮຽນຮູ້ ແລະ ການແກ້ໄຂບັນຫາ ເພ່ືອເພ່ີມຂີດຄວາມສາມາດໃນ 
ການຮຽນຮູ້ ຂອງບັນດາພະນັກງານພາຍໃນອົງກອນໃດໜ່ຶງ ແລະ 
ລະຫວ່າງອົງການຕ່າງໆ. ເຖິງແມ່ນວ່າຈະບ່ໍໄດ້ຖືກນໍາໃຊ້ຫຼາຍໃນການພັດ 
ທະນາຂີດຄວາມສາມາດຂອງວຽກງານສ່ົງເສີມ ແລະ ການບໍລິການໃຫ້ 
ຄໍາປຶກສາດ້ານກະສິກໍາ (EAS), ແຕ່ມັນກໍມີທ່າແຮງຫຼາຍໃນການພັດ 
ທະນາຂີດຄວາມສາມາດທາງດ້ານການດໍາເນີນງານໃນວຽກງານສ່ົງເສີມ 
ແລະ ການບໍລິການໃຫ້ຄໍາປຶກສາດ້ານກະສິກໍາ (EAS). ກົນລະຍຸດ 
ດ່ັງກ່າວແມ່ນອາໃສຄວາມຮູ້ ແລະ ປະສົບການຂອງພະນັກງານໃຫ້ເປັນ 
ປະໂຫຍດ ແລະ ເປັນການສ້າງໂອກາດຕ່າງໆ ເພ່ືອທໍາການທົດລອງ, 
ທົບທວນຄືນ ແລະ ແລກປ່ຽນການຮຽນຮູ້ຂອງເຂົາເຈ້ົາ ໃນການແກ້ໄຂບັນ
ຫາຕົວຈິງທ່ີເກີດຂ້ຶນຢູ່ໃນອົງກອນ. ຕົວຢ່າງ: ໂຄງການພັດທະນາການປູກ
ພຶດໃນເຮືອນຮ່ົມຢູ່ເມືອງ ເກລາຣາ ທ່ີອົງການ ອີຢູ ໃຫ້ທຶນສະໜັບສະໜູນ 
ຢູ່ໃນປະເທດ ອິນເດຍ ໄດ້ດໍາເນີນການຈັດຕ້ັງປະຕິບັດກິດຈະກໍາເປັນ 
ຮູບແບບຂອງໂຄງການທົດລອງ ໂດຍມີການຮ່ວມງານກັບພາກສ່ວນອ່ືນໆ 
ນໍາ ແລະ ໄດ້ໃຫ້ການຊ່ວຍເຫືຼອພະນັກງານໃນການທົບທວນຄືນເພ່ືອໃຫ້ 
ເຂ້ົາໃຈຄວາມໝາຍ ແລະ ຜົນໄດ້ຮັບໃນໄລຍະຍາວ48. ໃນຂະບວນການ 
ດ່ັງກ່າວນ້ີ, ມັນໄດ້ພັດທະນາຂີດຄວາມສາມາດອັນໃໝ່ສໍາລັບການທົດ 

ລອງ, ການຮຽນຮູ້ ແລະ ການປັບຕົວໃຫ້ເຂ້ົາກັບສະພາບແວດລ້ອມທ່ີມີ
ການພັດທະນາໄປເທ່ືອລະໜ້ອຍ. ການຮຽນຮູ້ເພ່ືອດໍາເນີນງານ ຈໍາເປັນ 
ຕ້ອງມີການອໍານວຍຄວາມສະດວກ ແລະ ການມີຜູ້ອໍານວຍຄວາມສະ
ດວກຈາກພາຍນອກ ແມ່ນສາມາດຊ່ວຍໃນຂະບວນການດ່ັງກ່າວນ້ີໄດ້. 
ບັນດາອົງກອນຕ່າງໆ ຈໍາເປັນຕ້ອງມີວັດທະນາທໍາແຫ່ງການຮຽນຮູ້ເພ່ືອ 
ເຮັດໃຫ້ຍຸດທະສາດດ່ັງກ່າວນ້ີບັນລຸໄດ້. ການຮຽນຮູ້ເພ່ືອດໍາເນີນງານ ສາ 
ມາດເຮັດໃຫ້ປະສົບຜົນສໍາເລັດໄດ້ໃນອົງກອນຕ່າງໆ ທ່ີມີຄວາມຍືດຍຸນຕ່ໍ
ພະນັກງານລະດັບກາງ ແລະຕ້ົນ ເພ່ືອທົດລອງ ນໍາໃຊ້ຍຸດທະວິທີຫຼາຍໆ 
ຢ່າງທ່ີແຕກຕ່າງກັນໄປ.

4.3  ການສະໜັບສະໜູນຂີດຄວາມສາມາດໃນລະດັບສະພາບແວດ 
ລ້ອມທີ່ ເອື້ອອໍານວຍ

ສະພາບແວດລ້ອມທ່ີເອ້ືອອໍານວຍໃຫ້ການສະໜັບສະໜູນ ແມ່ນມີຄວາມ
ສໍາຄັນຫຼາຍສໍາລັບການພັດທະນາ, ຄວາມຍືນຍົງ ແລະ ຄວາມມີປະສິດທິ
ພາບຂອງວຽກງານສ່ົງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ 
ແລະ ມັນຮຽກຮ້ອງໃຫ້ມີການສະໜັບສະໜຸນທາງດ້ານການເມືອງ, ການ 
ເງິນ, ອົງກອນ, ສະຖາບັນ ແລະ ໂຄງລ່າງພ້ືນຖານຢູ່ໃນລະດັບວົງກວ້າງ. 
ຫົວຂ້ໍນ້ີຈະປຶກສາຫາລືກ່ຽວກັບການພັດທະນາຂີດຄວາມສາມາດທ່ີຕ້ອງ 
ການໃນລະດັບອົງກອນ ແລະ ສະຖາບັນ ເຊ່ິງສ່ວນໃຫຍ່ແລ້ວແມ່ນເລ່ືອງ 
ຂອງການຮຽນຮູ້ເພ່ືອດໍາເນີນງານຮ່ວມກັນກັບບັນດາຜູ້ດໍາເນີນການອ່ືນໆ
ຢູ່ໃນລະບົບການປະດິດສ້າງສ່ິງໃໝ່ໆທາງດ້ານກະສິກໍາ (AIS). ສ່ິງດ່ັງ 
ກ່າວນ້ີຮຽກຮ້ອງໃຫ້ມີການຊ້ີນໍາ ແລະ ໃຫ້ການສະໜັບສະໜຸນອໍານວຍ 
ຄວາມສະດວກຈາກບັນດາບໍລິສັດທ່ີປຶກສາບໍລິຫານຈັດການທ່ີມີຄຸນນະ 
ພາບສູງທ່ີ ຊໍານານງານໃນດ້ານການເປັນຄູ່ຮ່ວມງານ ແລະ ເວທີສົນທະນາ 
ຂອງຜູ້ດໍາເນີນການຫຼາຍຝ່າຍ, ການຄຸ້ມຄອງການປ່ຽນແປງ ແລະ ການ 
ສະໜັບສະໜຸນນະໂຍບາຍ. ສ່ິງນ້ີ ກໍຮຽກຮ້ອງໃຫ້ມີການພັດທະນາຂີດ 
ຄວາມສາມາດຂອງບັນດາບໍລິສັດດ່ັງກ່າວເຊ່ັນກັນ. ບາງທີມະຫາວິທະຍາ 
ໄລຕ່າງໆ ກໍອາດຈະມີຄວາມສົນໃຈເຊ່ັນກັນໃນການພັດທະນາໂຮງຮຽນ 
ແບບພິເສດສໍາລັບວຽກງານສ່ົງເສີມ ແລະ ການບໍລິການໃຫ້ຄໍາປຶກສາດ້ານ
ກະສິກໍາດ່ັງກ່າວທ່ີຕິດພັນກັບມະຫາວິທະຍາໄລ, ແຕ່ບ່ໍມີຂ້ໍຈໍາກັດເຊ່ັນ 
ວິຊາຮຽນພາກປົກກະຕິ. ມະຫາວິທະຍາໄລຍັງສາມາດມີບົດບາດທ່ີສໍາ 
ຄັນໃນການທົບທວນຄືນໜ່ວຍງານສ່ົງເສີມ ແລະ ການບໍລິການໃຫ້ຄໍາປຶກ
ສາດ້ານກະສິກໍາທ່ີດໍາເນີນການໂດຍສໍານັກງານຕ່າງໆ, ດໍາເນີນການຄ້ົນ 
ຄ້ວາວິໃຈການດໍາເນີນງານໂດຍການຮ່ວມມືກັບໜ່ວຍສ່ົງເສີມ ແລະ ການ
ບໍລິການໃຫ້ຄໍາປຶກສາດ້ານກະສິກໍາ, ພັດທະນາກອບແຜນວຽກແບບໃໝ່ 
ເພ່ືອຈັດຕ້ັງວຽກງານສ່ົງເສີມ ແລະ ການບໍລິການໃຫ້ຄໍາປຶກສາດ້ານກະສິ
ກໍາ ພ້ອມທັງປະສານສົມທົບເອົາກົນລະຍຸດດ່ັງກ່າວໃຫ້ເຂ້ົາໃສ່ກັບຫັຼກສູດ
ການຮຽນການສອນທ່ີມີຢູ່ໃນປະຈຸບັນ

4.3.1 ການຮຽນຮູ້ເພ່ືອດໍາເນີນງານຢູ່ໃນລະດັບຂ້ັນຂອງຖານການປະດິດ 
ສ້າງສ່ິງໃໝ່ໆ: ນີ້ແມ່ນວິທີການໜຶ່ງທີ່ໄດ້ຮັບການນໍາໃຊ້ເພີ່ມຂື້ນໃນການ 
ສົ່ງເສີມການປະດິດສ້າງສິ່ງໃໝ່ໆທາງດ້ານກະສິກໍາ, ໂດຍສະເພາະຢູ່ໃນ 
ປະເທດ ອາຟຼີກກາ ແລະ ອາເມລິກາລາຕິນ. ຖານການປະດິດສ້າງ 
ສິ່ງໃໝ່ໆ ແມ່ນຖືກສ້າງຂື້ນເພື່ອຈັດໃຫ້ມີພື້ນທີ່ສໍາລັບການເຈລະຈາຕໍ່
ລອງ, ການວາງແຜນ ແລະ ການຮຽນຮູ້ເພື່ອການດໍາເນີນງານໂດຍການ 
ນໍາເອົາພາກສ່ວນຕ່າງໆທີ່ກ່ຽວຂ້ອງ ແລະ ມີຜົນປະໂຫຍດເຂົ້າມາເຮັດ 
ວຽກຮ່ວມກັນ ເພື່ອເຮັດໃຫ້ບັນລຸເປົ້າໝາຍທີ່ໄດ້ວາງໄວ້. ເພື່ອດໍາເນີນ 
ບົດບາດຂອງເຂົາເຈົ້າໄດ້ຢ່າງເໝາະສົມຢູ່ໃນຖານການປະດິດສ້າງ 
ສິ່ງໃໝ່ໆ, ມັນຮຽກຮ້ອງໃຫ້ບັນດາຜູ້ດໍາເນີນການຕ່າງໆຕ້ອງໄດ້ເສີມສ້າງ 
ຂີດຄວາມສາມາດໃນການເຮັດວຽກຮ່ວມກັບຫຼາຍຝ່າຍ, ການສ້າງ 
ຄວາມເຊື່ອຖື, ການແກ້ໄຂຂໍ້ຄັດແຍ່ງ, ການສ້າງທີມງານ, ທັກສະໃນການ 
ຮັບຝັງ ແລະ ການໄກ່ເກຍບັນຫາ. ແຕ່ສ່ິງສໍາຄັນໄປກວ່ານັ້ນ, ການເຮັດ 
ວຽກຢູ່ໃນຮູບແບບຕ່າງໆແມ່ນຈະປະກອບສ່ວນຕ່ໍການພັດທະນາຂີດ 
ຄວາມສາມາດອັນໃໝ່ຕ່າງໆເຫ່ົຼານ້ັນດ້ວຍແນວທາງຂອງການຮຽນ 
ຮູ້ເພື່ອການດໍາເນີນງານ. ຖ້າບັນດາກາລະໂອກາດທີ່ພຽງພໍຕ່າງໆ ຫາກ 
ຖືກສ້າງຂື້ນເປັນເອກະສານ ແລະ ສະທ້ອນໃຫ້ເຫັນຂັ້ນຕອນຕ່າງໆ, 
ການປ່ຽນແປງທາງດ້ານສະຖາບັນ ແລະ ຜົນໄດ້ຮັບໄລຍະຍາວຂອງວິທີ 
ການດ່ັງກ່າວມັນກໍຈະປະກອບສ່ວນເຂ້ົາໃນການພັດທະນາຂີດຄວາມ 
ສາມາດອັນໃໝ່ ແລະ ການສ້າງໃຫ້ເປັນສະຖາບັນຂອງເຂົາເຈົ້າໄດ້.

4.3.2: ການສ້າງເຄືອຂ່າຍ ແລະ ການສະໜັບສະໜຸນນະໂຍບາຍ: ການຂາດ 
ພື້ນທີ່ສໍາລັບການສະໜັບສະໜຸນ ແລະ ການນໍາພາຢູ່ໃນລະດັບຕ່າງໆ 
ສໍາລັບວຽກງານສົ່ງເສີມ ແລະ ການບໍລິການໃຫ້ຄໍາປຶກສາ-EAS ມີສ່ວນ
ເຮັດໃຫ້ບໍ່ໄດ້ຮັບການຮັບຮູ້ເທົ່າທີ່ຄວນ ແລະ ເຮັດໃຫ້ຄວາມສົນໃຈຂອງ 
ບັນດາຜູ້ກໍານົດນະໂຍບາຍ (ນັກການເມືອງ ແລະ ຜູ້ບໍລິຫານອາວຸໂສ) 
ທີ່ມີສ່ວນກ່ຽວຂ້ອງໃນວຽກງານກະສິກໍາ ນັບມື້ຫຼຸດໜ້ອຍຖອຍລົງ. ການ 
ສ້າງຕັ້ງເຄືອຂ່າຍວຽກງານສົ່ງເສີມ ແລະ ການບໍລິການໃຫ້ຄໍາປຶກສາ 
ດ້ານກະສິກໍາໃນຂົງເຂດພາກພື້ນ ແລະ ທົ່ວໂລກຢູ່ໃນຊຸມປີວ່າງບໍ່ດົນ 
ຜ່ານມານີ້ ກໍໄດ້ເປັນສ່ວນໜຶ່ງໃນການຕອບໂຕ້ຕໍ່ສະຖານະການດັ່ງກ່າວ. 
ກອງປະຊຸມລະດັບໂລກກ່ຽວກັບວຽກງານສົ່ງເສີມ ແລະ ການບໍລິການ 
ໃຫ້ຄໍາປຶກສາດ້ານກະສິກໍາໃນ ເຂດຊົນນະບົດ-GFRAS ເຊິ່ງປະຈຸບັນນີ້ 
ໄດ້ມີບົດບາດທີ່ສໍາຄັນໃນການກະຕຸ້ນ, ສົ່ງເສີມ ແລະ ກະຕຸກສຸກຍູ້ໃຫ້
ມີການເຮັດວຽກຮ່ວມກັນ ຢູ່ພາຍໃນລະດັບເຂດພາກພື້ນ, ລະດັບຊາດ 
ແລະ ລະດັບນະໂຍບາຍໃນທົ່ວໂລກ. ຄາດການວ່າ ຈະເຮັດໃຫ້ສາມາດ 
ມີສະພາບແວດລ້ອມທ່ີໃຫ້ການສະໜັບສະໜຸນສໍາລັບການລົງທຶນໃນ 
ການສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ-EAS48. 
ເຊັ່ນດຽວກັນກັບເຄືອຂ່າຍຂອງການສົ່ງເສີມ ແລະ ການບໍລິການໃຫ້ຄໍາ
ປຶກສາດ້ານກະສິກໍາໃນເຂດພາກພື້ນເຊັ່ນ: AFAAS (ປະເທດອາຝຼິກາ), 
RELASER (ປະເທດອາເມລິກາ ລາຕີນ); APEN (ເຄືອຂ່າຍ 
ການສົ່ງເສີມໃນເຂດອົດສະຕາລີແລະອາຊີ-ປາຊີຟິກ), APIRAS (ເຄືອ 
ຂ່າຍວຽກງານສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາໃນ
ເຂດຊົນນະບົດໃນໝູ່ເກາະ ເຂດອາຊີ-ປາຊີຟິກ) ແລະ PIEN (ເຄືອຂ່າຍ
ການສົ່ງເສີມໃນເຂດໝູ່ເກາະປາຊີຝິກ) ແມ່ນມີບົດບາດທີ່ສໍາຄັນໃນການ 
ສ້າງອິດທິພົນຕໍ່ນະໂຍບາຍຢູ່ໃນຂົງເຂດພາກພື້ນດັ່ງກ່າວ. ແຕ່ຍັງຈະ 
ຕ້ອງມີການເອົາໃຈໃສ່ຕື່ມຂຶ້ນອີກໃນຂົງເຂດດັ່ງກ່າວນີ້ ເພື່ອພັດທະນາ 
ເຄືອຂ່າຍໃນຂົງເຂດພາກພື້ນ ແລະ ລະດັບຊາດ, ແລະສົ່ງເສີມໃຫ້ມີການ 
ແລກປ່ຽນປະສົບການຢູ່ພາຍໃນ ແລະທົ່ວທັງປະເທດ ແລະໃນພາກພື້ນ 
ໃຫ້ຫຼາຍຂື້ນກ່ວາເກົ່າ.

4.3.3 ການບັນທຶກ ແລະ ການພັດທະນາກອບວຽກໃໝ່: ນອກຈາກ 
ອົງການອາຫານ ແລະ ການກະເສດ FAO ແລະ ທະນາຄານໂລກແລ້ວ, 
ບັນດາຄູ່ຮ່ວມພັດທະນາອ່ືນໆໃນລະຫວ່າງທົດສະຫວັດທ່ີຜ່ານມາຍັງ 
ໄດ້ເລ່ີມຕີລາຄາໃຫ້ຄວາມສໍາຄັນກ່ຽວກັບການບັນທຶກປະສົບການ 
ຕ່າງໆເປັນເອກະສານໄວ້ກ່ຽວກັບການປະຕິຮູບລະບົບການສ່ົງເສີມ 
ແລະ ການບໍລິການໃຫ້ຄໍາປຶກສາດ້ານກະສິກໍາ ແລະ ການພັດທະນາ 
ກອບວຽກໃໝ່ເພື່ອເປັນການຊີ້ນໍາໃຫ້ແກ່ການລົງທຶນ ແລະ ການປະຕິຮູບ 
ຕ່າງໆ. ສິ່ງທີ່ສໍາຄັນທີ່ສຸດໃນລະຫວ່າງສະຖາບັນເຫຼົ່ານີ້ແມ່ນວິທີສົນທະ 
ນາແນວຄວາມຄິດລິເລີ່ມຕ່າງໆ (NI), ເວທີສົນທະນາທີ່ສ້າງຕັ້ງຂື້ນໂດຍ 
ບັນດາຜູ້ໃຫ້ທຶນຈາກ ສະຫະພາບເອີຣົບ. ຜ່ານໄລຍະເວລາ 15 ປີຜ່ານ 
ມາ, ວິທີສົນທະນາແນວຄວາດຄິດລິເລີ່ມຕ່າງໆ (NI) ຍັງໄດ້ຈັດພີມເອ 
ກະສານຫຼາຍສະບັບທີ່ເປັນປະໂຫຍດກ່ຽວກັບແງ່ມູມຕ່າງໆ ຂອງຮູບ 
ແບບການປະຕິຮູບການສົ່ງເສີມ50. ກອງປະຊຸມລະດັບໂລກກ່ຽວກັບ 
ການສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ (GFRAS) 
ໄດ້ເຂ້ົາມາດໍາເນີນການບັນດາແນວຄວາມຄິດລິເລ່ີມຕ່າງໆເຫ່ົຼານ້ີຂອງ 
NI ນັບຕັ້ງແຕ່ປີ 2010 ເປັນຕົ້ນມາ. ເຄືອຂ່າຍສົ່ງເສີມ ແລະ ການບໍລິ
ການໃຫ້ຄໍາປຶກສາດ້ານກະສິກໍາໃນເຂດພາກພື້ນເຊັ່ນ: AFAAS ແລະ 
RELASER ກໍຍັງນໍາເອົາຄວາມຮູ້ທີ່ເປັນປະໂຫຍດຫຼາຍຢ່າງທີ່ກ່ຽວ 
ຂ້ອງກັບຮູບແບບຕ່າງໆໃນວຽກງານສົ່ງເສີມ ແລະການບໍລິການໃຫ້ຄໍາ 
ປຶກສາດ້ານກະສິກໍາແລະ ກອບແຜນວຽກຕ່າງໆເພື່ອຈັດການກັບບັນດາ
ສ່ິງທ້າທາຍແບບໃໝ່ຕ່າງໆ. MEAS (ການສ້າງຄວາມທັນສະໃໝໃຫ້ວຽກ 
ງານສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ) ແມ່ນແນວ 
ຄວາມຄິດລິເລ່ີມທ່ົວໂລກອີກອັນໜຶ່ງທ່ີກໍາລັງພະຍາຍາມທ່ີຈະກໍານົດ 
ແລະ ເຜີຍແຜ່ບັນດາຍຸດທະສາດ ແລະ ວິທີການປະຕິບັດທີ່ດີເພື່ອສ້າງ
ຕັ້ງໜ່ວຍງານສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາທີ່
ມີປະສິດທິພາບ ແລະ ປະສິດທິຜົນໄດ້. ອົງການຈັດຕັ້ງທີ່ບໍ່ໄດ້ສັງກັດລັດ 
ຍັງມີສ່ວນຮ່ວມເຂ້ົາໃນການພັດທະນາຫັຼກສູດການຝຶກອົບຮົມແບບໃໝ່ 

ສໍາລັບພະນັກງານສົ່ງເສີມຂອງເຂົາເຈົ້າເອງ. ຕົວຢ່າງເຊັ່ນ: ອົງການ 
CRS ໄດ້ສ້າງຫຼັກສູດການຝຶກອົບຮົມຕ່າງໆ ເພື່ອພັດທະນາຂີດຄວາມ 
ສາມາດໃຫ້ສໍານັກງານສ່ົງເສີມຕ່າງໆທ່ີເຮັດວຽກຮ່ວມກັບຊາວກະສິ
ກອນ51. ວາງບໍ່ດົນມານີ້ ອົງການອາຫານ ແລະ ການກະເສດ ຍັງໄດ້
ພັດທະນາຫັຼກສູດການຝຶກອົບຮົມສໍາລັບຜູ້ຈັດການສ່ົງເສີມອາວຸໂສ, 
ຜູ້ກໍານົດນະໂຍບາຍ ແລະ ບັນດານັກສຶກສາ ໃນດ້ານຕ່າງໆຂອງ 
ການປະຕິຮູບວຽກງານສົ່ງເສີມ, ບັນດາສິ່ງທ້າທາຍແບບໃໝ່ ແລະ 
ສິ່ງທ້າທາຍທີ່ກໍາລັງເກີດຂື້ນໃນການດໍາເນີນວຽກງານສົ່ງເສີມ ແລະ 
ການບໍລິການໃຫ້ຄໍາປຶກສາດ້ານກະສິກໍາ. ມັນຮຽກຮ້ອງໃຫ້ມີຄວາມ 
ພະຍາຍາມເພ່ີມຕ່ືມເພ່ືອເຊ່ືອມໂຍງອົງຄວາມຮູ້ຕ່າງໆເຫ່ົຼານ້ີເຂ້ົາ
ໃສ່ການປະຕິຮູບຫຼັກສູດ ແລະ ການປ່ຽນແປງນະໂຍບາຍ ແລະ 
ການປະຕິບັດຢູ່ໃນລະດັບເຂດພາກພື້ນ ແລະ ລະດັບຊາດ.

ບັນດາຜູ້ໃຫ້ທຶນຕ່າງໆແມ່ນມີບົດບາດທ່ີສໍາຄັນໃນການພັດທະນາ
ຂີດຄວາມສາມາດຂອງວຽກງານສົ່ງເສີມ ແລະ ການບໍລິການໃຫ້ 
ຄໍາປຶກສາດ້ານກະສິກໍາຢູ່ໃນຫຼາຍປະເທດດ້ວຍການສະໜອງ 
ການຊ່ວຍເຫຼືອທາງດ້ານເຕັກນິກແລະການເງິນ. ການໃຫ້ຜູ້ໃຫ້ທຶນ 
ໄດ້ມີສ່ວນຮ່ວມໃນວຽກງານນີ້ ຍັງຄົງສືບຕໍ່ຢ່າງລຽນຕິດຢູ່ໃນຫຼາຍ
ປະເທດ ເຊິ່ງຈະປ່ຽນແປງໄປຕາມລັກສະນະຂອງການສ້າງຕັ້ງວິທີ
ການຫ້າງຫາກະກຽມວຽກງານສ່ົງເສີມແບບໃໝ່ຢູ່ໃນເອີຣົບ 
ພາກຕາເວັນອອກ ແລະ ເອີຣົບກາງ ເພື່ອສົ່ງເສີມກົນລະຍຸດກະ 
ຈາຍຂີດຄວາມສາມາດລົງສູ່ທ້ອງຖິ່ນ ແລະ ຂັບເຄື່ອນໄປຕາມ 
ຄວາມຕ້ອງການທາງດ້ານວຽກງານສ່ົງເສີມຢູ່ໃນບັນດາປະເທດ 
ຕ່າງໆໃນອາຊີ ແລະ ລິເລີ່ມທົດລອງບັນດາແນວຄວາມຄິດດັ່ງ 
ກ່າວນ້ັນໃນການປະດິດຄິດສ້າງທາງດ້ານສະຖາບັນແບບໃໝ່ຢູ່ 
ໃນປະເທດ ອາເມລິກາລາຕິນ ແລະ ເຂດສາຫາລາ ອາຟຼິກກາ. 
ການປະກອບສ່ວນຕ່າງໆເຫ່ົຼານ້ີແມ່ນຍັງຄົງມີຄວາມສໍາຄັນ 
ຫຼາຍເພ່ືອພັດທະນາຂີດຄວາມສາມາດຂອງວຽກງານສ່ົງເສີມ 
ແລະ ການບໍລິການໃຫ້ຄໍາປຶກສາດ້ານກະສິກໍາ. ແຕ່ເຖິງຢ່າງ 
ໃດກໍຕາມ, ຫຼາຍໆສິ່ງກໍສາມາດເຮັດໃຫ້ບັນລຸເປົ້າໝາຍໄດ້ 
ໂດຍຜ່ານການຍົກລະດັບການລົງທຶນໃຫ້ມີຄວາມເຂ້ັມ
ແຂງ ແລະ ມີຄວາມຍືນຍົງໃນການພັດທະນາຂີດຄວາມ
ສາມາດຂອງລັດຖະບານ ແລະ ບັນດາຜູ້ດໍາເນີນການ
ທັງໝົດທ່ີມີສ່ວນກ່ຽວຂ້ອງໃນວຽກງານສ່ົງເສີມ 
ແລະ ການບໍລິການໃຫ້ຄໍາປຶກສາດ້ານກະສິກໍາ
ແລະ ບັນດາອົງການຈັດຕັ້ງອື່ນໆຢູ່ໃນລະບົບ 
ການປະດິດສ້າງສ່ິງໃໝ່ໆທາງດ້ານກະສິກໍາ. 
ຂັ້ນຕອນດັ່ງກ່າວນີ້ ຄວນຖອດຖອນຈາກ 
ບົດຮຽນທ່ີໄດ້ຈາກຄວາມພະຍາຍາມໃນ 
ໄລຍະຜ່ານມາໃນການພັດທະນາຂິີດ 
ຄວາມສາມາດ (ເບິ່ງກ່ອງທີ 3).

ກ່ອງທີ 3: ພາບລວມຈາກບັນດາແນວຄວາມຄິດໃນການພັດທະນາຂີດຄວາມສາມາດ

ຄວາມພະຍາຍາມໃນການພັດທະນາຂີດຄວາມສາມາດໂດຍລວມແມ່ນມີປະຫວັດຄວາມເປັນມາຢ່າງຍາວນານ. ມາເຖິງປະຈຸບັນນ້ີເຫັນວ່າມີຈໍາ 
ນວນເງິນຫຼາຍຕ້ືໂດລາສະຫະລັດທ່ີໄດ້ໃຊ້ຈ່າຍເຂ້ົາໃນການສ້າງຂີດຄວາມສາມາດໂດຍການໃຫ້ຄວາມຊ່ວຍເຫືຼອ/ການຮ່ວມມືທາງດ້ານເຕັກນິກ
ໃນການພັດທະນາບັນດາປະເທດຕ່າງໆ. ການທົບທວນຄືນເບິງຄວາມມີປະສິດທິພາບຂອງການຮ່ວມມືທາງດ້ານວິຊາການໄດ້ພິສູດໃຫ້ເຫັນວ່າ 
“ການຮ່ວມມືທາງດ້ານວິຊາການ” ມີປະສິດທິພາບໜ້ອຍກວ່າໃນການພັດນາບັນດາສະຖາບັນທ້ອງຖ່ິນ ຫລື ການເສີມສ້າງຂີດຄວາມສາມາດໃນທ້ອງ 
ຖ່ິນໃຫ້ມີຄວາມເຂ້ັມແຂງ; ແລະ ໄດ້ມີການໃຊ້ຈ່າຍໃນມູນຄ່າທ່ີສູງ, ຂັບເຄ່ືອນໂດຍຜູ້ໃຫ້ທຶນຊ່ວຍເຫືຼອ, ມັກເພ່ີມການເອ່ືອຍອີງໃສ່ແຕ່ຊ່ຽວຊານຕ່າງ
ປະເທດ ແລະ ບ່ໍເປັນໄປຕາມບູລິມະສິດແຫ່ງຊາດ52. ການຄັດເລືອກເອົາກິດຈະກໍາທ່ີສາມາດມອງເຫັນຜົນ (ຕາມຄວາມມັກຄວາມຕ້ອງການຂອງ 
ບັນດາປະເທດຜູ້ໃຫ້ທຶນ) ແລະ ຄວາມເພ່ີງພໍໃຈຂອງເຂົາເຈ້ົາທ່ີເນ້ັນໃສ່ຜົນໄດ້ຮັບທ່ີເປັນຮູບປະທໍາ ນໍາໄປສູ່ການເໜ້ັນໜັກໃສ່ບູລິມະສິດຂອງປະເທດ 
ເຈ້ົາພາບໜ້ອຍກວ່າ ແລະ ມີກິດຈະກໍາການພັດທະນາຂີດຄວາມສາມາດທ່ີເປັນຮູບປະທໍາທ່ີໜ້ອຍກວ່າ53. ການພັດທະນາຂີດຄວາມສາມາດຍັງໄດ້
ຮັບຜົນກະທົບຈາກການຂາດແຄນການອະທິບາຍຄວາມໝາຍທ່ີຊັດເຈນ, ບ່ໍມີກອບແຜນວຽກທ່ີມີຄວາມກົມກືນກັນ ແລະ ບ່ໍມີການຕິດຕາມກວດ 
ກາຜົນໄດ້ທ່ີມີປະສິດທິພາບ54.

ໃນໄລຍະທົດສະວັດທ່ີຜ່ານມາ ໄດ້ພົບເຫັນມີການປັບປຸງຄວາມເຂ້ົາໃຈໃຫ້ດີຂ້ືນກ່ຽວກັບວິທີການພັດທະນາຂີດຄວາມສາມາດ ແລະ ບາງພາບລວມທ່ີ 
ໄດ້ມາຈາກການທົບທວນຄືນ ແລະ ການປະເມີນຜົນກ່ຽວກັບເລ່ືອງນ້ີແມ່ນມີຄືດ່ັງນ້ີ:
1. ການວິເຄາະ: ການປະເມີນຂີດຄວາມສາມາດແມ່ນບູລິມະສິດອັນທໍາອິດທ່ີຈະຕ້ອງໄດ້ປະຕິບັດເພ່ືອເຮັດການຕັດສິນໃຈວ່າ ການສະໜັບສະໜຸນ 

ຕ່ໍການພັດທະນາຂີດຄວາມສາມາດຈະມີຄວາມເປັນໄປໄດ້ແນວໃດ ແລະ ຖ້າມີການສະໜັບສະໜຸນຕ່ໍການພັດທະນາຂີດຄວາມສາມາດແລ້ວ 
ມັນຈະເປັນໄປໄດ້ ຫືຼ ບໍໄດ້. ການວິເຄາະຄວນເລ່ີມຕ້ົນຢູ່ໃນລະດັບຂອງລະບົບການປະດິດສ້າງສ່ິງໃໝ່ໆທາງດ້ານກະສິກໍາ ແລະ ສ່ິງທ່ີເປັນເລ່ືອງ 
ທ້າທາຍແມ່ນການກໍານົດ ແລະ ການສ້າງການເຊ່ືອມໂຍງທ່ີມີຄວາມອ່ອນແອໃຫ້ມີຄວາມເຂ້ັມແຂງ. ການວິເຄາະບັນຫາສ່ວນໃຫຍ່ກ່ຽວກັບເລ່ືອງ 
ດ່ັງກ່າວນ້ີຄວນຈະເປັນການວິເຄາະບັນຫາດ້ວຍຕົວເອງ. ພະຍາຍາມໃຫ້ເຂ້ົາໃຈວ່າເປັນຫຍັງ ລະບົບຈ່ຶງເປັນແນວນ້ີ ຫຼາຍກວ່າທ່ີຈະເບ່ິງວ່າ ເປັນ 
ຫຍັງລະບົບຈ່ຶງໃຊ້ການບ່ໍໄດ້55.

2. ຄວາມເປັນເຈ້ົາການ: ຖ້າຫາກວ່າ ບັນດາປະເທດກໍາລັງພັດທະນາຕ່າງໆ ບ່ໍເປັນເຈ້ົາການຕ່ໍແຜນງານການຮ່ວມມືທາງດ້ານວິຊາການຢ່າງເຕັມ
ສ່ວນ, ເຖິງແມ່ນວ່າໄດ້ຕົກລົງເຫັນດີກ່ຽວກັບຈຸດປະສົງຕ່າງໆເປັນທ່ີຮຽບຮ້ອຍແລ້ວ ແລະໄດ້ສ້າງເນ້ືອໃນຂ້ືນເປັນຮູບຮ່າງກ່ໍຕາມ, ພວກເຂົາກໍຈະບ່ໍມີ
ຄວາມມຸ້ງໝ້ັນເພ່ືອເຮັດໃຫ້ບັນດາແຜນງານຕ່າງໆເຫ່ົຼານ້ັນດໍາເນີນການໄດ້56,57.

3. ຄວາມຍືນຍົງ: ເມ່ືອກົນລະຍຸດແບບໃໝ່ ແລະ ການປະດິດສ້າງສ່ິງໃໝ່ໆກໍາລັງຖືກນໍາເຂ້ົາມານໍາສະເໜີຢູ່ໃນການສ້າງຂີດຄວາມສາມາດ ແລະ 
ເລ່ືອງຂອງຄວາມຍືນຍົງຕ່າງໆນ້ັນ ແມ່ນຈໍາເປັນຕ້ອງໄດ້ມີການຄ້ົນຄ້ວາພິຈາລະນາແຕ່ຫົວທີໃນການນໍາສະເໜີບັນດາແນວຄວາມຄິດລິເລ່ີມ 
ຕ່າງໆ58. ການອອກແບບໂຄງການຄວນດໍາເນີນການບົນພ້ືນຖານຂອງການປະເມີນເບ່ິງຊັບພະຍາກອນຕົວຈິງພາຍໃນ ທ່ີມີຢູ່ ເພ່ືອເຮັດໃຫ້ກິດຈະ
ກໍາຂອງໂຄງການມີຄວາມຍືນຍົງ59. ນອກຈາກການມີຊັບພະຍາກອນດ້ານວັດຖຸແລ້ວ, ການມີຄວາມຍືນຍົງກໍຈະຂ້ືນຢູ່ກັບບັນດາປັດໃຈຕ່າງໆທາງ
ດ້ານສະຖາບັນ, ວັດທະນາທໍາ ແລະ ສ່ິງຈູງໃຈຕ່າງໆ

4. ບ່ໍຈໍາເປັນຕ້ອງຜ່ານໂຄງການແບບທາງການ: ການພັດທະນາຂີດຄວາມສາມາດ ໃຫ້ແກ່ການສ່ົງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ 
ບ່ໍຈໍາເປັນທ່ີຈະຕ້ອງໄດ້ຮັບການຊ່ວຍເຫືຼອຈາກພາຍນອກສະເໝີໄປ ເພ່ືອພັດທະນາຈຸດປະສົງສະເພາະດ້ານ . ການພັດທະນາຂີດຄວາມສາມາດ 
ແມ່ນສາມາດດໍາເນີນການ ໄດ້ດ້ວຍການຮຽນຮູ້ຈາກການເຮັດຕົວຈິງ, ການໄປເຂ້ົາຮ່ວມ, ການສັງເກດການ ແລະ ການສົມທຽບປະສົບການຕ່າງໆ.  
ນອກຈາກນ້ັນແລ້ວ ອາດມາໃນຮູບແບບຫືຼ ຜະລິດຕະພັນໃດໜ່ຶງ ເຊ່ິງນໍາໃຊ້ໃນການພັດທະນາ ການສ່ົງເສີມ ຫືຼ ການຄ້ົນຄ້ວາວິໃຈ60.

5. ຂ້ັນຕອນໄລຍະຍາວ: ການພັດທະນາຂີດຄວາມສາມາດແມ່ນຂະບວນທ່ີຍາວນານ ໂດຍສະເພາະຢູ່ໃນບ່ອນທ່ີຂີດຄວາມສາມາດໃນເບ້ືອງຕ້ົນມີ 
ຄວາມອ່ອນແອຫຼາຍ. ການປັບປຸງໃຫ້ດີຂ້ືນຮຽກຮ້ອງໃຫ້ມີຄວາມມຸ້ງໝ້ັນທ່ີຈະສືບຕ່ໍດຳເນີນການພາຍຫັຼງການສ້ີນສຸດການໄດ້ຮັບທຶນຊ່ວຍເຫືຼອຈາກ
ຜູ້ໃຫ້ທຶນ61.

5.  ຄໍາສະເໜີ ແນະສໍາລັບການພັດທະນາຂີດ 
ຄວາມສາມາດໃນວຽກງານສົ່ງເສີມ ແລະ 
ການບໍລິການໃຫ້ຄໍາປຶກສາແນະນໍາດ້ານ
ກະສິກໍາ

ການສ່ົງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາມີບົດບາດທ່ີ 
ສໍາຄັນໃນການພັດທະນາການຜະລິດກະສິກໍາ. ແຕ່ເຖິງຢ່າງໃດກໍຕາມ, 
ສ່ິງເຫ່ົຼານ້ີຈໍາເປັນຕ້ອງມີຂິດຄວາມສາມາດອັນໃໝ່ເພ່ືອຈັດການກັບບັນດາ
ສ່ິງທ້າທາຍທ່ີມີຢູ່ໃນປະຈຸບັນໃນວຽກງານກະສິກໍາ ແລະ ເພ່ືອປະກອບ 
ສ່ວນທ່ີດີກວ່າຕ່ໍການປະດິດສ້າງສ່ິງໃໝ່ໆທາງດ້ານກະສິກໍາ - ຮຽກຮ້ອງ 
ໃຫ້ມີຂະບວນການເຮັດວຽກຮ່ວມກັນ ແລະ ມີການໄຫຼວຽນຂອງຄວາມຮູ້ 
ລະຫວ່າງບັນດາຜູ້ດໍາເນີນການຢູ່ໃນລະດັບວົງກວ້າງໃນລະບົບການປະ 
ດິດສ່ິງໃໝ່ໆທາງດ້ານກະສິກໍາ. ວຽກງານການສ່ົງເສີມໄດ້ກາຍມາເປັນຂະ
ບວນການທ່ີມີຫຼາຍຝ່າຍເຮັດວຽກນໍາກັນໂດຍມີການເພ່ີມຂ້ືນຂອງການມີ
ສ່ວນຮ່ວມຈາກຂະແໜງການທຸລະກິດເອກະຊົນ (ຂາເຂ້ົາກະສິກໍາ, ທຸລະ 
ກິດກະສິກໍາ, ການບໍລິການທາງດ້ານການເງິນ), ອົງການຈັດຕ້ັງທ່ີບ່ໍສັງກັດ
ລັດຖະບານ (ທາງພາຍໃນ ແລະ ຕ່າງປະເທດ), ກຸ່ມຜູ້ຜະລິດ, ສະຫະກອນ 
ແລະ ສະມາຄົມ, ບັນດາທ່ີປຶກສາຕ່າງໆ (ແບບເອກະລາດ ແລະ ຈໍານວນ
ທ່ີຕິດພັນກັບທຸລະກິດກະສິກໍາ/ສະມາຄົມຜູ້ຜະລິດ), ການບໍລິການຂ້ໍມູນ 
ຂ່າວສານ, ການປະຊາສໍາພັນ ແລະ ການບໍລິການດ້ານເຕັກໂນໂລຊີຂ້ັນ 
ຕ້ົນ. ເພ່ືອເປັນການປະກອບສ່ວນທ່ີດີກວ່າເຂ້ົາໃນການປະດິດສ້າງສ່ິງໃໝ່
ໆທາງດ້ານກະສິກໍາ, ວຽກງານສ່ົງເສີມ ແລະ ການບໍລິການໃຫ້ຄໍາປຶກສາ 
ດ້ານກະສິກໍາຄວນດໍາເນີນບົດບາດຢ່າງເປັນຂະບວນການຢູ່ໃນວົງກວ້າງ. 
ສ່ິງເຫ່ົຼານ້ີແມ່ນລວມມີທັງການພັດທະນາເຄືອຂ່າຍ, ການຈັດຕ້ັງກຸ່ມຜູ້ຜະ 
ລິດ, ການອໍານວຍຄວາມສະດວກໃຫ້ມີຊ່ອງທາງເຂ້ົາເຖິງສິນເຊ່ືອ, ການ 
ບໍລິການປັດໃຈນໍາເຂ້ົາ ແລະ ຜົນໄດ້ຮັບ, ຈັດເວທີສົນທະນາກ່ຽວກັບການ
ປະດິດສ້າງສ່ິງໃໝ່ໆ, ສ່ົງເສີມຄວາມເທ່ົາທຽມກັນທາງດ້ານບົດບາດຍິງ-
ຊາຍ ແລະ ການເຜີຍແຜ່ຄວາມຮູ້ອັນໃໝ່ໂດຍຜ່ານການຝຶກອົບຮົມ ແລະ 
ການສາທິດຕ່າງໆ. ເພ່ືອເຮັດໃຫ້ດໍາເນີນບົດບາດເຫ່ົຼານ້ີໄດ້, ການສ່ົງເສີມ 
ແລະ ການບໍລິການໃຫ້ຄໍາປຶກສາດ້ານກະສິກໍາຈໍາເປັນຕ້ອງມີຂີດຄວາມ 
ສາມາດອັນໃໝ່ຢູ່ໃນລະດັບອົງການຈັດຕ້ັງ ແລະ ສະພາບແວດລ້ອມທ່ີເອ້ືອ 
ອໍານວຍ (ລະບົບ) ຢູ່ທຸກລະດັບ.

ໃນລະດັບບຸກຄົນ, ການສ່ົງເສີມ ແລະ ບໍລິການໃຫ້ຄໍາປຶກສາດ້ານກະສິກໍາ
ຈໍາເປັນຕ້ອງມີພະນັກງານທ່ີມີຄວາມເຂ້ົາໃຈດີກ່ຽວກັບຄວາມຮູ້ທາງດ້ານ 
ເຕັກນິກວິຊາການ ບວກກັບທັກສະຕ່າງໆເພ່ືອຄຸ້ມຄອງຂະບວນການທາງ
ສັງຄົມ. ຢູ່ໃນລະດັບອົງການຈັດຕ້ັງ, ການສ່ົງເສີມ ແລະ ບໍລິການໃຫ້ຄໍາປຶກ 
ສາດ້ານກະສິກໍາຄວນມີຂີດຄວາມສາມາດຢູ່ໃນລະບົບ ແລະ ຂ້ັນຕອນ 
ຕ່າງໆ ເພ່ືອຄຸ້ມຄອງຊັບພະຍາກອນມະນຸດ ແລະ ຊັບພະຍາກອນທາງ 
ການເງິນ, ສະຖາບັນຕ່າງໆ ເພ່ືອອໍານວຍຄວາມສະດວກໃຫ້ແກ່ຄູ່ຮ່ວມ
ງານ ແລະ ການຮຽນຮູ້, ກອບແຜນວຽກເພ່ືອຈັດການກັບປະເດັນຕ່າງໆ 
ທາງດ້ານສະຖາບັນ, ກົດໝາຍ ແລະ ລະບຽບການຕ່າງໆ. ຢູ່ໃນລະດັບສະ
ພາບແວດລ້ອມທ່ີເອ້ືອອໍານວຍ, ຂີດຄວາມສາມາດສໍາລັບການເຮັດວຽກ
ຮ່ວມກັນ, ການຮຽນຮູ້ ແລະ ການປັບຕົວໃຫ້ເຂ້ົາກັບສະພາບໃນທ້ອງຖ່ິນ 
ແມ່ນມີຄວາມສໍາຄັນ. ເຊ່ັນດຽວກັນ, ຍຸດທະສາດໃນການປະຕິຮູບຄວນ 
ນໍາສະເໜີໃຫ້ເຫັນຢ່າງຊັດເຈນກ່ຽວກັບການປ່ຽນແປງທາງດ້ານສະຖາບັນ 
ແລະ ນະໂຍບາຍທ່ີເສີມສ້າງຄວາມສາມາດຂອງບັນດາຜູ້ດໍາເນີນການ 
ຕ່າງໆຢູ່ໃນລະບົບການປະດິດສ້າງສ່ິງໃໝ່ໆທາງດ້ານກະສິກໍາເພ່ືອເຮັດ 
ວຽກໃຫ້ເປັນລະບົບ. ຢູ່ໃນທຸກລະດັບທັງໝົດ ຄວນມີກົນໄກຕ່າງໆເພ່ືອເບ່ິງ 
ບັນຫາດ້ານບົດບາດຍິງ-ຊາຍ ແລະ ຊ່ອງທາງເພ່ືອໃຫ້ແມ່ຍິງແລະຜູ້ຊາຍ 
ເຂ້ົາເຖິງການບໍລິການເທ່ົາທຽມກັນ; ກົນໄກເພ່ືອສ່ົງເສີມການມີສ່ວນຮ່ວມ
ຂອງໄວໜຸ່ມໃນວຽກງານກະສິກໍາ; ແລະ ບັນດາໂອກາດຕ່າງໆເພ່ືອນໍາໃຊ້
ຂ້ໍມູນຂ່າວສານ, ການປະຊາສໍາພັນ ແລະ ເຕັກໂນໂລຊີຂ້ັນພ້ືນຖານ ເພ່ືອ
ປັບປຸງການດໍາເນີນວຽກງານສ່ົງເສີມ ແລະ ການບໍລິການໃຫ້ຄໍາປຶກສາດ້ານ 
ກະສິກໍາ. ເພ່ືອພັດທະນາຂີດຄວາມສາມາດອັນໃໝ່ໃນການສ່ົງເສີມ ແລະ 
ການບໍລິການໃຫ້ຄໍາປຶກສາດ້ານກະສິກໍາ, ມັນຈໍາເປັນຕ້ອງໄດ້ລິເລ່ີມການ
ດໍາເນີນງານຢູ່ໃນລະດັບຊາດ, ລະດັບເຂດພາກພ້ືນ ແລະ ລະດັບໂລກ. 
ການດໍາເນີນງານ ແລະ ຜູ້ດໍາເນີນການຕ່າງໆເຫ່ົຼານ້ີແມ່ນໄດ້ໃຫ້ຄໍາສະເໜີ

ແນະໄວ້ຢູ່ຂ້າງລຸ່ມດ່ັງນ້ີ:

ການດໍາເນີນງານ ແລະ ຜູ້ດໍາເນີນງານ

5.1 ລະດັບປະເທດ

ການວິເຄາະ ແລະ ການປະຕິຮູບ
N1.  ວິເຄາະບົດບາດ ໜ້າທ່ີໃນລະບົບການປະດິດສ້າງສ່ິງໃໝ່ໆທາງ

ດ້ານກະສິກໍາ ແລະ ການສັງເຄາະ ສັງຮວມ,ແລກປ່ຽນຂ້ໍມູນຜົນ
ການສຶກສາທ່ີມີຢູ່ໃນປະຈຸບັນ (ດໍາເນີນການໂດຍ: ອົງກອນ 
ຜູ້ຊ່ຽວຊານ/ທ່ີປຶກສາໂດຍມີການປຶກສາຫາລືຮ່ວມກັບບັນດາ 
ພາກສ່ວນທ່ີກ່ຽວຂ້ອງ).

N2.  ດໍາເນີນການສໍາຫຼວດຜູ້ສະໜອງບໍລິການ ໃນວຽກສ່ົງເສີມກະສິ
ກຳຢູ່ພາຍໃນປະເທດ, ວິເຄາະຮູບແບບການສະໜອງວຽກງານ 
ສ່ົງເສີມ ແລະ ການບໍລິການໃຫ້ຄໍາປຶກສາທ່ີມີຢູ່ໃນປະຈຸບັນ 
ແລະ ສືບຕ່ໍດໍາເນີນການຄ້ົນຄ້ວາວິໃຈເພ່ືອສະໜັບສະໜຸນ 
ການປະຕິຮູບ ໂດຍມີຫັຼກຖານອ້າງອິງທ່ີໜັກແໜ້ນ ແລະ ເຜີຍ
ແຜ່ນະໂຍບາຍກ່ຽວກັບວຽກງານສ່ົງເສ່ີມ ແລະ ການບໍລິການ 
ໃຫ້ຄໍາປຶກສາດ້ານກະສິກຳ (ດໍາເດີນການໂດຍ: ລັດຖະບານ 
ໂດຍຜ່ານກະຊວງກະສິກໍາ ແລະ ປ່າໄມ້; ເວທີສົນທະນາ 
ແລະ ເຄ່ືອຂ່າຍວຽກງານສ່ົງເສີມ ແລະ ການບໍລິການໃຫ້ຄໍາ 
ປຶກສາ, ມະຫາວິທະຍາໄລ, ສະພາຄ້ົນຄ້ວາ ແລະ ສູນຄ້ົນ 
ຄ້ວານະໂຍບາຍອ່ືນໆ, ອົງການຈັດຕ້ັງຊາວກະສິກອນ, ອົງ 
ການອາຫານ ແລະ ການກະເສດ (FAO) ແລະ ອົງການ 
CGIAR.

N3.  ດໍາເນີນການດ້ວຍຕົນເອງເພ່ືອວິເຄາະຂີດຄວາມສາມາດ 
ດ້ານວຽກງານສ່ົງເສີມ ແລະ ການບໍລິການໃຫ້ຄໍາປຶກສາດ້ານ 
ກະສິກໍາ (ດໍາເນີນການໂດຍ: ຜູ້ບໍລິຫານຄຸ້ມຄອງ, ເຄ່ືອ 
ຂ່າຍ, ເວທີແລກປ່ຽນຄວາມຄິດເຫັນວຽກງານສ່ົງເສີມ 
ແລະ ການບໍລິການໃຫ້ຄໍາປຶກສາດ້ານກະສິກໍາທ່ີມີຜູ້ອໍາ 
ນວຍຄວາມສະດວກໃຫ້ການສະໜັບສະໜຸນ)

ການເປັນຄູ່ຮ່ວມງານ ແລະ ເຄືອຂ່າຍ
N4.  ສ້າງເວທີສົນທະນາແບບສ້າງສັນ, ດໍາເນີນການ 

ປະເມີນຄວາມຕ້ອງການ ແລະ ຈັດຕັ້ງປະຕິບັດ 
ໂຄງການລິເລ່ີມເພ່ືອທົດລອງວິທີການໃໝ່ 
ແລະ ສົ່ງເສີມການຮຽນຮູ້ຈາກສິ່ງຕ່າງໆ 
ເຫຼົ່ານີ້ (ດໍາເນີນການໂດຍ: ອົງກອນ 
ເຮັດວຽກສົ່ງເສີມ ແລະ ການບໍລິການ 
ໃຫ້ຄໍາປຶກສາດ້ານກະສິກໍາ ແລະ ຜູ້ 
ດໍາເນີນການອ່ືນໆຢູ່ໃນລະບົບການ 
ປະດິດສ່ິງໃໝ່ໆທາງດ້ານກະສິກໍາ 
ໂດຍສະເພາະແມ່ນມະຫາວິທະຍາໄລ 
ແລະ ສູນຄົ້ນຄ້ວາຕ່າງໆ)

N5.  ຈັດຕັ້ງການປະສານສົມທົບ ແລະ ການເປັນຄູ່ຮ່ວມງານຮ່ວມ 
ກັບບັນດາຜູ້ດໍາເນີນງານຕ່າງໆຢູ່ໃນລະບົບການປະ 
ດິດສ້າງສິ່ງໃໝ່ໆທາງດ້ານກະສິກໍາ ເຊັ່ນດຽວກັນກັບຜູ້
ດໍາເນີນງານຢູ່ໃນຕ່ອງໂສ້ມູນຄ່າຂອງສິນຄ້າ ດ້ວຍ 
ການຄົ້ນຄ້ວາ ແລະ ປະຕິບັດແບບທັງຮຽນທັງເຮັດຕົວ 
ຈິງ (ດໍາເນີນການໂດຍ: ສະພາຄົ້ນຄ້ວາ ແລະ ສົ່ງເສີມ, 
ສູນຝຶກອົບຮົມໂດຍການປະສານສົມທົບກັບກົມສ່ົງເສີມ 
ແລະ ພາກສ່ວນບໍລິການໃຫ້ຄໍາປຶກສາດ້ານກະສິກໍາ)

N6.  ສະໜັບສະໜຸນການສ້າງຕ້ັງເຄືອຂ່າຍແຫ່ງຊາດຂອງຜຸ້ສະ 
ໜອງວຽກງານສ່ົງເສີມ ແລະ ການບໍລິການໃຫ້ຄໍາປຶກສາດ້ານ 
ກະສິກໍາຢູ່ໃນລະດັບຕ່າງໆ ແລະ ການສ້າງກໍາລັງແຮງໃນບັນດາ 
ເຄືອຂ່າຍ (ດໍາເນີນການໂດຍ: ກົມສ່ົງເສີມກະສິກໍາ ແລະ ສະຫະກອນ, 
ກະຊວງກະສິກໍາ ແລະ ປ່າໄມ້, ບັນດາຜູ້ສະໜອງວຽກງານສ່ົງເສີມ 

ແລະ ການບໍລິການໃຫ້ຄໍາປຶກສາດ້ານກະສິກໍາ, ນັກວິຊາຊີບຝ່າຍປະ 
ຊາສັງຄົມໃນວຽກງານສ່ົງເສີມ, ເຄືອຂ່າຍວຽກງານສ່ົງເສີມ ແລະ ການ
ບໍລິການໃຫ້ຄໍາປຶກສາດ້ານກະສິກໍາໃນເຂດພາກພ້ືນ ແລະ ມູນນິທິ 
ເອກະຊົນ)

ການຊີ້ນໍາທາງດ້ານວິຊາການ
N7.  ສ້າງຄວາມເຂ້ັມແຂງໃນການຊ້ີນໍາດ້ານວິຊາການໃຫ້ແກ່ວຽກສ່ົງ 

ເສີມ ແລະ ການບໍລິການໃຫ້ຄໍາປຶກສາດ້ານກະສິກໍາໂດຍອົງການ 
ຈັດຕ້ັງທ່ີມີສ່ວນກ່ຽວຂ້ອງໃນການຄ້ົນຄ້ວາວິໃຈໂດຍຜ່ານບັນດາ 
ແນວຄວາມຄິດລິເລີ່ມໃນການຄົ້ນຄ້ວາ - ການສົ່ງເສີມຮ່ວມກັນ 
(ດໍາເນີນການໂດຍ: ສະພາຄົ້ນຄ້ວາ, ມະຫາວິທະຍາໄລ, ພາກເອ 
ກະຊົນ, ອົງການຈັດຕັ້ງທີ່ບໍ່ໄດ້ສັງກັດລັດ)

N8.  ສຸ່ມໃສ່ ການພັດທະນາສະຖາບັນຂອງຊາວກະສິກອນ ໂດຍການ 
ເຮັດວຽກຜ່ານອົງການຈັດຕ້ັງຂອງຜູ້ຜະລິດຢູ່ໃນຫຼາຍລະດັບ 
(ດໍາເນີນການໂດຍ: ກົມສົ່ງເສີມກະສິກໍາ ແລະ ສະຫະກອນ, 
ກະຊວງກະສິກໍາ ແລະ ປ່າໄມ້, ຜູ້ສະໜອງວຽກງານສົ່ງເສີມ ແລະ 
ການບໍລິການໃຫ້ຄໍາປຶກສາດ້ານກະສິກໍາ)

ການຕິດຕາມກວດກາ ແລະ ການຮຽນຮູ້
N9.  ສ້າງກົນໄກເພ່ືອເກັບກໍາຜົນໄດ້ຮັບຕ່າງໆດ້ວຍການຕິດຕາມກວດ 

ກາ, ການສະທ້ອນຄືນ, ການຮຽນຮູ້ ແລະ ການຕີລາຄາປະເມີນຜົນ
ຢ່າງເປັນປົກກະຕິ; ທົບທວນຄືນລະບົບ ແລະ ຂະບວນການຕ່າງໆ; 
ສ້າງສາຍໃຍການປະສານງານ ແລະ ການຮ່ວມມືປະຕິບັດລະ 
ຫວ່າງກົມສົ່ງເສີມ ແລະ ພາກສ່ວນບໍລິການໃຫ້ຄໍາປຶກສາດ້ານກະ
ສິກໍາ (ດໍາເນີນການໂດຍ: ເວທີສົນທະນາລະຫວ່າງພາກສ່ວນເຮັດ
ການສົ່ງເສີມ-ບໍລິການໃຫ້ຄໍາປຶກສາດ້ານກະສິກໍາຕ່າງໆ ແລະ 
ເຄືອຂ່າຍ ທີ່ມີຜູ້ອໍານວຍຄວາມສະດວກໃຫ້ການສະໜັບສະໜຸນ; 
ອົງການຈັດຕັ້ງຂອງຊາວກະສິກອນ)

ການຝຶກອົບຮົມ ແລະ ການສຶກສາ
N10.  ສ້າງຕັ້ງ ແລະ ສ້າງຄວາມເຂັ້ມແຂງໃຫ້ແກ່ສູນຝຶກອົບຮົມຕ່າງໆ; 

ຕ້ອງກໍານົດຄວາມສາມາດສະເພາະດ້ານໃຫ້ຊັດເຈນເພ່ືອສະ 
ໜັບສະໜູນການພັດທະນາຂີດຄວາມສາມາດ; ຍົກລະດັບການ
ຄຸ້ມຄອງບໍລິຫານສູນຝຶກອົບຮົມກ່ຽວກັບການບໍລິການຈັດການ 
ແລະ ໂຮງຮຽນບໍລິຫານທຸລະກິດ ເພື່ອຈັດຕັ້ງແຜນການພັດທະນາ 
ຂີດຄວາມສາມາດໃຫ້ສະເພາະບຸກຄົນໂດຍສະເພາະແມ່ນກ່ຽວ
ກັບການຝຶກສອນ, ການເອື້ອອໍານວຍ, ການນໍາພາ, ການສ້າງວິ 
ໃສທັດ, ການນໍາໃຊ້ຂໍ້ມູນ ICT ໃນບ່ອນທີ່ມີເງື່ອນໄຂ (ດໍາເນີນ 
ການໂດຍ: ກະຊວງກະສິກໍາ,ກົມສົ່ງເສີມກະສິກໍາ ແລະ ສະຫະ 
ກອນ ໂດຍການປະສານສົມທົບກັບສະຖາບັນການຝຶກອົບຮົມ/
ການບໍລິຫານຈັດການ).

N11.  ພັດທະນາຫຼັກສູດການຍົກລະດັບວິຊາຊີບ, ການສຶກສາຕໍ່ເນື່ອງ 
ແລະ ທັກສະຄວາມສາມາດຂອງບຸກຄະລາກອນຢູ່ທີເຮັດວຽກສົ່ງ
ເສີມ-ບໍລິການໃຫ້ຄໍາປຶກສາດ້ານກະສິກໍາແລະ ຊາວກະສິກອນ 
ໂດຍການດໍາເນີນການທົບທວນຄືນຫັຼກສູດຢ່າງໜ້ອຍສຸດ 
ແມ່ນໜຶ່ງຄັ້ງຕໍ່ທຸກໆ ຫ້າປີ (ດໍາເນີນການໂດຍ: ວິທະຍາໄລ, 
ສູນຄົ້ນຄ້ວາ, ສູນຝຶກອົບຮົມ ແລະ ອົງການຈັດຕັ້ງທີ່ບໍ່ໄດ້ສັງກັດລັດ 
ໂດຍການປະສານສົມທົບກັບກົມສົ່ງເສີມກະສິກໍາ ແລະ ພາກ 
ສ່ວນບໍລິການໃຫ້ຄໍາປຶກສາດ້ານກະສິກໍາ, ອົງການຈັດຕັ້ງຊາວກະ 
ສິກອນ ແລະ ອົງການຈັດຕັ້ງຕ່າງໆເຊັ່ນ: ອົງການອາຫານ ແລະ 
ການກະເສດ , ອົງການ GIZ)

ການສະໜອງທຶນ
N12.  ປັບປຸງກົນໄກການສະໜອງທາງດ້ານການເງິນໃຫ້ມີຄວາມຍືນ 

ຍົງສໍາລັບທັງໝົດທຸກຂະແໜງການຂອງວຽກງານສົ່ງເສີມ ແລະ 
ການບໍລິການໃຫ້ຄໍາປຶກສາດ້ານກະສິກໍາ (ດໍາເນີນການໂດຍ: 
ລັດຖະບານຂັ້ນສຸນກາງ, ຂັ້ນແຂວງ ແລະ ລະດັບທ້ອງ ຖິ່ນ, 
ເຄືອຂ່າຍວຽກສົ່ງເສີມ ແລະ ການບໍລິການໃຫ້ຄໍາປຶກສາດ້ານກະ
ສິກໍາ, ຜູ້ໃຫ້ທຶນ, ພາກເອກະຊົນ, ອົງການຈັດຕັ້ງຊາວກະສິກອນ, 
ມູນນິທິເອກະຊົນ)

5.2 ລະດັບພາກພື້ນ

R1.  ສະໜັບສະໜຸນການສ້າງຕັ້ງເຄືອຂ່າຍໃນເຂດພາກພື້ນ ແລະ ອະນຸ 
ພາກພື້ນ ພ້ອມທັງເຮັດໃຫ້ເຂົາເຈົ້າມີສ່ວນຮ່ວມໃນການອອກແບບ, 
ການຈັດຕັ້ງປະຕິບັດ ແລະ ການຕີລາຄາປະເມີນຜົນໜ້າວຽກຂອງ 
ການສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາ; ສ້າງ
ຄວາມເຂ້ັມແຂງໃຫ້ບັນດາເຄືອຂ່າຍດ່ັງກ່າວຢູ່ໃນລະດັບພາກພ້ືນ 
ແລະ ອະນຸພາກພື້ນທີ່ມີຢູ່ໃນປະຈຸບັນ (ດໍາເນີນການໂດຍ: ອົງການ
ປ່ອຍເງິນກູ້ຢືມໃນເຂດພາກພື້ນ ເຊັ່ນ: ADB, AFDB, IADB, 
EBRD ແລະ ອື່ນໆ; ກຸ່ມເສດຖະກິດໃນເຂດພາກພື້ນເຊັ່ນ: 
ປະຊາຄົມເສດຖະກິດໃນເຂດພາກພື້ນ ຕົວຢ່າງ: ອົງການ SADC 
ຢູ່ໃນປະເທດ ອາຟຼິກກາ, ປະເທດອາຊຽນໃນເຂດ ອາຊີ ແລະ 
ປາຊີຟິກສະມາຄົມ SAARC ຢູ່ໃນອາຊີຕາເວັນຕົກ

R2.  ເກັບກໍາ ແລະ ຮວບຮ່ວມຫຼັກຖານອ້າງອີງໃນດ້ານຕ່າງໆຂອງວຽກ 
ງານສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິກໍາຢູ່ໃນ 
ເຂດພາກພື້ນ ແລະ ໃຫ້ການສະໜັບສະໜູນການພັດທະນາການ 
ເຮັດວຽກຮ່ວມກັນ ແລະ ການ ເປັນຄູ່ຮ່ວມງານ (ດໍາເນີນການໂດຍ: 
ເຄືອຂ່າຍການສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິ
ກໍາໃນເຂດພາກພື້ນ; ອົງການອາຫານ ແລະ ການກະເສດ, 
CGIAR, ມະຫາວິທະຍາໄລໃນເຂດພາກພື້ນ, ເຄືອຂ່າຍການ 
ສຶກສາ ແລະ ການຄົ້ນຄ້ວາວິໃຈ ຕົວຢ່າງ: African Network for 
Agriculture, Agroforestry and Natural Resources Edu-
cation (ANAFEF), Regional Universities Forum for 
Capacity Building in Agriculture (RUFORUM) 
ຢູ່ໃນປະເທດ ອັບຟຼິກກາ, AGRINATURA/Agreenium 
ຢູ່ທະວີບ ຢູຣົບ, Asia-Pacific Association of Agricultural 
Research Institutions (APAARI) ແລະ Forum for Agri-
cultural Research in Africa (FARA); ອົງການຈັດຕັ້ງຊາວກະສິ 
ກອນໃນເຂດພາກພື້ນ.

R3.  ກຳນົດ ແລະ ສະເໜີຈຸດຢືນ ດ້ານນະໂຍບາຍ ເພື່ອໃຫ້ເກີດຜົນຕໍ່ 
ຂະບວນການ ກຳນົດນະໂຍບາຍສະໜັບສະໜຸນວຽກສົ່ງເສີມ ແລະ 
ການບໍລິການໃຫ້ຄໍາປຶກສາດ້ານກະສິກຳ (ດໍາເນີນການໂດຍ: ເຄືອ
ຂ່າຍພາກພື້ນກ່ຽວກັບວຽກສົ່ງເສີມ ແລະ ການບໍລິການໃຫ້ຄໍາປຶກ 
ສາດ້ານກະສິກຳ ໂດຍປະສານສົມທົບກັບອົງກອນນະໂຍບາຍໃນ 
ເຂດພາກພື້ນ, ອົງການຈັດຕັ້ງຊາວກະສິກອນໃນເຂດພາກພື້ນ, 
ນັກຄົ້ນຄ້ວາຢູ່ໃນມະຫາວິທະຍາໄລ ແລະ ສູນຄົ້ນຄ້ວາຢູ່ໃນເຂດ 
ພາກພື້ນ).

R4.  ພັດທະນາ ແລະ ສົ່ງເສີມຄວາມຮູ້ອັນໃໝ່, ກອບວຽກ ແລະ 
ວິທີການຕ່າງໆ ທີ່ກ່ຽວຂ້ອງກັບການສົ່ງເສີມ ແລະ ການບໍລິການໃຫ້
ຄໍາທີ່ປຶກສາດ້ານກະສິກໍາ ແລະ ການສະໜັບສະໜູນການຍົກລະດັບ  
ແລະ ການຂະຫຍາຍອອກສູ່ວົງກວ້າງ (ດໍາເນີນການໂດຍ: 
ເຄືອຂ່າຍການສົ່ງເສີມ ແລະ ການບໍລິການໃຫ້ຄໍາປຶກສາດ້ານກະສິ
ກໍາໃນເຂດພາກພ້ືນໂດຍການປະສານສົມທົບກັບອົງການຈັດຕ້ັງ 
ຊາວກະສິກອນ, ນັກຄົ້ນຄ້ວາ ແລະ ນັກພັດທະນາ; ວິທະຍາໄລ 
ແລະ ສູນການສຶກສາດ້ານວິຊາການໃນເຂດພາກພື້ນ (ຕົວຢ່າງ: 
RUFORUM ຢູ່ໃນປະເທດ ອັບຟຼິກກາ; Science and Educa-
tion for Agriculture and Development (SEARCA) 
ຢູ່ໃນເຂດອາຊີຕາເວັນອອກສຽງໃຕ້, University of the West 
Indies (UWI)/ Caribbean Community (CARICOM) ຢູ່ໃນ 
ຄາຣີບຽນ).

R5.  ຈັດຕັ້ງເວທີການປຶກສາຫາລືຢູ່ໃນລະດັບພາກພື້ນ ແລະ ອະນຸພາກ 
ພື້ນ ແລະ ກຳນົດແຜນງານຝຶກອົບຮົມຕ່າງໆ ເພື່ອແລກປ່ຽນບົດຮຽນ 
ປະສົບການ ແລະ ສ້າງເງື່ອນໄຂສະພາບແວດລ້ອມທີ່ເອື້ອອໍານວຍ 
(ດໍາເນີນການໂດຍ: ເຄືອຂ່າຍການສົ່ງເສີມ ແລະ ການບໍລິການ 
ໃຫ້ຄໍາປຶກສາ ຂອງພາກພື້ນ ໂດຍມີ ການສະໜັບສະໜຸນຈາກບັນດາ 
ຜູ້ດໍາເນີນງານຢູ່ໃນລະບົບການປະດິດສິ່ງ ໃໝ່ໆທາງດ້ານກະສິກໍາ).

5.3 ລະດັບໂລກ

G1.  ສະໜັບສະໜຸນໃຫ້ແກ່ກອງປະຊຸມລະດັບໂລກກ່ຽວກັບການບໍລິການ
ໃຫ້ຄໍາປຶກສາແນະນໍາດ້ານກະສິກຳໃນຊົນນະບົດ Global Forum 

for Rural Advisory Services (GFRAS) ແລະ 
ຜູ້ດໍາເນີນງານໃນລະດັບສາກົນອ່ືນໆ ເພ່ືອໃຫ້ທິດ ແລະ 
ຊ້ີນໍາການສ້າງເຄືອຂ່າຍ, ການພັດທະນາຂີດຄວາມສາມາດ ແລະ 
ການສະໜັບສະໜູນດ້ານນະໂຍບາຍສໍາລັບວຽກງານສ່ົງເສີມ ແລະ 
ການບໍລິການໃຫ້ຄໍາປຶກສາຢູ່ໃນລະດັບໂລກ (ດໍາເນີນການໂດຍ: 
ຜູ້ໃຫ້ທຶນ ແລະ ອົງການຈັດຕ້ັງສາກົນທ່ີມີສ່ວນກ່ຽວຂ້ອງກັບການພັດ
ທະນາກະສິກຳ ແລະ ຊົນນະບົດ ເຊ່ັນ: ທະນາຄານໂລກ, ສະຫະພາບ 
ຢູໂຣບ, ອົງການອາຫານ ແລະ ການກະເສດ, Technical Centre 
for Agricultural CTA, GIZ, International Fertiliser Devel-
opment Centre (IFAD), Modernizing Extension and 
Advisory Services  (MEAS), ອົງການຈັດຕ້ັງ 

(GFAR); ມະຫາວິທະຍາໄລ ແລະ ສູນຝຶກອົບຮົມຕ່າງໆ).

G2.  ສ້າງຄວາມເຂ້ັມແຂງ, ສະໜັບສະໜຸນ ແລະ ປະສານງານກັບເຄືອ 
ຂ່າຍການສ່ົງເສີມ ແລະ ການບໍລິການໃຫ້ຄໍາປຶກສາລະດັບພາກພ້ືນ 

ໂດຍ: GFRAS, ອົງການ ອາຫານ ແລະ ການກະເສດ, CTA, 
MEAS, ອົງການພັດທະນາສາກົນ ແລະ ພາກພ້ືນ).

G3.  ພັດທະນາຂອບວຽກ, ເຄ່ືອງມື, ແບບຝຶກອົບຮົບ, ປ້ືມຂ້ໍມູນກ່ຽວກັບ 
ແຫ່ຼງການລົງ ທຶນ, ເອກະສານຜົນການຫາລື ເພ່ືອກຳນົດ ຮູບຮ່າງ-
ທິດທາງວິວັດທະນາການຂອງວຽກສ່ົງເສີມ ແລະ ການບໍລິການໃຫ້ຄໍາ 

ກຳ ແລະ ໂດຍອົງການອາຫານ ແລະ ການກະເສດ, ທະນາຄານໂລກ, 
CTA, MEAS, CABI ແລະ CRS)

G4.  ປະສານງານກັບຜູ້ໃຫ້ທຶນຢູ່ໃນລະດັບໂລກ ແລະ ພາກພື້ນທີ່ມີສ່ວນ

ກ່ຽວກັບການປະຕິຮູບ ແລະ ວິທີການແບບໃໝ່ໃນການສ່ົງເສີມ 
ແລະ ການບໍລິການໃຫ້ຄໍາປຶກສາ (ດໍາເນີນການໂດຍ: GFRAS 
ໂດຍປະສານສົມທົບກັບເຄືອຂ່າຍພາກພ້ືນ, ອົງການອາຫານ 
ແລະ ການກະເສດ, ທະນາຄານໂລກ ແລະ ຄູ່ຮ່ວມພັດທະນາ 
ອ່ືນໆ)

G7.  ໃຫ້ການສະໜັບສະໜຸນທາງດ້ານການເງິນ ແລະ ດ້ານວິຊາ 
ການໄລຍະຍາວ ໃຫ້ແກວຽກສົ່ງເສີມ ແລະ ບໍລິການໃຫ້ຄຳປຶກ 
ສາດ້ານກະສິກຳ ເພື່ອຄຸ້ມຄອງຈັດການກັບການປ່ຽນແປງ 
ແລະ ການພັດທະນາຂີດຄວາມສາມາດລວມທັງຮູບແບບ 
ການດໍາເນີນທຸລະກິດແບບໃໝ່; ນໍາໃຊ້ການລົງທຶນແບບໃໝ່
ເພື່ອທົດສອບວິທີການໃໝ່ ແລະ ສົ່ງເສີມ ການປະຕິຮູບໂຄງ 
ສ້າງຂອງອົງກອນ (ດໍາເນີນການໂດຍ: ຜູ້ໃຫ້ທຶນ ແລະ ອົງ 
ການຈັດຕ້ັງສາກົນທ່ີມີສ່ວນກ່ຽວຂ້ອງກັບວຽກງານກະສິກໍາ 
ແລະ ການພັດທະນາຊົນນະບົດເຊັ່ນ: ທະນາຄານໂລກ, 
ອົງການອາຫານ ແລະ ການກະເສດ ແລະ ກອງທຶນສາກົນ 
ເພື່ອການພັດທະນາ ກະສິກຳ).

G8.  ພັດທະນາແຜນງານຄົ້ນຄ້ວາກ່ຽວກັບວຽກສົ່ງເສີມ ແລະ 
ການບໍລິການໃຫ້ຄໍາປຶກສາດ້ານກະສິກຳ ແລະ ການສ້າງຂີດ 
ຄວາມສາມາດ (ດໍາເນີນການໂດຍ: AIAEE, GCHERA, 
GFAR ແລະ ມະຫາວິທະຍາໄລຕ່າງໆ).

